
ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᕕᕝᕗᐊᕆ 21, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, ᒫᓂᑲ 

ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, ᐊᖓᔪᖅᑳᖅ ᓗᐊᓐ 

ᑯᓱᒐᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ 

ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ 

ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ 

ᑐᑐ. 

 

>>ᑲᑎᒪᓂᖅ ᐱᒋᐊᖅᑐᖅ 13:35-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ ᐃᖅᓱᒃᑏ. ᐱᒋᐊᓚᐅᓐᖏᓂᑦᑎᓐᓂ ᒥᔅᑕ 

ᓂᖏᐅᖓᓐ ᑐᒃᓯᐊᖅᑎᑦᑎᖁᕙᕋ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᒋᐊᓚᐅᓐᖏᓐᓂᑦᑎᓐᓂ ᑲᑎᒪᔾᔪᑎᒃᓴᑦᑎᓐᓂ, 

ᖁᕕᐊᓱᒃᐳᖓ ᑐᓴᖅᑎᑦᑎᔭᕆᐊᒃᓴᖅ 

ᓂᕈᐊᒐᒃᓴᐅᑎᑦᑎᓂᖅ ᓄᓇᕗᒥ ᐱᓕᕆᓂᕐᒧᑦ 

ᐃᓕᑕᕆᔭᐅᓂᒃᑯᑦ 2012-ᒥ ᒪᑐᐃᖓᓕᕐᒪᑦ. 

 

ᑕᐃᒪᓕ ᓂᕈᐊᒐᒃᓴᐅᑎᑦᑎᓂᕐᒧᑦ ᖃᐅᔨᒋᐊᕈᑏᑦ, 

ᑕᑕᑎᕈᑏᓪᓗ ᐱᔭᒃᓴᐅᕗᑦ ᒪᓕᒐᓕᐅᕐᕕᐅᑉ 

ᑐᑦᑕᕐᕕᖓᓂ ᖃᕆᓴᐅᔭᒃᑯᑦ ᐊᒻᒪ 

ᐊᑐᐃᓐᓇᐅᑎᑕᐅᓂᐊᖅᑐᑎᑦ ᒪᓕᒐᓕᐅᖅᑎᓕᒫᓄᑦ 

ᑎᑎᕋᕐᕕᖏᓐᓄᓪᓗ. 

 

ᒪᓕᒐᓕᐅᖅᑎᐅᖃᑎᒃᑲᓗ ᐊᒻᒪᓗ ᐱᓕᕆᓂᕐᒧᑦ 

ᐃᓕᑕᕆᔭᐅᓂᒃᑯᑦ ᑲᑎᒪᔩᑦ ᓂᕆᐅᑦᑎᐊᖅᐳᑦ 

ᕿᒥᕐᕈᓛᕆᐊᒃᓴᖅ ᓂᕈᐊᒐᒃᓴᓐᖑᖅᑎᑕᐅᓂᐊᖅᑐᓂᑦ 

ᐊᕐᕌᒍᑦᑎᓐᓄᑦ. 

ᐱᕕᖃᓐᓂᕐᓂ ᖁᔭᓐᓇᒦᕈᒪᕗᖓ ᐃᖃᓗᒻᒥᐅᑕᓂᑦ, 

ᐊᕐᕕᐊᒥᐅᓂᑦ ᐊᒻᒪ ᑲᖏᖅᖠᓂᕐᒥᐅᓂᑦ 

ᓂᕈᐊᖅᑕᐅᖃᑖᓚᐅᕐᓂᖏᓐᓂᑦ ᐱᓕᕆᓂᕐᒧᑦ 

ᐃᓕᓴᕆᔭᐅᓚᐅᖅᑐᑦ ᑲᓇᑕᒥ ᐊᒻᒪ 

ᐱᐅᑦᑎᐊᓚᐅᖅᑐᓂ. 

 

ᒪᓕᒐᓕᐅᖅᑏᑦ ᐅᔾᔨᕈᓱᒃᐳᑦ 

ᓯᕗᓪᓕᖅᐹᖑᓚᐅᖅᓯᒪᔪᑦ ᐱᓕᕆᓂᕐᒧᑦ 

ᐃᓕᑕᕆᔭᐅᔪᐃᑦ ᓄᓇᕗᒻᒥ ᐅᑯᐊᖑᓚᐅᖅᓯᒪᖕᒪᑕ 

ᐊᔪᕆᖅᓱᐃᔨ ᒪᐃᑯ ᒑᑦᓄ, ᒫᒃ ᑲᓗᐊᖑᓚᐅᖅᑐᖅ 

ᐊᒻᒪᓗ ᔫᓯ ᑯᓱᒐᐅᓚᐅᖅᑐᖅ. ᑲᒥᓴᓇ ᐃᓚᐃᐊᔅᓗ 

ᐅᐱᒍᓱᒻᒪᕆᓚᐅᖅᐳᒍᒃ ᐃᓕᑕᕆᔭᐅᑎᑦᑎᔨᐅᓂᕐᒥᒃ 

ᑖᒃᑯᓂᖓ. 

 

ᓂᕆᐅᑦᑎᐊᖅᐳᒍᓪᓗ ᐊᕐᕌᒎᓂᐊᖅᑐᒥ 

ᐃᓕᓴᖅᓯᓂᐅᓂᐊᖅᑐᒥᒃ ᐊᕐᕌᒍᑦᑕ 

ᑭᖑᓂᐊᓃᓐᓂᐊᖅᑐᓂᓗ. 

 

ᒫᓐᓇᓕ ᐊᑐᐊᑲᐃᓐᓇᕐᓂᐊᕋᒪ 

ᑐᓴᒐᒃᓴᖅᑖᕆᓚᐅᖅᑕᕐᓂᒃ ᓄᓇᕗᑦ ᑲᒥᓴᓇᖓᓂᒃ: 

 

ᑮᓇᐅᔭᓕᕆᓂᕐᒧᑦ ᑐᓴᒐᒃᓴᖅ 

 

ᐅᖃᖅᑏ, ᑐᓴᖅᑎᑦᑎᔪᒪᕗᖓ ᐊᖏᖅᑕᐅᖁᔨᓪᓗᖓ 

ᒪᓕᒐᓕᐅᕐᕕᖕᒥ ᓄᓇᕗᒻᒥ ᐅᑯᐊ ᒪᓕᒐᒃᓴᐃᑦ 

ᑲᔪᓯᑎᑕᐅᖁᓪᓗᒋᑦ ᐱᖓᔪᐊᓐᓂ ᑲᑎᒪᓂᐅᔪᓂᑦ 

ᐱᖓᔪᐊᓐᓂ ᒪᓕᒐᓕᐅᖅᑎᐅᔪᓄᑦ: 

 

 ᒪᓕᒐᒃᓴᖅ 24, ᑮᓇᐅᔭᓂᑦ ᐃᓚᒋᐊᕈᑎᒃ 

(ᐊᐅᓚᔾᔪᑎᓄᑦ ᐋᖅᑭᐅᒪᓂᕐᒧᓪᓗ) ᒪᓕᒐᖅ, 

2012-2013; 

 

 ᒪᓕᒐᒃᓴᖅ 25, ᑮᓇᐅᔭᓂᑦ ᐃᓚᒋᐊᕈᑎᒃ 

(ᐊᐅᓚᔾᔪᑎᓄᑦ ᐋᖅᑭᐅᒪᓂᕐᒧᓪᓗ) ᒪᓕᒐᖅ, 

ᓈᓴᐅᑖ 6, 2010-2011; 

 

 ᒪᓕᒐᒃᓴᖅ 26, ᑮᓇᐅᔭᓂᑦ ᐃᓚᒋᐊᕈᑎᒃ 

(ᐊᐅᓚᔾᔪᑎᓄᑦ ᐋᖅᑭᐅᒪᓂᕐᒧᓪᓗ) ᒪᓕᒐᖅ, 

ᓈᓴᐅᑖ 3, 2011-2012; ᐊᒻᒪ 

 

 ᒪᓕᒐᒃᓴᖅ 27, ᑮᓇᐅᔭᓂᑦ ᐃᓚᒋᐊᕈᑎᒃ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 1, 

2012-2013. 

ᐊᑎᓕᐅᖅᑐᖅ, ᑲᒥᓴᓇ ᓄᓇᕗᒻᒧᑦ. 

 

ᐅᑎᑦᑎᐊᕐᒥᒋᑦᑎ ᑕᒪᔅᓯ, ᐊᓕᐊᓇᐃ ᐊᑕᖏᕋᑦᑕ. 

ᑲᔪᓯᓚᐅᕐᒥᑕ ᑲᑎᒪᔾᔪᑎᒃᓴᑦᑎᓐᓄᑦ. 2. ᐊᖓᔪᖅᑳᖅ 

ᐅᖃᐅᓯᒃᓴᖏᑦ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᐲᑕᓴᓐ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 106 - 3(3): 

ᖃᐅᔨᒃᑲᐃᓂᖅ ᑮᓇᐅᔭᖅᑐᕈᑎᒃᓴᓂᑦ 

ᒪᑐᐃᖅᓯᒍᑎᒧᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᕕᐊᓇᖅ ᐅᑎᖅᓯᒪᓕᕐᒥᒐᑦᑕ. ᐅᖃᖅᑏ, 

ᐱᖓᑦᑎᐅᓕᖅᐸᑦ ᕕᕝᕗᐊᕆ 22, 2012, 

ᑮᓇᐅᔭᓂᑦ ᐅᖃᐅᓯᖃᓛᕋᒪ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

2. ᐊᖓᔪᖅᑳᑦ ᐅᖃᐅᓯᒃᓴᖏᑦ. ᒥᓂᔅᑕ 

ᖁᓪᓕᒃᑯᓐᓂᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 107 - 3(3): ᖁᓪᓕᒃᑯᑦ 

ᑐᓴᒐᒃᓴᖓᑦ ᐊᑭᒋᔭᐅᓂᐊᖅᑐᓄᑦ ᐊᐃᑉᐹᓂ 

ᐱᓪᓗᒋᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓪᓗᒃᑯᑦ, ᖁᕕᐊᓇᖅ ᑲᑎᒪᓕᕐᒥᒐᑉᑕ.  

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪᑦᑕᐅᖅ ᑐᓴᖅᑎᒍᒪᔭᒃᑲ 

ᓄᓇᕗᒻᒥᐅᑦ ᖃᓄᐃᑦᑑᓕᕐᒪᖔᑦ ᐃᓚᖓᓂ ᓇᒻᒪ 2-

ᒥᑦ ᖁᓪᓕᒃᑯᑦ ᑖᒃᑯᐊ ᐊᑭᑦᑐᕆᐊᖅᑕᐅᓂᐊᕐᓂᖏᑦ. 

QEC-ᑯᑦ ᑖᒃᑯᐊ, ᐊᑐᓕᖅᑎᒃᓯᓂᐊᖅᐳᑦ ᓄᓇᕗᒻᒥ 

ᑕᒪᒃᑯᓂᖓ ᐊᑭᑦᑐᕆᐊᖅᑕᐅᓗᑎᑦ ᐊᐃᐳᕈ 1, 

2014-ᖑᓕᖅᐸᑦ. ᐊᑭᑦᑐᕆᐊᖅᑕᐅᓂᐊᖅᑐᑦ ᐅᑯᐊ 

ᒫᓐᓇᑲᐅᑎᒋᐊᓗᒃ ᐊᑭᑦᑐᕆᐊᔾᔮᖏᒻᒪᑕ 2014-ᒧᑦ 

ᑎᑭᓐᓇᓱᐊᕐᓂᖓᓂᑦ ᐊᑭᑦᑐᕆᐊᕌᕐᔪᖃᑦᑕᕐᓂᐊᖅᑐᑦ  

ᐊᑭᑭᒡᓕᒋᐊᕌᕐᔪᖃᑦᑕᕐᓂᐊᖅᑐᓪᓗ ᑕᒪᒃᑯᐊ 

ᓂᐅᕕᕐᕕᖃᖅᑐᑦ ᐱᓕᕆᕝᕕᖃᖅᑐᓪᓗ. 

 

ᐅᖃᖅᑏ, ᑕᒪᓐᓇ ᐊᑭᑦᑐᕆᐊᖅᑕᐅᓂᖅ Phase II 

ᐅᖃᖅᓯᒪᕗᖅ ᑕᒪᒃᑯᐊ 

ᐋᖅᑭᒃᓱᖅᑕᐅᒋᐊᖃᕐᓂᖏᓐᓄᑦ ᓄᓇᓕᖕᓂ 

ᐊᑭᓕᐅᑎᒋᔭᐅᖃᑦᑕᖅᑐᑦ ᑕᕝᕙᓂ ᓇᒻᒪ 1-

ᖑᓚᐅᖅᑐᒥᑦ ᐊᑭᑦᑐᕆᐊᕈᑕᐅᓚᐅᖅᑐᑦ 

ᐱᔾᔪᑎᒋᓪᓗᒋᑦ. ᐃᓚᖓᓂ II-ᒥ ᑖᒃᑯᐊ 

ᐊᑭᑦᑐᕆᐊᖅᓯᓂᐊᖏᑦᑐᑦ ᑮᓇᐅᔭᓂ 

ᐊᑭᓕᐅᑎᒋᔭᐅᖃᑦᑕᖅᑐᓂᑦ. ᑖᒃᑯᐊ ᕿᒥᕐᕈᔩᑦ 

ᐊᖏᖃᑎᖃᓚᐅᖅᐳᑦ ᑯᐊᐳᕇᓴᒃᑯᑦ ᑕᐃᒪᓐᓇ 

ᐊᑭᑦᑐᕆᐊᖁᔨᓂᖏᓐᓄᑦ ᐊᕐᕌᒍᓂ ᖃᑦᑎᑲᓪᓚᖕᓂᑦ 

ᐊᑐᕐᓗᑎᑦ. 

 

ᐅᖃᖅᑏ, ᑕᒪᓐᓇ ᑐᒃᓯᕋᓚᐅᕐᒪᑕ ᑖᒃᑯᐊ 

ᐊᑭᑦᑐᕆᐊᖅᑐᓕᕆᔨᒃᑯᑦ ᑲᑎᒪᔨᖏᑦ 5 ᐳᓴᒥᒃ 

ᐅᕝᕙᓘᓐᓃᑦ 4 ᐳᓴᒥᒃ ᒥᒃᖠᒋᐊᖅᑕᐅᓗᑎᑦ ᑕᒪᒃᑯᐊ 

ᐃᒡᓗᑐᐃᓐᓇᖃᖅᑐᑦ ᓂᐅᕕᕐᕕᖃᖅᑐᓪᓗ 

ᓇᓂᑐᐃᓐᓇᖅ ᓄᓇᓕᖕᓂᑦ. 

 

ᐅᖃᖅᑏ, ᑖᓐᓇ ᑭᖑᕙᕆᐊᖅᑕᐅᓂᐊᖅᐸᑦ ᓄᓇᕗᒻᒥ 

ᐊᑭᑦᑐᕆᐊᕈᑕᐅᓂᐊᖅᑐᖅ ᑕᐃᒪᓐᓇ 

ᑭᖑᕙᕆᐊᖅᑕᐅᓂᐊᕐᒪᑕ ᐅᐃᐳᕈ 2011-ᒥ 

ᐊᑭᑦᑐᕆᐊᓚᐅᖅᓯᒪᓐᓂᖏᑦ ᐱᔾᔪᑎᒋᓪᓗᒋᑦ. ᓄᓇᕗᑦ 

ᒐᕙᒪᒃᑯᖏᓪᓗ ᕿᒥᕐᕈᑦᑎᐊᕈᓐᓇᕐᓂᐊᕐᒪᑕ 

ᖃᐅᒻᒪᖅᑯᑎᑦ ᑖᒃᑯᐊ ᐃᑲᔫᑎᖏᑦ ᐱᔾᔪᑎᒋᓪᓗᒋᑦ 

ᐃᑲᔪᖅᑕᐅᑦᑎᐊᖁᓪᓗᒋ5 ᓄᓇᕗᒻᒥᐅᑦ. 

 

ᐅᖃᖅᑏ, ᑕᐃᒪ ᐅᖃᕈᒪᔪᖓ, ᐱᑦᓯᐊᓚᐅᕐᓂᖏᓐᓄᑦ 

ᑲᑎᒪᔨᒋᔭᐅᔪᑦ ᓄᓇᓕᖕᓂ, ᑖᒃᑯᐊ ᕿᒥᕐᕈᔩᑦ 

ᐅᖃᕈᒪᕗᑦ ᑕᐃᒪᓐᓇ 

ᐅᖃᓪᓚᖃᑎᒋᔭᐅᑦᑎᐊᕈᓐᓇᖁᓪᓗᒋᑦ 

ᐊᑭᑦᑐᕆᐊᕈᑕᐅᓂᐊᖅᑐᓂᑦ 

ᐃᓱᒫᓗᒍᑎᒋᔭᖏᓐᓂᓪᓗ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᒥᓂᔅᑕᐃ ᐅᖃᐅᓯᖏᑦ. ᒥᓂᔅᑕ 

ᐊᕙᑎᒥᐅᑕᓕᕆᓂᕐᒧᑦ, ᒥᔅᑕ ᐋᕆᐊᒃ. 



ᐊᐃᑉᐱᖅ, ᕕᕝᕗᕆ 21, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᔾᔭᒥᐅᑕᓂᑦ ᓈᓴᐃᓂᖅ 2012 

ᖃᓄᐃᓕᖓᓂᖓ (ᐋᕆᐊᒃ) 
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᕼᐊᓘᖅᐹᖃᒃᑲ ᑲᖏᖅᑐᒑᐱᖕᒥᐅᑦ ᐊᒻᒪ 

ᕿᑭᖅᑕᕐᔪᐊᕐᒥᐅᑦ ᐊᒻᒪᑦᑕᐅᖅ ᔨᒥ. 
 

ᐅᖃᖅᑎᑦᑎᔩ, ᖁᕕᐊᓱᒻᒪᕆᒃᐳᖓ 

ᓂᕈᐊᖅᑕᐅᖃᑎᒋᓯᒪᔭᓐᓄᑦ ᑐᓴᖅᑎᑦᑎᔭᕆᐊᒃᓴᖅ 

ᑕᒪᑐᒥᖓ ᐱᒻᒪᕆᐅᔪᒥᑦ ᓄᓇᕗᑦ 

ᓯᒡᔭᖅᐸᓯᖏᓐᓃᑦᑐᓂᑦ ᓈᓴᐃᓂᕐᒥᑦ. 
 

ᑕᒪᓐᓇ ᓄᓇᕗᑦ ᓯᒡᔭᖅᐸᓯᖏᓐᓃᑦᑐᓂᑦ, 

ᓯᒡᔭᒦᑦᑐᓂᓪᓘᓐᓃᑦ ᓈᓴᐃᓂᖅ 

ᐱᒋᐊᖅᑎᑕᐅᓚᐅᖅᓯᒪᕗᖅ ᐃᖃᓗᓕᕆᔨᖏᓐᓂᑦ ᐊᒻᒪ 

ᓇᑦᑎᓕᕆᔨᖏᓐᓂᑦ. ᑖᒃᑯᐊ ᐊᕙᑎᓕᕆᔨᒃᑯᑦ 2007-

ᖑᑎᓪᓗᒍ. ᑖᓐᓇ ᐱᒋᐊᕐᕕᒋᓚᐅᖅᓯᒪᔭᕗᑦ ᐃᒡᓗᓕᖕᒥ 

ᐊᒻᒪ ᑕᐃᔅᓱᒪᓐᖓᓂᑦ ᐱᒋᐊᓚᐅᖅᓯᒪᒐᑦᑕᓂᑦ. ᑖᒃᑯᐊ 

ᐱᓕᕆᕕᒋᓯᒪᓕᖅᑕᕗᑦ ᖁᓪᓗᖅᑑᖅ, ᐃᒡᓗᓕᒑᕐᔪᒃ, 

ᐃᒃᐱᐊᕐᔪᒃ, ᑭᒻᒥᕈᑦ, ᕿᑭᖅᑕᕐᔪᐊᖅ, ᓴᓂᑭᓗᐊᖅ, 

ᐅᖅᓱᖅᑑᖅ, ᐃᖃᓗᐃᑦ ᐊᒻᒪᑦᑕᐅᖅ ᓇᐅᔮᑦ. 
 

ᑕᒪᒃᑯᐊ ᓄᓇᓕᖕᓂ ᐱᓕᕆᐊᖑᔪᑦ ᑕᒫᓂ 

ᓯᓚᖅᐸᓯᐅᔪᒥᑦ ᓈᓴᖅᑕᐅᔪᑦ ᑲᑎᖅᓱᖅᑕᐅᔪᓪᓗ ᑕᒫᓂ 

ᓄᓇᖑᐊᓄᑦᑕᐅᖅ, ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

ᐃᓚᓕᐅᔾᔨᓯᒪᓂᐊᖅᐳᑦ ᑕᕝᕙᓂ ᑐᓴᐅᒪᑎᑦᑎᕕᐅᔪᒥᑦ. 

ᑖᓐᓇ ᑐᓴᖅᑎᑦᑎᔾᔪᑎᒃᓴᐅᔪᖅ ᑖᒃᑯᓄᖓ 

ᐊᑐᖅᑕᐅᔪᓐᓇᖃᑦᑕᕐᓂᐊᖅᑐᓂᑦ ᑭᒡᓕᓯᓂᐊᖅᑎᒃᑰᔪᓄᑦ 

ᐊᒻᒪᑦᑕᐅᖅ ᖃᐅᔨᓇᓱᒃᑎᐊᔪᓄᑦ ᐊᓯᖏᓐᓄᑦ. ᑕᒪᓐᓇ 

ᓯᒡᔭᖅᐸᓯᖕᒥ ᖃᐅᔨᓴᕐᓂᖅ ᓈᓴᐃᓂᖅ 

ᐃᓚᓕᐅᔾᔨᓯᒪᖕᒪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

ᐊᒻᒪᑦᑕᐅᖅ ᑭᒡᓕᓯᓂᐊᖅᑎᒃᑯᑦ ᖃᐅᔨᒪᓂᖏᓐᓂᑦ  

ᑐᓴᐅᒪᑎᑦᑎᔾᔪᑕᐅᓂᐊᖅᑐᓂᑦ ᓄᓇᕗᑦ ᓯᒡᔭᖓᓃᑦᑐᑦ 

ᐃᒪᖓᓃᑦᑐᓪᓗ ᑭᓲᖕᒪᖔᑕ. 
 

ᑖᒃᑯᐊ ᑐᓴᒐᒃᓴᐅᔪᑦ, ᖃᐅᔨᒪᔾᔪᑎᒃᓴᐅᔪᑦ ᓄᐊᑕᐅᓂᑯᑦ 

ᓄᓇᓕᖕᓂ ᐊᐱᖅᓱᕐᓂᒃᑯᑦ ᐅᓂᒃᑳᒃᑯᑦ 

ᖃᐅᔨᓇᓱᖕᓂᒃᑯᑦ ᐊᒻᒪᑦᑕᐅᖅ ᓄᓇᓐᖑᐊᑎᒍᑦ. ᑖᓐᓇ 

ᖃᐅᔨᓇᓱᒃᑐᖅ ᐱᔭᐅᓇᓱᒃᑎᓪᓗᒍ ᑐᓴᐅᒪᑎᑦᑎᓂᖅ 

ᑐᓴᒐᒃᓴᓂᖏᓛᒃ ᑕᒪᒃᑯᓂᖓ ᐱᕙᓪᓕᐊᓂᖅ ᑕᒫᓂ 

ᑐᑦᑕᕐᕕᖃᓪᓚᕆᖕᓂᐊᕆᓪᓗᓂ ᑖᒃᑯᓂᖓ 

ᐃᖃᓗᓕᕆᔨᒃᑯᓐᓂᑦ ᐊᒻᒪᑦᑕᐅᖅ ᐊᒥᓕᕆᔨᒃᑯᓐᓂᑦ 

ᐊᒻᒪᑦᑕᐅᖅ ᓄᓇᕗᒻᒥ ᑕᒪᐅᖓ  

ᑐᕌᖓᔪᑦ ᑭᓱᑐᐃᓐᓇᐃᑦ ᑕᒪᒃᑯᐊ 

ᓄᑖᓐᖑᖅᐸᓪᓕᐊᔪᓐᓇᖅᑐᑦ. ᑕᒪᒃᑯᓂᖓ 

ᐃᑲᔪᕈᓐᓇᕐᓂᐊᖅᐳᖅ ᑭᓱᑕᖃᕐᒪᖔᑦ ᐃᖃᓗᕈᔫᔪᓂᑦ 

ᐊᒻᒪᑦᑕᐅᖅ ᐃᖅᑲᖓᓂᒃ ᑕᒪᒃᑯᓂᖓ ᐱᔭᒃᓴᐅᔪᓂᒃ 

ᐃᖃᓗᓕᕆᓂᕐᒧᑦ ᑐᕌᖓᔪᓂᖏᓛᒃ ᐊᒻᒪᑦᑕᐅᖅ ᓇᑭᑦ  

ᑕᒪᒃᑯᐊ ᐃᖃᓗᐃᑦ, ᐃᖃᓗᕈᔫᔪᑦ ᐃᒪᕐᒥᐅᑕᐅᔪᓂᓛᒃ 

ᐊᑐᕐᓗᒋᑦ ᑮᓇᐅᔾᔭᒃᓴᐅᑎᑕᖃᕈᓐᓇᖅᐸᓪᓕᐊᓂᐊᕐᒪᖔᑦ. 

 

ᑕᒪᒃᑯᐊᓗ ᓄᐊᑕᐅᔪᑦ ᑕᒫᓐᖓᑦ 

ᑐᓴᐅᒪᑎᑦᑎᔾᔪᑎᒋᔭᐅᔪᓐᓇᕐᓂᐊᖅᑐᑎᒃ. ᑕᒪᒃᑯᐊᓗ 

ᑐᓴᐅᒪᑎᑦᑎᔾᔪᑕᐅᔪᓐᓇᖅᑐᑦ ᓄᐊᑕᐅᓯᒪᔪᑦ 

ᑭᓱᑕᖃᕐᒪᖔᑦ ᑕᒫᓂ ᐊᕙᑎᑦᑎᓐᓂ ᐱᑕᖃᕐᓂᐊᖅᐳᖅ 

ᐊᒻᒪᑦᑕᐅᖅ ᑕᒪᐃᓐᓄᑦ ᑐᕌᒐᕕᒋᕙᓪᓕᐊᓗᒍ 

ᒥᕐᖑᐃᖅᓯᕐᕕᓕᐅᖅᐸᓪᓕᐊᓂᖅ ᐃᒪᕐᒥ. ᐊᒻᒪᑦᑕᐅᖅ 

ᐳᓚᕋᑦᑐᓕᕆᓂᕐᒥᒃ ᖃᓄᖅ ᐱᑕᖃᒃᑲᓐᓂᕈᓐᓇᕐᒪᖔᑦ 

ᐱᕈᖅᐸᓪᓕᐊᓂᓕᕆᓂᕐᒥᓗ ᑕᒫᓂ ᓯᒡᔭᖅᐸᓯᐅᔪᒥ. 

ᑕᒪᒃᑯᐊ ᖃᐅᔨᒪᔾᔪᑎᒃᓴᐅᔪᑦ ᓄᐊᑕᐅᓯᒪᔪᑦ 

ᐊᑐᑦᑎᐊᒻᒪᕆᒍᓐᓇᕐᓂᐊᖅᐳᑦ ᑕᒪᓐᓇ 

ᐊᑦᑕᕐᓇᖅᑐᖃᕐᓂᖓ ᓯᒡᔭᐅᑉ. ᐊᒻᒪᑦᑕᐅᖅ 

ᐃᒪᕐᒥᐅᑕᐅᔪᑦ ᑭᓱᑐᐃᓐᓇᐃᑦ ᐊᑐᖅᑐᒋᑦ. ᐊᒻᒪᑦᑕᐅᖅ 

ᑕᒪᒃᑯᐊ ᐃᕐᓂᐅᕐᕕᐅᕙᑦᑐᑦ ᑭᓱᑕᖃᕐᒪᖔᑕᓗ 

ᐊᒻᒪᑦᑕᐅᖅ ᖃᔅᓯᓂᒃ ᑕᒪᒃᑯᐊ ᐃᓗᓕᖃᕐᒪᖓᑕ, 

ᑭᓱᑕᖃᕐᒪᖓᑕ ᖃᑦᓯᓂᒃ. ᐊᒻᒪᓗᑦᑕᐅᖅ ᓄᓇᖓ 

ᖃᓄᐃᓕᖓᖕᒪᖔᑦ.  
 

ᓄᓇᓕᐅᔪᑦ ᑕᒪᒃᑯᓂᖓ 

ᐃᖅᑲᓇᐃᔭᖅᑎᑕᐅᖃᑦᑕᓚᐅᖅᐳᑦ ᓄᓇᓕᖕᓃᖔᖅᑐᑦ. 

ᐊᒻᒪᑦᑕᐅᖅ ᐃᑲᔪᖅᐸᒃᑐᑎᒃ ᐊᐱᖅᓱᕐᓇᐅᑎᓪᓗᒍ 

ᐊᒻᒪᑦᑕᐅᖅ ᑕᒪᒃᑯᓂᖓ ᑐᓴᖅᑕᐅᔪᓐᓇᖅᑐᓂᒃ 

ᑎᑎᕋᖅᑕᐅᔪᓐᓇᖅᑐᓂᒃ ᓄᐊᑦᑎᕙᓪᓕᐊᑎᓪᓗᒋᑦ. 

ᓄᓇᓖᑦ ᐃᓚᒋᔭᐅᑎᓪᓗᒋᑦ ᑕᒪᑐᒥᖓ ᖁᕕᐊᓇᕐᒪᑕ. 

ᑎᓕᐅᕆᒃᑲᓐᓂᖅᐳᒍᑦ ᐃᓚᒋᔭᐅᖃᑦᑕᒃᑲᓐᓂᖁᓪᓗᒋᑦ 

ᑕᐃᒪᐃᑦᑐᓂᒃ ᐱᓕᕆᕙᓪᓕᐊᑎᓪᓗᑕ. ᑖᒃᑯᐊ 

ᐅᓂᒃᑳᖑᔪᑦ, ᐅᓂᒃᑳᓕᐊᖑᓯᒪᔪᑦ ᑕᒪᑐᒥᖓ 

ᓄᐊᑕᐅᑕᓯᒪᔪᑦ ᓄᓇᓕᖕᓄᑦ 

ᐅᑎᖅᑎᑕᐅᖃᑦᑕᕐᓂᐊᖅᑐᑎᒃ ᑖᒃᑯᓂᖓ 

ᐊᐱᖅᓱᖅᑕᐅᓯᒪᔪᓂᒃ. 
 

ᐅᖃᖅᑎᑦᑎᔩ, ᑐᑭᓯᓯᒪᔪᐃᓐᓇᐅᒐᑦᑕ ᑕᒪᓐᓇ ᐃᓅᓯᕐᒧᑦ 

ᐱᕈᖅᐸᓪᓕᐊᑎᑦᑎᓂᕐᒧᑦ ᑐᕌᖓᔪᖅ 

ᐊᓯᕈᖅᐸᓪᓕᐊᖏᓐᓇᕐᒪᑦ ᐊᒻᒪᑦᑕᐅᖅ ᐅᕙᒎᔪᒍᑦ 

ᑕᒪᑐᒥᖓ ᑐᓴᐅᒪᔾᔪᑎᒃᓴᓂᒃ 

ᐱᑕᖃᖅᑎᑦᑎᔭᕆᐊᖃᕋᑦᑕ ᓴᐳᒻᒥᓗᒍᓗ ᓄᓇᕗᑦ ᑕᒫᓂ 

ᓯᒡᔭᖅᐸᓯᖏᓐᓃᑦᑐᑦ ᑭᓱᑐᐃᓐᓇᐃᑦ ᐊᒻᒪᑦᑕᐅᖅ 

ᐃᓅᓯᕐᒧᑦ ᑐᕌᖓᔪᑦ ᐊᕙᑎᒻᒧᓪᓗ ᑐᕌᖓᔪᑦ 

ᓄᖑᓚᐅᖏᓐᓂᖏᓐᓂ, ᐊᓯᐅᓚᐅᖏᓐᓂᖏᓐᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ, 

ᖁᕐᓗᖅᑐᒥᐅᑦ, ᓄᓇᕗᒥᐅᓪᓗ. ᐅᖃᖅᑏ, 

ᖁᕕᐊᓱᒃᐳᖓ ᑐᓴᖅᑎᑦᓯᒍᓐᓇᕋᒪ ᕿᑭᖅᑕᕐᔪᐊᕐᒥ 

ᒥᕝᕕᖕᒥ ᐅᑕᖅᑭᕝᕕᒃ ᔮᓄᐊᕆ 10, 2012 ᑕᒪᓐᓇ 

ᒪᑐᐃᖅᑕᐅᓚᐅᕐᒪᑦ, ᑲᔪᓯᑦᓯᐊᓚᐅᖅᓱᓂᓗ. 

ᓄᓇᓕᖕᓂᒥᐅᓕᒫᓪᓗ 

ᖁᕕᐊᓱᒋᐊᖅᑐᖃᑕᐅᓚᐅᖅᖢᑎᒃ. 

 

ᐅᖃᖅᑏ, ᑕᐃᒪᓐᓇ ᓇᖕᒥᓂᖅ ᐊᑭᑐᔫᑎᓄᑦ 

ᐊᑐᖅᑐᒃᓴᐃᑦ ᑲᓇᑕᐅᑉ ᒐᕙᒪᒃᑯᖏᓐᓂᓪᓗ 

ᑮᓇᐅᔭᖅᑖᕆᔭᕗᑦ $4.3 ᒥᓕᐊᓐᑖᕈᑎᒋᓚᐅᕋᑦᑎᒍ. 

ᑕᒪᓐᓇ ᐱᐊᓂᒃᑕᐅᒐᓱᐊᕐᓂᖓᓄᑦ. 

 

ᑕᐃᒪᓐᓇ ᐃᓂᖅᑯᖅᑐᖅᓯᐊᖅᑐᓂ ᐊᒻᒪᓗ 

ᐆᒻᒪᖅᑯᑎᖃᑦᓯᐊᖅᖢᓂ. ᑕᒪᓐᓇ ᐱᔨᑦᓯᕋᕐᓂᐊᖅᐳᖅ 

ᐊᑯᓂᒃ ᓄᓇᓕᖕᓂ ᐊᑯᓂᐅᓂᐊᖅᑐᓂ ᐊᕐᕌᒍᓂ. 

ᐊᒻᒪᓗᑦᑕᐅᖅ ᐃᖢᕐᕆᔮᑦᑎᐊᖃᑦᑕᕐᓗᑎᒃ ᑕᒪᒃᑯᐊ 

ᑎᑭᑉᐸᓪᓕᐊᔪᑦ, ᐊᐅᓪᓚᖅᐸᓪᓕᐊᔪᓪᓗ 

ᑕᑯᔭᖅᑐᖅᑎᑕᐅᓗᑎᒃ ᐊᒻᒪᓗ ᐃᑦᓯᕐᕖᑦ ᑕᒪᒃᑯᐊ 

ᑲᒪᒋᔭᐅᑦᑎᐊᕈᓐᓇᖁᓪᓗᒋᑦ ᐃᖅᑲᓇᐃᔭᖅᑎᓄᑦ. 

 

ᐅᖃᖅᑏ, ᑕᐃᒪ ᖁᔭᓐᓇᒦᕈᒪᔭᒃᑲ ᑖᒃᑯᐊ 

ᑭᒃᑯᑐᐃᓐᓇᐃᑦ ᐱᓕᕆᕝᕖᑦ ᑲᒻᐸᓂᒋᔭᖏᓪᓗ 

ᐃᓚᐅᓛᕐᓂᖏᑦ ᑕᒪᓐᓇ ᐱᐊᓂᒃᑕᐅᒐᓱᖕᓂᖓᓄᑦ. 

ᐊᒻᒪᓗᑦᑕᐅᖅ ᖁᔭᓐᓇᒦᕈᒪᔭᒃᑲ ᕿᑭᖅᑕᕐᔪᐊᕐᒥᐅᑦ 

ᐃᒪᓐᓇ ᐅᑕᖅᑭᑦᑎᐊᖃᑦᑕᓚᐅᕐᒪᑕ ᑕᒪᓐᓇ 

ᐱᓕᕆᐊᕆᔭᐅᓂᖓᓄᑦ, 

ᑐᓐᖓᓱᒃᑎᑦᑎᑦᓯᐊᖃᑦᑕᖅᖢᑎᒡᓗ 

ᑕᑯᒃᓴᐅᖃᑦᑕᓚᐅᕐᒪᑦ ᖁᕕᐊᓱᒃᑎᓪᓗᒋᑦ ᔮᓐᓄᐊᓕ 

10-ᖑᓕᖅᑎᓪᓗᒍ. 

 

ᐅᖃᖅᑏ, ᑕᐃᒪ ᕿᑭᖅᑕᕐᔪᐊᕐᒥᐅᑦ ᐅᐱᒋᒍᒪᔭᒃᑲ 

ᒪᑐᐃᕈᔾᔭᐅᓚᐅᕐᒪᑕ ᓄᑖᒥᒃ ᐅᑕᖅᑭᕕᖕᒥᒃ 

ᒥᑦᑕᕐᕕᖕᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, 

ᒥᓂᔅᑕ ᐋᕆᐊᒃ. 

ᐅᑭᐅᖅᑕᖅᑐᒥ ᐅᑭᐅᒃᑯᑦ 

ᐱᓐᖑᐊᕕᔾᔪᐊᕐᓂᖅ (ᐋᕆᐊᒃ) 
 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᑭᐅᖅᑕᖅᑐᒥ 

ᐱᓐᖑᐊᕕᒡᔪᐊᖅᑎᑦᑎᖃᑦᑕᕐᓂᖅ ᐱᕕᒡᔪᐊᒻᒪᕆᐅᖕᒪᑦ 

ᐊᒥᓱᓂᒃ ᐱᓐᖑᐊᖅᑕᐅᔪᖃᕐᓂᐊᖅᑎᓪᓗᒍ ᑕᒫᓂ 

ᓄᓇᕗᒻᒥ ᐱᓐᖑᐊᖅᑎᐅᔪᓄᑦ. ᑖᓐᓇ 22-ᒋᔭᖓᑦ 

ᐱᓐᖑᐊᕐᕕᔾᔪᐊᕐᓇᐅᑎᓪᓗᒍ ᐅᑭᐅᖅᑕᖅᑐᒥ 

ᐃᓂᖃᕐᓂᐊᕐᒥᔪᑦ ᐅᐃᑦᕼᐅᐊᔅ, ᔫᑳᓐᒥ, ᒫᑦᓯ 4-ᒥ 

ᐱᒋᐊᕐᓗᑎᑦ 10-ᒧᑦ ᑎᑭᓪᓗᒍ, 2012. 
 

ᑖᒃᑯᐊ ᐱᓐᖑᐊᕕᔾᔪᐊᕐᓂᐅᔪᑦ ᑖᒃᑯᓂᖓ 

ᐱᕕᒃᓴᖃᖅᑎᑦᑎᓂᐊᕐᒪᑕ 289-ᖑᔪᓂᑦ 

ᓄᓇᕗᒻᒥᐅᑕᐅᔪᓂᑦ ᑕᐃᑲᓂ ᐊᑭᑦᑐᕋᐅᑎᑎᓪᓗᑎᑦ 

ᐱᓐᖑᐊᓂᕐᒥ ᐊᒻᒪᑦᑕᐅᖅ ᐱᖃᑕᐅᑎᓪᓗᒋᑦ ᑕᒪᑐᒥᖓ 

ᐃᓅᓯᓕᕆᓂᕐᒥᒃ, ᐃᓛᒃ ᐃᓅᓯᐅᑉ ᐊᔾᔨᒌᓐᓂᖏᓐᓂᑦ 

ᖃᐅᔨᑎᑦᑎᒃᑲᓐᓂᕐᓂᕐᒥᒃ ᑕᒫᓐᖓᑦ 

ᐅᑭᐅᖅᑕᖅᑐᓕᒫᖓᓂ ᓄᓇᕐᔪᐊᑦ. ᑖᒃᑯᐊ ᓄᓇᕗᒥ 

ᐱᓐᖑᐊᕆᐊᖅᑐᖅᓯᒪᓂᐊᖅᐳᑦ 230-ᐅᓗᑎᑦ 

ᐱᓐᖑᐊᖅᑎᐅᔪᑦ ᐊᒻᒪ ᑕᒪᑐᒥᖓ ᐃᓕᖅᑯᓯᕐᒥᒃ 

ᑕᑯᒃᓴᐅᑎᑦᑎᓂᐅᔪᓂᑦ ᐱᑕᖃᕐᓗᑎᑦ ᐊᒻᒪ 48-ᖑᔪᑦ 

ᑖᒃᑯᓂᖓ ᑐᑭᓕᐊᖅᑎᑦᑎᔨᐅᓇᓱᓪᓗᑎᑦ 

ᖃᐅᔨᓴᖅᑎᐅᓗᑎᑦ ᐊᒻᒪᑦᑕᐅᖅ 48-ᖑᓗᑎᑦ ᑖᒃᑯᐊ 

ᐃᑲᔪᖅᑎᒋᔭᐅᔪᑦ ᑕᒫᓐᖓᑦ 

ᓄᓇᕗᒻᒦᖔᖅᑐᒡᒍᑎᐅᓂᐊᖅᑐᑎᑦ. ᐊᒻᒪᑦᑕᐅᖅ 

ᑕᒪᒃᑯᓂᖓ ᐱᖃᑎᖃᖃᑦᑕᓂᐊᖅᑐᑎᑦ 

ᐱᓐᖑᐊᖅᑎᐅᔪᓂᑦ ᐅᑭᐅᖅᑕᖅᑐᖓᓂ ᓄᓇᕐᔪᐊᑉ. 
 

ᓂᕈᐊᖅᑕᐅᓯᒪᔫᖃᑎᒃᑳ ᐃᓕᓴᖅᓯᖃᑎᒋᔪᒪᕙᒐᔅᓯ 

ᑖᒃᑯᓂᖓ ᐱᓐᖑᐊᕆᐊᖅᑐᖅᓯᒪᓂᐊᖅᑐᓂᑦ 

ᐱᑦᑎᐊᖁᓪᓗᒋᑦ ᐊᒻᒪᑦᑕᐅᖅ 

ᐱᔪᓐᓇᕐᕕᖃᑦᑎᐊᖁᓪᓗᒋᑦ ᐱᓐᖑᐊᓂᐊᖅᑕᒥᓂᑦ 

ᐊᒻᒪᑦᑕᐅᖅ ᐃᓕᖅᑯᓯᕐᒥᒃ 

ᑕᑯᑦᑕᐅᑎᑦᑎᓂᕆᓂᐊᖅᑕᖏᑦ ᑕᐅᕙᓂ 

ᐱᓐᖑᐊᕕᔾᔪᐊᕐᓇᐅᑎᓪᓗᒍ ᐅᑭᐅᖅᑕᖅᑐᒥ 

ᐱᓇᓱᐊᕈᓯᐅᓛᖅᑐᒥ ᐊᒻᒪᑦᑕᐅᖅ ᖁᔭᓐᓇᒦᖅᐸᒃᑲ 

ᖁᔭᓐᓇᒦᖅᐸᒌᖅᐸᒃᑲ ᑕᐃᒃᑯᐊ 

ᐊᑭᓕᖅᓱᖅᑕᐅᓐᖏᒃᑲᓗᐊᖅᑐᑎᑦ ᐃᑲᔪᖃᑦᑕᓂᐊᖅᑐᑦ 

ᑕᐅᕙᓂ ᐱᓐᖑᐊᓇᐅᑎᓪᓗᒍ ᐊᒻᒪ ᑕᐃᒃᑯᐊᖑᒻᒪᑕ 

ᑭᓯᐊᓂ ᐊᐅᓚᔪᓐᓇᑦᑎᐊᕐᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓇᓗᓇᓐᖏᑦᑐᖅ ᒪᓕᒐᓕᐅᖅᑎᓕᒫᑦ 

ᑲᔪᓯᑦᑎᐊᕐᓂᖃᖁᔨᓂᐊᖅᑐᑦ 230-ᓂᑦ 

ᐃᓚᐅᓂᐊᖅᑐᓂᑦ ᓄᓇᕗᒻᒥᒃ ᐅᐊᐃᑦᕼᐅᐊᔅᒥ.  

ᑲᔪᓯᒻᒥᓗᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᓯᕗᓕᖅᑎ ᐋᕆᐊᒃ. 

ᐃᓕᓐᓂᐊᕕᓐᓂ ᐊᖓᔪᖅᑳᑦᑎᐊᕙᐅᓛᖏᑦ 

2012 (ᐋᕆᐊᒃ) 
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᑦᑕᐅᖅ ᑐᓐᖓᓱᑦᑎᐊᕆᑦᑎ ᓯᕗᓪᓕᖅᐹᒥᒃ ᐅᓪᓗᒥ 

ᑕᕝᕙᓂ ᑲᑎᒪᒋᐊᓕᖅᑎᓪᓗᑕ. 
 

ᐅᖃᖅᑎᑦᑎᔩ, ᓇᖏᖅᓯᒐᒪ ᐅᐱᒍᓱᒪᓪᓗᖓ ᐆᒥᖓ 

ᐊᒃᓱᒻᒪᕆᐊᓗᒃ ᐃᑲᔪᖅᓯᒪᔪᒥᒃ ᐃᓅᓯᑦᑎᓐᓄᑦ ᑕᒫᓂ 

ᓄᓇᓕᑦᑎᓐᓄᓪᓗ. ᐅᐱᒍᓱᑉᐳᖓ ᑖᓐᓇ ᔩᓇ ᐲᓱ 

ᐃᓕᓐᓂᐊᖅᑎᑦᑎᔨᐅᔪᖅ ᐊᖓᔪᖅᑳᕆᔭᐅᓪᓗᓂ 

ᓇᑦᑎᓕᒃ ᐃᓕᓐᓂᐊᕐᕕᒻᒥ ᑕᓗᕐᔪᐊᒥ, ᑖᓐᓇ ᐊᑎᖓ 

ᑎᑎᖅᑕᐅᓯᒪᓕᕐᒪᑦ ᓇᓗᓇᐃᖅᑕᐅᓯᒪᓪᓗᓂᓗ ᑲᓇᑕᒥ 

ᐃᓕᓐᓂᐊᖅᑎᑦᑎᔩᑦ ᐊᖓᔪᖅᑳᖏᓐᓄᑦ 

ᐱᒃᑲᐅᓂᖅᐹᖑᖃᑕᐅᔪᖅ ᑕᕝᕙᓂ 2012-ᖑᑎᓪᓗᒍ. 
 

ᑲᓇᑕᒥ ᑖᒃᑯᐊ ᐃᓕᓐᓂᐊᕐᕕᖕᒧᑦ ᐅᐱᓐᓇᖅᑐᓂᑦ 

ᑕᐃᓯᓲᖑᒻᒪᑕ ᐃᓕᓐᓂᐊᕐᕖᑦ ᐊᖓᔪᖅᑳᖏᓐᓂᒃ ᑕᐃᒫᒃ 

ᑖᓐᓇ ᐱᔭᐅᒋᐊᖅᓯᒪᓪᓗᓂ ᓴᖅᑭᑕᐅᓯᒪᓪᓗᓂ 

ᐃᓕᑉᐸᓪᓕᐊᓂᕐᒧᑦ ᐱᓕᕆᖃᑎᒌᖑᔪᓂᒃ ᒫᓐᓇᓗ 

ᑕᒪᑐᒪᓂ ᐊᕐᕌᒍᕆᔭᑦᑎᓐᓂ ᑎᓴᒪᐅᔭᖅᑐᒥᒃ 

ᐊᕐᕌᒍᕆᓕᖅᑕᖓ. ᑕᒪᓐᓇ ᐃᓕᓴᖅᓯᓂᐅᓲᖑᔪᖅ 

ᑕᒪᒃᑯᓂᖓ ᐃᓕᓐᓂᐊᕐᓂᐅᑉ ᐃᓗᐊᓂ 

ᓯᕗᓕᖅᑎᓐᖑᖅᓯᒪᔪᓂᒃ ᑕᒪᒃᑯᓂᖓᓗ 

ᓴᖅᑭᑎᑦᑎᑦᑎᐊᖅᓯᒪᔪᓂᒃ ᓯᕗᒧᑦ ᑕᑯᔪᒪᔭᒥᓐᓂᒃ 

ᐊᒻᒪᓗ ᓄᓇᓕᓐᓂᒃ ᐃᓚᐅᑎᑦᑎᑦᑎᐊᖅᓯᒪᓪᓗᑎᒃ 

ᐊᒻᒪᓗᑦᑕᐅᖅ ᑖᒃᑯᐊ ᐃᑲᔪᖅᓱᐃᑦᑎᐊᖅᖢᒋᑦ 

ᑲᔪᖏᖅᑎᑦᑎᑦᑎᐊᖅᖢᒋᓪᓗ ᐃᖅᑲᓇᐃᔭᖃᑎᖏᑦ 

ᐊᒻᒪᓗ ᑖᒃᑯᐊ ᐃᓕᓐᓂᐊᖅᑐᑦ. 
 

ᐅᖃᖅᑎᑦᑎᔩ, ᑖᓐᓇ ᔩᓇ ᐲᓱ ᐱᒋᐊᓚᐅᖅᓯᒪᔪᖅ 

ᑕᕝᕙᓂ ᓄᓇᕗᒻᒥ ᐃᓕᓐᓂᐊᖅᑎᑦᑎᒋᐊᖅᖢᓂ 1985-

ᖑᑎᓪᓗᒍ ᐊᒻᒪᑦᑕᐅᖅ 

ᐱᓕᕆᖃᑎᖃᐃᓐᓇᑦᑎᐊᖃᑦᑕᖅᑐᖅ ᑖᒃᑯᓂᖓ 

ᐃᓕᓐᓂᐊᖅᑎᑕᒥᓐᓂᒃ ᐃᓕᓐᓂᐊᖅᑎᖏᑕ 

ᐊᖓᔪᖅᑳᖏᓐᓂᒃ ᐊᒻᒪᓗ ᓄᓇᓕᓐᓂᒃ. ᑕᐃᒪᑦᑕᐅᖅ 

ᑖᒃᑯᐊ ᑲᑐᔾᔨᖃᑎᒌᓕᖅᑎᑦᑎᐊᖅᓯᒪᒋᓪᓗᓂ 

ᐃᖅᑲᓇᐃᔭᖃᑎᒥᓂᒃ ᐊᒻᒪᓗ ᐊᖓᔪᖅᑳᕆᔭᐅᔪᓂᒃ, 

ᐃᓐᓇᕆᔭᐅᔪᓂᒃ ᐊᒻᒪᑕ ᑕᕝᕙᓂ ᓄᓇᓕᒻᒥᐅᑕᐅᔪᓂᒃ 

ᑖᒃᑯᐊ ᐃᓕᓐᓂᐊᖅᑎᑕᖏᑦ 

ᐃᓕᓐᓂᐊᖅᑎᐊᕈᓐᓇᖁᓪᓗᒋᑦ ᐅᖃᐅᓯᖏᑦ 

ᐃᓕᖅᑯᓯᖏᓪᓗ ᐃᓄᒃᑎᑐᑦ ᒪᓕᑦᑎᐊᕐᓗᒋᑦ 

ᐊᒻᒪᓗᑦᑕᐅᖅ ᑖᓐᓇ ᑐᑭᓯᐅᒪᓪᓚᕆᖕᓂᖓ 

ᐃᓕᓐᓂᐊᖅᑎᑦᑎᔭᕆᐊᖃᕐᓂᕐᒥᒃ ᐅᖃᐅᓰᑦ ᐃᓄᐃᑦ 

ᐅᖃᐅᓯᖏᑦ ᐃᓕᖅᑯᓯᖏᓪᓗ ᐱᒻᒪᕆᐅᓂᖓᓄᑦ 

ᐃᓕᓐᓂᐊᕐᕕᐅᑉ ᐃᓗᐊᓂ ᐃᑲᔪᑦᑎᐊᖅᓯᒪᖕᒪᑦ 

ᓴᓐᖏᑎᑦᑎᓯᒪᓪᓗᓂᓗ ᑖᒃᑯᓂᖓ 

ᐃᓕᓐᓂᐊᖅᑎᑕᒥᓐᓂᒃ ᐃᒻᒥᓂᒃ ᐅᐱᒍᓱᒃᖢᑎᒃ 

ᓇᑭᓐᖔᓐᓂᕐᒥᓂᓪᓗ ᐅᐱᒍᓱᓕᖅᐹᓪᓕᖅᓯᒪᓪᓗᑎᒃ. 
 

 (ᑐᓵᔨᑎᒍᑦ) ᐅᖃᖅᑏ, ᔩᓇ ᐲᓱ ᑖᓐᓇ ᓯᕗᓪᓕᖅᐹᓂ 

ᐱᓕᕆᐊᖃᕈᓐᓇᖅᐳᖅ, ᐋᖅᑭᒃᓯᒍᓐᓇᖅᖢᓂᓗ 

ᐊᑲᐅᓐᖏᓕᐅᕈᑎᒋᔭᐅᔪᓂᒃ ᐃᖅᑲᓇᐃᔭᖅᑎᓄᑦ, 

ᐃᓕᓐᓂᐊᖅᑐᓄᓪᓗ. ᓇᑦᓯᓕᒃ ᐃᓕᓐᓂᐊᕐᕕᒃ 

ᑕᐃᒪᓐᓇ ᖃᓄᑐᐃᓐᓇᖅ ᐃᖃᐃᓕᓴᕈᑎᓂᒃ, 

ᑎᑕᐅᑎᓂᒃ, ᐊᓯᖏᓐᓂᒡᓗ, ᐅᓪᓛᕈᒻᒥᑕᕐᓂᒥᒡᓗ, 

ᐊᒻᒪᓗᒃᑕᐅᖅ ᐊᖑᓇᓱᐊᕐᓂᕐᒥᑦ, ᑐᒃᑐᓯᐅᓂᕐᒥᒃ, 

ᓇᑦᑎᓯᐅᕐᓂᕐᒥᒡᓗ ᐃᓕᓐᓂᐊᖅᑎᑕᐅᖃᑦᑕᖅᐳᑦ 

ᐊᒻᒪᓗ ᐃᓄᒃᑎᑐᐃᓐᓇᖅ ᑖᒃᑯᐊ ᒥᑭᔫᑎᑦ 

ᐃᓕᓐᓂᐊᖃᑦᑕᖅᖢᑎᒃ. 

 

ᔩᓇᐅᑉ ᐱᓕᕆᓂᖓ ᐅᑉᐱᕈᓱᑦᓯᐊᖅᖢᓂᓗ 

ᐃᓕᓐᓂᐊᖅᑎᓂᒃ ᑕᐃᒪᓐᓇ ᑐᖓᓱᒃᑎᑦᑎᑦᓯᐊᖅᐳᖅ 

ᐃᓕᓐᓂᐊᖅᑎᑦᑎᑦᓯᐊᖅᑐᓂᓗ, 

ᑲᔪᓯᑎᑦᑎᑦᓯᐊᖅᑐᓂᓗ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᔅᓱᒥᖓᓗ 

ᐅᐱᒋᖃᑎᒋᔪᒪᕙᔅᓯ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ ᐊᒻᒪᓗ ᐅᐱᒋᕙᕗᑦ ᔩᓇ. ᑲᑎᒪᔾᔪᑎᒃᓴᖅ 2. 

ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᒥᑦᑐᕐᒧᑦ, ᒥᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 149 - 3(3): 

ᑕᓚᕖᓴᒃᑰᕈᑕᐅᔪᑦ ᑲᑎᒪᓃᑦ ᓴᓂᕋᔭᒻᒥ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᐊᓕᐊᓇᐃᓈᓯᑦ ᑕᕝᕗᖓ ᐃᖃᓗᓐᓄᑦ 

ᑲᑎᒪᔭᖅᑐᓕᕐᒥᒐᑦᑕ ᐅᑭᐅᒦᓛᒃ. 

 

ᐅᖃᖅᑎᑦᑎᔩ, ᐅᓇ ᓇᖏᖅᓯᔾᔪᑎᒋᔭᕋ ᑖᒃᑯᐊ 

ᓴᓂᕋᔭᖕᒥᐅᑦ ᐱᓗᐊᖅᑐᒥᒃ. ᑕᐃᒪ ᐊᑯᓂᐊᓗᒃ 

ᓈᓚᒍᓐᓇᓐᖏᖦᖢᑎᒡᓗ ᐊᒻᒪᓗ ᐃᓛᒃ ᑏᕖᒃᑯᑦ 

ᑕᑯᒃᓴᐅᔪᓐᓇᓐᖐᓐᓇᑯᑖᒃᑲᑕ ᑲᑎᒪᕙᒃᑲᓗᐊᖅᖢᑕ. 

ᑖᒃᑯᐊ ᓲᕐᓗ ᒥᑦᑕᑰᒋᖂᔨᑯᑖᒃᑲᑦᑎᒍ. 

ᒫᓐᓇᐅᓕᖅᑐᕐᓕ ᐅᓪᓗᒥ ᐅᖃᐅᔾᔭᐅᓯᒪᓕᕋᒪ 

ᑖᒃᑯᐊᒎᖅ ᐊᔪᕈᓐᓃᑦᑎᐊᕐᓂᐊᕐᓕᕐᒪᑕ 

ᓈᓚᖃᑕᐅᑦᑎᐊᕈᓐᓇᕐᓂᐊᓕᖅᖢᑎᒃ ᓲᕐᓗᖃᐃ  



ᐊᐃᑉᐱᖅ, ᕕᕝᕗᕆ 21, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓂᕋᔭᖕᒥᐅᑦ ᑕᐃᒪ ᑐᓐᖓᓱᖁᕙᒃᑲ ᓄᓇᕗᒻᒥᐅᑦ 

ᑕᐃᒪ ᓈᓚᖃᑦᑕᖅᖢᑎᒡᓗ ᑕᐅᑐᖃᑦᑕᕐᒪᑕ. 

 

ᑕᐃᒪᓕ ᐊᔪᕈᓐᓃᖅᑐᐊᓐᓅᖕᒪᑕ 

ᐃᓚᐅᖃᑕᐅᑦᑎᐊᓕᕐᓂᖓᓂᒃ ᑖᒃᑯᐊ 

ᑐᓐᖓᓱᐊᖃᑎᒋᔪᒪᔭᒃᑲᐃᒃᑯᐊ ᑖᒃᑯᐊ 

ᓂᕈᐊᖅᑕᐅᖃᑎᒋᓯᒪᔭᒃᑲ. ᑖᒃᑯᐊ ᓴᓂᕋᔭᖕᒥᐅᑦ 

ᐊᔪᕈᓐᓃᑕᐃᓐᓇᕐᓂᐊᓕᕐᒪᑕ ᓈᓚᒍᓐᓇᕐᓗᑎᒡᓗ, 

ᑕᐅᑐᒍᓐᓇᕐᓗᑎᒡᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖃᒪᓂᖅᑐᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 150 - 3(3): 

ᑮᓇᐅᔭᒃᑯᕕᓕᕆᔾᔪᑎᑦ ᒥᑭᓂᖅᓴᓂ 

ᓄᓇᓕᓐᓂ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐅᖃᖅᑎᑦᑎᔩ. ᐊᒻᒪᓗ 

ᑕᐃᒃᑯᐊ ᖃᒪᓂᑦᑐᐊᕐᒥᐅᑕᐃᑦ ᑕᕝᕙᐅᕗᑏᖅᐸᒃᑲ 

ᐃᓐᓇᐅᔪᑦ, ᐃᓅᕼᐅᒃᑐᓪᓗ. ᖃᐅᔨᒪᔪᑎᑦ ᑭᕙᓪᓕᕐᒥ 

ᑕᐃᒃᑯᐊ ᓇᒻᒥᓂᓖᓪᓗ ᐃᓄᐃᓪᓗ 

ᑮᓇᐅᔭᓕᐅᖅᐸᓪᓕᐊᓕᕐᒪᑎᒃ ᑖᒃᑯᓂᖓ 

ᐱᕙᓪᓕᐊᔪᓕᕆᓂᕐᒧᑉᓗ ᐊᒻᒪᓗ ᑖᒃᑯᐊ 

ᐅᔭᕋᒃᑕᕆᐊᒃᑯᓐᓄᑉᓗ. 

 

ᐅᖃᖅᑎᑦᑎᔩ, ᑕᒫᓂ ᓇᖏᖅᕼᐃᕗᖓ ᐅᓪᓗᒥ 

ᑖᒃᑯᓂᓐᖓᑦ ᓂᑉᓕᖁᔭᐅᕙᓪᓕᐊᕼᐃᒪᓕᕋᒪ 

ᓄᓇᖅᑲᑎᒐᑉᑎᓐᓂᒃ ᑖᒃᑯᓂᓐᖓᑦ 

ᑮᓇᐅᔭᒃᑯᕕᒃᑖᕐᓂᕐᒧᑦ ᓄᓇᑉᑎᓐᓂ ᓄᓇᕗᑦ 

ᐃᓗᐊᓂ ᐊᒻᒪᓗ ᑖᒃᑯᐊ ᓄᓇᕗᑦ ᐃᓗᐊᓂ 

ᓄᓇᐅᔪᑦ ᒥᑭᓂᖅᕼᐊᐅᔪᑦ. 

 

(ᑐᓵᔨᑎᒍᑦ) ᐅᖃᖅᑏ, ᖃᐅᔨᒪᔪᒃᓴᐅᕗᑎᑦ 

ᖁᕕᐊᓇᒻᒪᕆᖕᒪᑦ ᑭᕙᓪᓕᕐᒥᐅᕗᑦ 

ᐱᕙᓪᓕᐊᑦᑎᐊᖅᑎᓪᓗᒋᑦ ᐊᒃᓃᑯ ᐄᒍ 

ᐅᔭᕋᖕᓂᐊᖅᑏᑦ. 

ᑖᒃᑯᐊ ᐃᒪᓐᓇ ᓄᓇᕗᑦ ᖃᐅᔨᓴᖅᑎᒃᑯᒋᔭᖏᓐᓂᒃ 

ᑐᓴᖅᑎᑕᐅᓚᐅᕐᒪᑕ ᓴᓇᖁᔭᐅᓂᐊᕐᓂᖏᓐᓄᑦ 

ᑕᒪᒃᑯᐊ ᐊᖅᑯᑎᒥᒃ ᒥᓚᑎᓐᒥᒃ ᑕᐃᑲᓂ 

ᕿᓂᕈᓐᓇᕐᓂᕐᒧᑦ ᒎᓗᑎᓂᒃ. 

 

ᖃᒪᓂᑦᑐᐊᕐᒥ ᑖᒃᑯᐊ ᒥᑐᐹᓐᒃ ᒎᓗᓯᐅᖅᑎᒃᑯᑦ, 

ᑖᓐᓇ ᑮᓇᐅᔭᓕᐅᕈᑎᖃᑦᓯᐊᖅᑎᑦᓯᖕᒪᑕ 

ᐅᔭᕋᓐᓂᐊᕐᕕᒃ ᑕᐃᒪᓐᓇ ᐱᓕᕆᑎᑦᑎᓯᐊᖅᓱᓂᓗ 

ᐃᓄᖕᓂᒃ ᓴᕆᒪᒋᕙᒃᑲᓗ ᑕᒪᒃᑯᐊ 

ᐃᑲᔪᖅᑐᖅᑕᐅᑦᓯᐊᕐᒪᑕ, ᐃᓛᒃ ᐃᑲᔪᑦᓯᐊᕋᑦᑎᒍ 

ᐊᕙᑎᓂᒃ ᑲᒪᑦᓯᐊᕐᒪᑕ. 

 

ᐅᖃᖅᑏ, ᓲᓕ ᐱᑕᖃᕆᐊᖃᕐᒪᑦ 

ᑮᓇᐅᔭᒃᑯᕕᓕᕆᕝᕕᒃᓴᒥᒃ ᓄᓇᕗᒻᒥ ᓄᓇᓕᖕᓂ 

ᑲᖏᖅᖠᓂᐅᑉ ᓴᓂᐊᒍᑦ. 

 

ᓲᕐᓗ ᑖᒃᑯᐊ ᐊᑐᖅᑐᐊᕐᕕᒃ ᑯᐊᐳᕋᐃᓴᓐᑯᑦ 

ᐱᓕᕆᖃᑎᖃᖅᓯᒪᔪᑦ ᑕᐃᒪᓐᓇ ᑲᓇᑕᒥ ᑖᒃᑯᐊ 

ᓄᓇᖃᖅᑳᖅᓯᒪᔪᑦ ᑮᓇᐅᔭᒃᑯᕕᓕᕆᔨᒃᑯᖏᓐᓂᒃ 

ᑭᕙᓪᓕᕐᒥ. ᐄ, ᑕᐃᒫᑦᑕᐅᖅ ᐱᔪᒃᓴᐅᖕᒪᑦ 

ᕿᑎᕐᒥᐅᓂ ᐊᒻᒪᓗ ᐊᓯᖏᓐᓂᓗ ᕿᑭᖅᑖᓗᖕᒥᐅᑦ. 

 

ᑕᐃᒪᓐᓇ ᑮᓇᐅᔭᒃᑯᕕᓕᕆᕕᒃᑖᕆᐊᖃᕐᒪᑕ 

ᒐᕙᒪᒃᑯᑦ ᐅᖃᓚᐅᖅᓯᒪᖕᒪᑕ ᑕᒪᓐᓇ ᐱᒻᒪᕆᐅᖕᒪᑦ 

ᑮᓇᐅᔾᔭᒃᓴᐅᑕᐅᓂᐊᕐᓗᓂ. 

 

ᐅᖃᖅᑏ, ᖃᒪᓂᖅᑐᐊᕐᒥᐅᑦ ᐊᓯᖏᓪᓗ ᓄᓇᓖᑦ 

ᑕᐃᒪᓐᓇ ᐱᓕᕆᑎᑦᓯᒍᒪᑦᑎᐊᖅᐳᑦ 

ᖃᐃᖁᔨᑦᓯᐊᖅᐳᓪᓗ ᑮᓇᐅᔭᒃᑯᕕᓕᕆᔨᒃᑯᓐᓂᑦ 

ᐱᓕᕆᖃᑎᖃᕐᓗᑎᒃ. ᑕᐃᒪᓐᓇ 

ᐱᔨᑦᓯᕋᖅᑕᐅᑦᓯᐊᕈᓐᓇᖁᓪᓗᒋᑦ ᐃᓄᐃᑦ 

ᑭᒃᑯᑐᐃᓐᓇᐃᑦ, ᓄᓇᕗᑦ ᒐᕙᒪᒃᑯᓪᓗ. ᑕᒪᒃᑯᐊ 

ᐊᑐᖅᑕᐅᓪᓚᕆᒋᐊᖃᕐᒪᑕ ᑖᒃᑯᐊ  

ᑮᓇᐅᔭᓕᕆᒍᑎᒋᔭᐅᔪᑦ ᑕᐃᒪᓐᓇ 

ᑐᖅᑯᖅᑕᐅᓯᒪᑦᑎᐊᖁᓪᓗᒋᑦ ᓱᕈᓯᕐᒥᓂᒡᓗ 

ᑲᒪᑦᓯᐊᕈᓐᓇᖁᓪᓗᒋᑦ. 

 

ᑕᐃᒪᓐᓇᐃᓕᐅᖅᓯᒪᖕᒪᑕ ᓄᓇᓕᖕᒥᐅᑕᐅᔪᑦ 

ᑕᐃᒪᓐᓇ ᐱᔨᑦᓯᕋᕐᕕᖃᑦᓯᐊᕆᐊᖃᕐᒪᑕ 

ᖃᓄᑐᐃᓐᓇᖅ. ᑕᐃᒪ ᑭᒡᒐᑐᖅᖢᒋᑦ 

ᖃᒪᓂᑦᑐᐊᕐᒥᐅᑕᐅᔪᑦ ᑕᐃᒪᓐᓇ ᐅᖃᐅᓯᕆᕙᒃᑲ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 151 - 3(3): 

ᒐᕙᒪᑐᖃᒃᑯᑦ ᐃᑲᔫᑎᖏᑦ 

ᐃᓅᓯᑦᑎᐊᕆᔾᔪᓯᕐᓄᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᖃᐅᓯᖃᕈᒪᔪᖓ ᑕᐃᒪ ᓈᒻᒪᖃᑦᑕᓐᖏᒻᒪᑦ ᑖᒃᑯᐊ 

ᑲᓇᑕᐅᑉ ᒐᕙᒪᒃᑯᖏᑦ ᐃᑲᔪᕈᑎᒋᖃᑦᑕᖅᑕᖏᑦ 

ᐋᓐᓂᐊᖅᑕᐃᓕᒪᓂᕐᒧᑦ ᑲᓇᑕᒥᐅᑕᐅᔪᓂᑦ 

ᐱᓗᐊᖅᑐᒥᑦ ᐅᑭᐅᑕᖅᑐᒥᐊᑕᐅᔪᑦ. 

 

ᖃᐅᔨᒪᔪᒃᓴᐅᕗᑎᑦ ᑕᒪᒃᑯᐊ 

ᖃᓄᐃᓕᐅᕈᑎᒋᔭᐅᒋᐊᖃᖅᓯᒪᔪᑦ ᑕᒪᒃᑯᐊ 

ᓂᕿᑦᑎᐊᕙᐃᑦ ᐊᑐᖅᑕᐅᖃᑦᑕᓐᖏᑉᐸᑕ 

ᐅᓗᕆᐊᓇᖅᐳᖅ ᑎᒥᖏᑦ ᑲᓇᑕᒥᐅᑕᐃᑦ. 

 

ᐅᖃᖅᑏ, 2011-ᒥ ᑲᓇᑕᒥ ᑕᒪᒃᑯᐊ 

ᐱᓕᕆᔨᐅᓚᐅᖅᑐᑦ ᑎᒥᐅᔪᑦ ᐱᖁᔨᕗᖔᓚᐅᕐᒪᑕ 

ᑕᒪᒃᑯᖓ ᓂᕿᑦᑎᐊᕙᓐᓂᑦ 

ᓂᕆᖃᑦᑕᕆᐊᖃᕐᓂᖏᓐᓄᑦ ᑕᕆᐅᖃᓗᐊᖅᑐᓂᑦ 

ᐊᑐᖅᑕᐃᓕᓯᒪᖁᔨᓪᓗᑎᑦ ᑭᓯᐊᓂ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᑕᐃᒪᓐᓇ ᑕᕆᐅᒥᑦ 

ᐊᑐᖅᑕᐃᓕᒪᓂᕐᒧᑦ ᐱᓇᓱᐊᕈᓯᒋᔭᐅᒐᓱᐊᖅᑐᑦ 

ᑕᒪᒃᑯᐊ ᐱᖁᔭᐅᓯᒪᓐᖏᒻᒪᑕ ᑭᓯᐊᓂ ᑖᒃᑯᐊ  

ᓂᕿᓕᐅᖅᑎᐅᖃᑦᑕᖅᑐᑦ ᑕᐃᒪᓐᓇ 

ᐱᑎᑕᐅᖔᓕᖅᖢᑎᒃ ᐱᒍᒪᒍᑎ ᑭᓯᐊᓂ. 

 

ᐅᖃᖅᑏ, ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᓇᑕᒥ 

ᐅᖃᓚᐅᕐᒪᑕ ᑕᒪᒃᑯᐊ Red Bull ᐊᒻᒪᓗ Monster-

ᖑᓂᕋᖅᑕᐅᔪᑦ ᑕᒪᒃᑯᐊ ᓲᕐᓗ ᐱᐅᓐᖏᒻᒪᑕ ᑎᒥᒧᑦ 

ᓂᐅᕕᖅᑕᐅᖃᑦᑕᕆᐊᖃᓐᖏᖦᖢᑎᒡᓗ ᒪᒃᑯᑦᑐᓄᑦ 

ᓱᕈᓯᓄᓪᓗ ᑭᓯᐊᓂ ᑕᒪᒃᑯᓂᖓ ᓄᑖᓂᑦ 

ᓇᓗᓇᐃᒃᑯᑎᑕᖃᓕᓚᐅᕐᒪᑕ ᐊᒻᒪᓗ 

ᐱᔭᐅᖏᓐᓇᖃᑦᑕᖅᖢᑎᒃ ᓱᓕ ᒫᓐᓇᒧᑦ. 

 

ᐅᖃᖅᑏ, ᑕᒪᒃᑯᐊ ᐅᓗᕆᐊᓇᖅᖢᑎᒡᓗ ᓲᕐᓗ 

ᐅᖅᓱᖃᓗᐊᖅᑐᑦ ᐊᒻᒪᓗ ᑕᒪᒃᑯᐊ 

ᓯᒥᒍᑕᐅᒍᓐᓇᖅᖢᑎᒃ ᑕᖃᓄᑦ, 

ᐆᒻᒪᓯᕆᒍᑕᐅᒍᓐᓇᖅᖢᑎᒡᓗ. ᑕᐃᒪᓐᓇ 

ᐱᖁᔭᖃᕆᐊᖃᕋᓗᐊᕐᒪᑕ ᑕᒪᒃᑯᐊ 

ᐊᑐᖅᑕᐅᑦᑕᐃᓕᒪᒋᐊᒍᓐᓇᖁᓪᓗᒋᑦ ᑭᓯᐊᓂ 

ᓴᓇᔨᐅᖃᑦᑕᖅᑐᑦ ᓂᕿᓂᑦ ᓱᓕ 

ᐱᑎᑕᐅᑐᐃᓐᓇᖃᑦᑕᕐᒪᑕ. 

 

ᑖᒃᑯᐊ ᓂᕿᑦᑎᐊᕙᓕᕆᓂᖅ ᐅᑭᐅᑕᖅᑐᒥᑦ ᑕᒪᒃᑯᐊ 

ᐃᑲᔪᕈᓐᓇᕋᓗᐊᕐᒪᑕ, ᐃᑲᔪᕈᑎᓄᑦ ᓲᕐᓗ 

ᐅᓯᔭᐅᓂᖏᓐᓄᑦ ᓂᕿᑦ ᑎᑭᓵᕆᔭᖏᑦ ᑕᒪᒃᑯᐊ 

ᑕᕆᐅᖃᓗᐊᖅᑐᑦ ᐊᓯᖏᓪᓗ ᐋᓐᓂᐊᓂᕐᒧᑦ 

ᐱᒍᑕᐅᒍᓐᓇᖅᑐᑦ ᐊᑐᖅᑕᑦᑕᐃᓕᒪᒋᐊᖃᕐᓂᖓᓄᑦ. 

 

ᑕᒪᓐᓇ ᐊᑲᐅᓐᖏᓕᐅᕈᑎᒋᔭᖅᐳᑦ ᑲᓇᑕᐅᑉ 

ᒐᕙᒪᒃᑯᖏᑦ ᑕᐃᒪᓐᓇ ᐱᒋᐊᖃᓐᖏᒃᑲᓗᐊᕐᒪᑕ 

ᐋᓐᓂᐊᕐᓇᓐᖏᑦᑐᒦᑦᑎᑕᐅᒋᐊᖃᕋᓗᐊᕐᒪᑕ ᑲᓇᑕᒥ 

ᐅᑭᐅᑕᖅᑐᒥᐅᑕᐅᔪᑦ. ᑕᐃᒪᓐᓇ 

ᓄᖅᑲᑎᑦᑎᓯᒪᒋᐊᖃᕋᓗᐊᖅᖢᑎᑦ ᑲᓇᑕᐅᑉ 

ᒐᕙᒪᒃᑯᖏᑦ ᓇᖕᒥᓂᖅ ᓂᕿᑦᑎᐊᕙᓐᓂᑦ 

ᐱᓇᓱᐊᖅᑎᑕᐅᑐᐃᓐᓇᖃᑦᑕᕐᒪᑕ ᓇᒻᒥᓂᖅ. 

ᑕᐃᒪ ᐅᖃᖅᑏ, ᐊᖏᖅᑕᐅᒍᒪᒐᓗᐊᖅᑐᖓ 

ᐅᖃᐅᓯᒃᑲ ᐱᐊᓂᒍᒪᓪᓗᒋᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔨᓂᑦ ᐊᐱᕆᒻᒪᑦ ᑖᓐᓇ ᐱᐊᓂᒍᒪᓪᓗᓂ 

ᐅᖃᐅᓯᕆᔭᒥᓂᒃ. ᐋᒡᒑᖅᑕᐅᕚ? 

ᐋᒡᒑᖅᑕᐅᓐᖏᓐᓇᕕᑦ. ᐊᑏ ᑲᔪᓯᒋᑦ, ᒥᔅᑕ ᐃᐊᓕᐊᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᑲᑎᒪᔨᐅᖃᑎᒃᑲᓗ.  

 

ᐅᖃᖅᑏ, ᑕᒪᓐᓇ ᓈᒻᒪᒋᓐᖏᑦᑎᐊᕋᒃᑯ ᖃᓪᓗᓈᑦ 

ᓄᓇᖓᓐᓂᒥᐅᑦ ᑕᐃᒪᓐᓇ ᐃᓱᒪᓕᐅᕈᓐᓇᖅᐸᑕ 

ᐅᑭᐅᑕᖅᑐᒥᐅᑕᐅᔪᑦᑕᐅᖅ ᑲᓇᑕᒥᐅᑕᐅᔪᑦ 

ᑕᐃᒪᓐᓇ ᓂᕈᐊᕈᓐᓇᖅᐳᑦ. ᑕᐃᒪ ᑲᓇᑕᐅᑉ 

ᒐᕙᒪᒃᑯᖏᑦ ᐃᓱᒪᒃᓴᖅᓯᐅᒃᑲᓐᓂᕆᐊᖃᖅᐳᑦ 

ᑕᒪᒃᑯᓂᖓ ᐃᑲᔫᑎᑖᕈᓐᓇᖅᑐᓂᑦ ᓂᕿᑦᑎᐊᕙ 

ᐅᑭᐅᑕᖅᑐᒥᑦ ᐱᓕᕆᐊᖓ ᒪᓕᒡᓗᒍ. ᑕᐃᒪᓐᓇ 

ᐅᑭᐅᑕᖅᑐᒥᐅᑕᐅᓪᓗᑕᑦᑕᐅᖅ ᓯᓚᑐᒐᓗᐊᕋᑦᑕ 

ᑕᐃᒪᓐᓇ ᑲᓇᑕᒥᐅᑕᖃᑎᑦᑎᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᓄᓂᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᓄᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 152 - 3(3): 

ᖃᒪᖃᑦᑕᕐᓃᑦ ᒥᑦᑎᒪᑕᓕᒻᒥ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ 

ᓇᖏᖅᓯᕗᖓ ᐃᓱᒫᓘᑎᖃᖅᖢᖓ ᐅᑭᐅᖅ 

ᓄᓇᑦᑎᓐᓂ ᒥᑦᑎᒪᑕᓕᖕᒥ 

ᖃᒥᓐᖔᕐᓂᐊᓗᒋᖃᑦᑕᓚᐅᖅᑕᑎᓐᓂᒃ. 

 

ᐅᖃᖅᑏ, ᐅᑭᐅᖑᕋᑖᖅᑐᖅ, ᐅᑭᐅᓪᓗᐊᖑᑎᓪᓗᒍ 

ᖃᒥᓐᖔᖃᑦᑕᓚᐅᕋᑦᑕ ᓄᓇᑦᑎᓐᓂ ᐊᑯᓂᒻᒪᕆᐊᓗᒃ 

ᐃᓛᓐᓂ ᐃᑲᕐᕋᑦ 12, 14 ᑕᒪᐅᖓᓘᓐᓃᑦ ᑎᑭᖦᖢᒍ. 

ᐊᒻᒪᓗ ᑖᓐᓇ ᖃᒥᓐᖔᕐᓂᕆᓚᐅᖅᑕᑦᑕ ᐊᐃᑉᐸᖓ  

ᖁᕕᐊᓱᕝᕕᐅᓗᐊᖅᑎᓪᓗᒍ ᑕᒪᓐᓇ ᒥᑦᑎᒪᑕᓕᖕᒥᐅᓄᑦ 

ᐊᒃᓱᕉᕐᓇᓪᓚᕆᓚᐅᕐᒪᑦ. 
 

ᖃᐅᔨᒪᒐᕕᑦ, ᐅᖃᖅᑏ, ᐅᑭᐅᓪᓗᐊᒃᑯᑦ 

ᖃᒥᓐᖔᖅᑐᖃᖅᑎᓪᓗᒍ ᓄᓇᓕᖕᓂ 

ᓂᓪᓚᓱᑦᑐᒻᒪᕆᐊᓘᖃᑦᑕᑎᓪᓗᒍᓗ 

ᐃᓗᐊᓐᖏᑐᒻᒪᕆᐊᓘᒻᒪᑦ ᑕᒪᓐᓇ ᓄᓇᓕᖕᓄᑦ ᐊᒻᒪᓗ 

ᐃᓗᐊᓐᖏᑐᒻᒪᕆᐊᓘᓪᓗᓂ ᖁᐊᔭᑦᑐᓄᑦ 

ᑭᓱᑐᐃᓐᓇᕐᓄᑦ ᐊᒻᒪᓗ ᓄᓇᑦᑎᓂ ᐅᑭᐅᒃᑯᑦ 

ᖃᐅᒪᔪᒻᒪᕆᐊᓅᓐᖏᑎᓪᓗᒍ 

ᐃᓗᐊᓐᖏᓗᐊᖃᑦᑕᓚᐅᖅᐳᖅ. 
 

ᑕᐃᒪᐃᒃᑲᓗᐊᖅᑎᓪᓗᒍ, ᐅᖃᖅᑏ, ᒫᓐᓇ 

ᐃᓕᓴᖅᓯᔪᒪᔪᖓ ᒪᕐᕉᒃ ᑖᒃᑯᐊ ᒥᑦᑎᒪᑕᓕᖕᒥ 

ᖃᐅᒻᒪᖅᑯᑎᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᔫᒃ 

ᐃᖅᑲᓇᐃᔭᖅᑐᒻᒪᕆᐊᓘᖃᑦᑕᓚᐅᕐᒪᑎᒃ 

ᐱᓕᕆᑦᑎᐊᕋᓱᒃᖢᑎᒡᓗ ᑖᒃᑯᐊ ᓴᐃᓐ ᕿᓕᖅᑎ ᐊᒻᒪᓗ 

ᑭᐊᓕ ᒪᓄᒃ. ᐊᑯᓂᒻᒪᕆᐊᓗᒃ ᐃᖅᑲᓇᐃᔭᖃᑦᑕᖅᖢᑎᒃ 

ᐃᓕᓴᕆᔪᒪᓪᓚᕆᒃᑖᒃᑲᒃ, ᖁᔭᓐᓇᒦᕈᒪᓪᓚᕆᒃᖢᒋᒡᓗ 

ᑖᒃᑯᓂᖓ ᖃᒥᓐᖔᔭᑦᑐᐊᓘᑎᓪᓗᑕ 

ᐱᓕᕆᔪᒻᒪᕆᐊᓘᖃᑦᑕᓚᐅᕐᒪᑎᒃ. 
 

ᐅᖃᖅᑏ, ᖃᐅᔨᒪᑦᑎᐊᖅᑐᖓ ᑖᒃᑯᐊ 

ᖃᐅᒻᒪᖅᑯᓯᕆᔨᒃᑯᑦ ᓇᓗᓇᐃᖅᓯᒪᔪᓂᒃ 

ᑎᑎᕋᖅᓯᒪᔪᖁᑎᖃᑦᑎᐊᖅᑑᒐᓗᐊᑦ 

ᐸᕐᓇᒃᓯᒪᔭᕆᐊᖃᕐᓂᕐᒧᑦ ᖃᒥᓐᖔᖅᑎᓪᓗᒍ 

ᐊᑦᑕᕐᓇᖅᑐᒦᑦᑕᐃᓕᒪᔭᕆᐊᖃᕐᓂᑦᑎᓐᓄᓪᓗ. 
 

ᑭᓯᐊᓂᓕ ᒪᓕᒐᓕᐅᖅᑎᐅᓪᓗᖓ ᑐᓄᓂᕐᒧᑦ 

ᐃᓱᒫᓘᑎᖃᓪᓚᕆᒃᑲᒪ 

ᖃᒥᓐᖔᔅᓲᔭᕐᓂᐊᓗᒋᖃᑦᑕᓚᐅᖅᑕᑦᑎᓐᓂᒃ 

ᒥᑦᑎᒪᑕᓕᖕᒥ. ᐊᒻᒪᓗ ᑕᒪᓐᓇ ᑐᑭᖃᖏᒃᑲᓗᐊᕐᒪᖔᑦ 

ᑖᓐᓇ ᓴᓇᔭᐅᕙᓪᓕᐊᔭᕆᐊᖃᕐᒪᖔᑦ 

ᐊᐅᓚᐅᑎᖃᕐᕕᒃᐳᑦ. ᐅᖃᖅᑏ, ᑕᕝᕙᓂ 

ᑲᑎᒪᓂᕆᔭᑦᑎᓐᓂ ᐊᐱᖅᑯᑎᒃᓴᖃᒃᑲᓐᓂᕐᓂᐊᕋᒪ 

ᒥᓂᔅᑐᖑᔪᒧᑦ ᑕᒪᓐᓇ ᖃᓄᖅ 

ᐱᓕᕆᐊᖑᕙᓪᓕᐊᓯᒪᖕᒪᖔᑦ ᑕᒪᒃᑯᐊᓗ 

ᐃᓱᒫᓘᑎᒋᔭᕗᑦ ᓄᓇᑦᑎᓐᓂ ᐊᐱᖅᓲᑎᒋᓂᐊᕋᒃᑭᑦ 

ᑖᔅᓱᒧᖓ ᖃᐅᒻᒪᖅᑯᑎᓕᕆᓂᕐᒧᑦ ᑖᔅᓱᒪ ᑲᑎᒪᓂᑦᑕ 

ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒪᓕᒐᓕᐅᖅᑏ ᐅᖃᐅᓯᖏᑦ. ᐃᖃᓗᐃᑦ 

ᐱᖓᓐᓇᖓᓄᑦ, ᒫᓂᑲ ᐃᐊᓪ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 153 - 3(3): 

ᐱᒃᑯᒋᔭᐅᓂᖓ ᒫᑎ ᒥᒃᓂᐅ (ᐃᐊᓪ) 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᐃᖃᓗᐃᑦ 

ᐱᖓᓐᓇᖓᓃᑦᑐᑦ ᐊᓲᔪᑎᓪᓖᖃᒃᑲ, ᑖᒃᑯᐊᓗ  



ᐊᐃᑉᐱᖅ, ᕕᕝᕗᕆ 21, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕈᐊᖅᑕᐅᖃᑎᒋᓯᒪᔭᒃᑲ ᑐᓐᖓᓱᖃᑎᒋᔪᒪᓪᓗᒋᑦ 

ᑲᑎᒻᒪᖃᑎᒌᓐᓂᐊᓕᕐᒥᑎᓪᓗᑕ ᐅᑭᐅᒃᑯᑦ. 

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᒃᑐᖓ ᑕᐃᒪ 

ᑲᑎᒪᒋᐊᕐᓂᐊᓕᕐᒥᒐᑕ ᐊᒻᒪᓗ 

ᓂᕈᐊᖅᑕᐅᕝᕕᒋᓯᒪᔭᕋ ᐅᐱᒋᔪᒪᓪᓗᒍ ᒫᑎ ᒪᒃᓂᐅ. 

 

ᖃᐅᔨᒪᒐᕕᑦ ᐅᖃᖅᑏ, ᑖᓐᓇ ᒫᑎ ᒪᒃᓂᐅᕐ 

ᐃᖃᓗᒻᒥᐅᖑᓕᖅᑐᖅ ᐊᑯᓂᐊᓗᒃ ᐊᒻᒪᓗ ᑯᐃᓐᒧᑦ 

ᐅᐱᒋᔭᐅᓚᐅᖅᖢᓂ ᑕᐃᒫᒃ ᐃᑲᔪᖃᑦᑕᕐᓂᖓᓄᑦ 

ᑕᒫᓂ ᐅᑭᐅᖅᑕᖅᑐᒥ ᕿᓂᕋᔭᖕᓂᕐᒧᑦ. 

 

ᐅᖃᖅᑏ, ᑎᓯᐱᕆᐅᑎᓪᓗᒍ ᐊᕐᕌᓂ ᒫᑎ ᑖᓐᓇ 

Buckingham Palace-ᒨᓚᐅᖅᑐᖅ ᑯᐃᓐ 

ᐃᓪᓗᖁᑎᕐᔪᐊᖓᓄᑦ. 

 

ᐅᖃᖅᑏᔩ, ᒫᑎ ᑖᓐᓇ ᐱᓕᕆᒍᒪᓂᖓ ᓄᓇᓕᖕᓂ 

ᐊᒻᒪᓗ ᐅᑭᐅᖅᑕᖅᑐᒥ ᖃᐅᔨᒪᔭᐅᑦᓯᐊᖅᓱᓂ 

ᐃᒃᐱᒋᔭᐅᑦᓯᐊᖅᑐᖅ ᐊᕐᓇᐅᓪᓗᓂ ᓇᖕᒥᓂᖃᖅᑐᖅ 

ᐊᒻᒪᓗ ᓴᖅᑭᔮᖅᑎᑦᓯᓯᒪᓪᓗᓂ ᓴᐳᔾᔨᓯᒪᓪᓗᓂᓗ 

ᓇᑦᓯᓕᕆᓂᑦᑎᓐᓂᒃ ᑕᒫᓂ 

ᐊᑐᖅᑕᐅᖃᑦᑕᕐᓂᖏᓐᓂᒃ ᐊᓐᓄᕌᖑᑎᓪᓗᒋᑦ.  

 

ᐅᖃᖅᑏ, ᑕᒫᓂ ᐊᕐᕌᒍᒥ ᑯᐃᓐ ᑕᐃᒪᓐ ᔪᐱᓖᒦᒻᒪᑦ, 

ᑖᓐᓇ ᓇᓪᓕᐅᓂᖅᓯᐅᕐᖓᑦ ᑯᐃᓐ ᐊᒻᒪᓗ 

ᐅᐱᒍᓱᒃᐳᒍᑦ ᑲᓇᑕᒥᐅᖑᓪᓗᑕ ᓄᓇᕗᒻᒥᐅᖑᓪᓗᑕ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 

ᐅᐱᒋᖃᑎᒋᔪᒪᕙᒃᑲ ᒫᑎ ᒪᒃᓂᐅᕐᒥᑦ.. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᖁᕕᐊᓲᑎᒋᕙᕋ ᒫᑎ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒥᔅᑕ ᑰᓕ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 154 - 3(3): 

ᒥᖅᑯᑦ ᐅᖃᓕᒫᕆᐅᖅᓴᓕᐅᕈᑎᒃ 

ᑲᖏᖅᖠᓂᕐᒥ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᐅᓐᓄᓴᒃᑯᑦ 

ᑲᖏᖅᖠᓂᕐᒥᐅᑦ. 

 

ᐅᖃᖅᑎᑦᑎᔩ, ᒫᓐᓇᓵᖅ ᑲᖏᖅᖠᓂᕐᒦᑎᓪᓗᖓ 

ᑕᐃᑲᓂ ᑕᐃᒃᑯᐊ ᐳᓛᕆᐊᓚᐅᕋᒃᑭᒃ ᒪᕐᕉᒃ 

ᐱᓕᕆᐊᒃ, ᑖᒃᑯᐊ ᐱᓕᕆᐊᑯᓗᐃᑦ ᒪᒃᑯᒃᑐᓂᒃ 

ᐃᑲᔪᕈᑕᐅᓪᓗᑎᒃ ᐱᓗᐊᖅᑐᒥᒃ ᒪᒃᑯᒃᑐᓄᑦ ᐊᕐᓇᓄᑦ. 

ᓯᕗᓪᓕᖅ ᑖᓐᓇ ᒥᖅᑯᑦ Program-ᒥᒃ ᑕᐃᔭᐅᓪᓗᓂ. 

ᑖᒃᑯᓄᖓ ᐱᓕᕆᐊᖑᔪᖅ ᐊᒻᒪ 

ᑮᓇᐅᔭᖃᖅᑎᑕᐅᓪᓗᓂ ᐅᑯᓇᓐᖓᑦ ᓄᓇᕗᒻᒥ 

ᐅᖃᓕᒫᓕᒻᒪᒃᓴᓂᕐᒧᑦ ᑎᑎᕋᓕᒻᒪᒃᓴᓂᕐᒧᓪᓗ 

ᑲᑎᒪᔨᒃᑯᓐᓂᑦ. ᑖᓐᓇ ᐱᓕᕆᐊᖑᔪᖅ 

ᑐᓂᓯᕙᓪᓕᐊᔪᖅ ᐊᔪᕆᖅᑐᐃᓪᓗᑎᒃ ᒥᖅᓱᕐᓂᐅᑉ 

ᒥᒃᓵᓄᑦ. ᑕᒪᒃᑯᐊ ᒪᒃᑯᒃᑐᑦ ᐊᕐᓇᑦ 

ᐃᓕᓯᒪᔭᕆᐊᖃᖅᑕᖏᓐᓂᒃ ᐊᒻᒪᓗ ᒥᖅᓱᖅᖢᑎᒃ 

ᓄᑖᓂᓪᓗ ᑲᒥᓕᐅᖅᖢᑎᒃ ᓱᓇᑐᐃᓐᓇᕐᓂᒃ 

ᒥᖅᓲᑎᓂᓪᓗ ᓄᑖᓂᒃ ᐊᑐᖅᖢᑎᒃ. ᐊᒻᒪ 

ᐱᓕᕆᐊᓂᒃᑳᖓᑕ ᐅᖃᓕᒫᓂᕐᒧᑦ 

ᐃᓕᓐᓂᐊᖅᑎᑕᐅᓕᖃᑦᑕᖅᖢᑎᒃ, 

ᑎᑎᕋᕈᓐᓇᖅᓯᑎᑕᐅᕙᓪᓕᐊᓪᓗᑎᒃ. 

 

ᒫᓐᓇ 15-ᖑᔪᑦ ᒪᒃᑯᒃᑐᑦ ᑕᐃᑲᓂ ᑕᒪᑐᒥᖓ 

ᑕᐃᑲᓂ ᐃᑲᔪᖅᑕᐅᔪᑦ. ᑖᓐᓇ ᓄᑲᖅᖠᖅᐹᖅ 20-

ᓂᒃ ᐊᕐᕌᒍᖃᖅᖢᓂ ᐊᒻᒪᓗ ᐊᖏᔪᒃᖠᖅᐹᖅ ᑕᒫᓂ 

30 ᐅᑭᐅᖃᖅᖢᓂ. ᐅᑯᐊ ᑕᕝᕙ 

ᐃᑲᔪᖅᑎᐅᑎᑕᐅᔪᑦ: 

 

ᒥᐅᕆᐋᓐ ᐃᓄᐊᕋᖅ ᑕᑦᑐᐃᓂᖅ 

ᐊᓚᐃᓐ ᑯᒪᒃ ᖃᕝᕖᑦᑐᖅ 

ᐊᑎᐅᓪ ᑯᒪᕈᐊᖅ ᐊᐃᖏᓪᓖᑦ 

ᕼᐃᐊᓚᓐ ᐃᒍᑦᑕᖅ 

ᐃᐱᒃᓴᐅᑦ ᑎᐊᓐ, ᓴᓪᓕᒥᐅᑕᖅ. 

 

ᑖᒃᑯᐊ ᐱᓕᕆᔨᐅᔪᐃᑦ. ᐃᑲᔪᖅᑎᓪᓚᕆᐅᔫᓪᓕ 

ᐅᑯᐊᖑᔫᒃ ᑳᑐᕆᓐ ᖁᓗᐊᖅ ᐱᓚᑲᑉᓯ, ᒍᓗᐊᕆᐊ 

ᐅᓗᖅᓯ, ᐊᐃᑐᕆᐋᓇ ᑯᓱᒐᖅ. ᐊᒻᒪ ᐊᐃᑐᕆᐋᓇ 

ᐊᒻᒪ ᒍᓗᐊᕆᐊᓗ ᑖᒃᑯᐊ 

ᐃᓕᓐᓂᐊᖅᑎᑦᑎᖃᑦᑕᖅᑑᒃ ᑕᒪᒃᑯᓂᖓ 

ᐅᖃᓕᒫᕆᐅᖅᓴᓂᕐᒥᒃ.  

 

ᑖᒃᑯᐊᑦᑕᐅᖅ ᑮᓇᐅᔭᖏᑦ ᐅᑯᓇᓐᖓᑦ 

ᐃᑲᔪᖅᑐᖅᑕᐅᒃᑲᓐᓂᕐᔪᐊᖅᑐᐊᓘᖕᒪᑕ 

ᖁᔭᓐᓇᒦᕈᒪᓪᓗᒋᑦ ᐅᑯᐊᖑᔪᑦ: 

 

ᓄᓇᕗᒻᒥ ᐅᖃᓕᒫᓕᒻᒪᒃᓴᓂᕐᒧᑦ ᑲᑎᒪᔨᖏᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, 

ᓄᓇᕗᑦ ᒐᕙᒪᒃᑯᓐᓂᑦ, ᓄᓇᕗᒻᒥ ᕿᓯᓕᕆᓂᕐᒧᑦ 

ᐱᓕᕆᐊᓖᑦ 

ᐃᓕᓐᓂᐊᖅᑐᓕᕆᔨᒃᑯᑦ, Income Workers 

program-ᑯᓐᓂᑦ ᑮᓇᐅᔭᖏᑦ ᐊᑭᓕᖅᑕᐅᓪᓗᑎᑦ 

ᐊᒻᒪ HRSDC ᒐᕙᒪᑐᖃᒃᑯᓐᓂᑦ, ᐊᒻᒪ ᓴᒃᑯᑦ 

ᕘᔅᑎᐊᒃᑯᑦ ᑐᓂᓯᓚᐅᖅᑐᑦ $7,500-ᒥᑦ. 

 

ᐊᒻᒪ ᑖᒃᑯᐊ ᑮᓇᐅᔭᑦ ᒥᑭᒡᓕᒋᐊᖅᑕᐅᖃᑦᑕᖅᖢᑎᒃ 

ᓂᐅᕕᕌᖓᑕ ᐅᑯᓇᓐᖓᑦ local Co-op ᑭᓴᕐᕕᒃ 

ᐊᒻᒪ ᑲᑎᕝᕕᒃᑯᓐᓂᑦ ᐊᒻᒪ ᕘᔅᑎᐊᒃᑯᑦ ᑖᒃᑯᐊᑦᑕᐅᖅ 

ᑐᓂᓯᖃᑦᑕᖅᖢᑎᒃ ᐊᑭᓗᒃᓯᒋᐊᕈᑕᐅᔪᓂᑦ 

ᑎᑭᓴᖅᑕᐅᓯᒪᔪᓂᑦ ᓯᓚᑖᓃᓐᖔᕌᖓᑕ 

ᑲᖏᖅᖠᓂᐅᑉ. 

 

ᐊᒻᒪᑦᑕᐅᖅ ᐱᖃᑖ, ᑖᒃᑯᐊ ᕿᓯᓕᕆᓂᕐᒧᑦᑕᐅᖅ 

ᐊᔪᕆᖅᑐᐃᔭᐅᔪᖃᕐᒥᖕᒪᑦ ᐃᓕᓴᖅᑎᑕᐅᔪᑦ ᓄᓇᕗᑦ 

ᓯᓚᑦᑐᖅᓴᕐᕕᐊᒎᖅᖢᓂ ᓂᕕᐊᖅᓵᑯᓗᐃᑦ ᑖᒃᑯᐊ 7-

ᖑᓪᓗᑎᒃ ᑕᐃᑲᓂ ᕉᔅᒥᐊᕆ ᓵᓐᑎ Rosemary 

Sandy ᖃᓂᕐᕋᖅᖢᓂᒋᑦ. ᑖᒃᑯᐊᓕ 

ᑮᓇᐅᔭᖃᖅᑎᑕᐅᔪᑦ ᓄᓇᕗᑦ ᓯᓚᑦᑐᖅᓴᕐᕕᐊᓂ. 

ᖁᔭᓐᓇᒦᕈᒪᓪᓗᒋ5 ᒪᒃᑯᒃᑐᑦ ᐱᕙᓪᓕᐊᖕᒪᑕ ᐊᒻᒪᓗ 

ᓄᓇᓕᒃ ᓇᑭᓗᒃᑖᑦᑎᐊᖅ ᑕᐃᒪᓐᓇ ᑲᔪᓯᖁᕙᕗᑦ 

ᐱᔪᓐᓇᕐᓂᕐᒥᑦ ᐱᒑᖓᒥᒃ ᐱᓕᕆᐊᒃᓴᖃᓕᖃᑦᑕᕐᒪᑕ 

ᐅᑉᓗᓗᒃᑖᖅ ᐅᖃᓪᓚᒍᓐᓇᖅᑰᕋᓗᐊᖅᖢᖓ. 

ᑕᐃᒪᑲᓚᐅᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᑲᑎᒪᔾᔪᑎᒃᓴᓂᑦ, ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᑎᒪᔾᔪᑎᒃᓴᓂᑦ 4, ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᔅᑕ ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ* 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 213 - 

3(3): ᓄᓇᕗᑦ ᐃᑭᐊᕐᕕᕆᖓᒍᑦ 

ᐋᖅᑭᒍᑎᐅᔪᒧᑦ ᑎᑎᕋᕐᕕᒃ (ᑎᑎᕋᖅᑎ) 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 219 - 

3(3): ᐳᕙᓪᓗᖃᑦᑕᖅᑐᑦ ᖃᔅᓯᐅᓂᖏᑦ 

ᓄᓇᕘᒥ (ᑎᑎᕋᖅᑎ) 

*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᑦ ᑭᐅᔾᔪᑎᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 213 - 3(3) 

ᐊᒻᒪᓗ 219 - 3(3) ᑐᖅᑯᖅᑕᐅᓯᒪᔪᑦ ᑎᑎᕋᖅᑎᒧᑦ. 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑎᑦᑎᒍᒪᒐᒪ ᑭᐅᔾᔪᑕᐅᓚᐅᖅᑐᓂᑦ ᑖᒃᑯᓄᖓ 

ᐅᑦᑑᐱᕆ 2011-ᒥᑦ ᑲᑎᒪᑎᓪᓗᒋᑦ ᓈᓴᐅᑎᖏᑦ 

213 ᐊᒻᒪ 219. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ 

ᐊᒡᓚᒃᑎ. ᑲᑎᒪᔾᔪᑎᒃᓴᓂᑦ, ᑭᐅᔾᔪᑏᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 5. 

ᐃᓕᓴᖅᓯᓂᖅ ᑖᒃᑯᓂᖓ ᒪᓕᒐᓕᐅᕐᕕᖕᒥ 

ᐳᓛᕆᐊᖅᓯᒪᔪᓂᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᒧᑦ, 

ᒥᔅᑕ ᐲᑐᓴᓐ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓰᒻᒪᓗ ᐳᐃᒍᖃᑖᖅᑐᑎᑦ 

ᓇᑭᓐᖔᖅᑐᒥᓂᐅᒻᒪᖔᕐᒪ, ᐊᑯᓂᐅᓕᖅᑐᖅ 

ᑕᒫᓃᓕᕋᒪ. 

 

ᐅᖃᖅᑏ, ᑐᓐᖓᓱᒃᑎᑦᑎᒍᒪᒐᒪ ᑕᒫᓃᑦᑐᒥᑦ 

ᑐᓐᖓᓱᒃᑎᒍᒪᓪᓗᒍ ᐅᖃᑦᑎᐊᖏᒃᑯᒃᑯ ᐅᒡᒍᐊᖅᐳᖓ 

ᐊᑯᑭᑦᑐᓂᑦ ᑖᓐᓇ ᒥᓂᔅᑕᖓᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᒐᑕ ᕚᖅᑕᐃᓐ. 

ᓂᑯᕕᓪᓗᑎᑦ. 

 

>>ᐸᑦᑕᑐᑦᑐᑦ 

 

ᐊᒻᒪᓗ ᐃᖅᑲᓇᐃᔭᖅᑎᖏᑦ, ᐋᓐ ᐴᑭᑭᐊ ᑭᓪᓴᓐ. 

 

>>ᐸᑦᑕᑐᑦᑐᑦ 

 

ᔫᓕ ᐳᕋᐃᔅ ᐅᐃᑦ. 

 

>>ᐸᑦᑕᑐᑦᑐᑦ 

 

ᕼᐋᓇ ᕖᑉᔫᒡ. 

 

>>ᐸᑦᑕᑐᑦᑐᑦ 

 

ᐅᖃᖅᑏ, ᑖᒃᑯᐊ ᐊᑯᑭᑦᑐᒥᐅᑦ ᓅᒃᒦᖓᖅᓱᑎᒃ 

ᑕᕆᐅᑉ ᐊᑭᐊᓅᓚᐅᖅᓱᑎᒃ ᕉᐸᓐᕼᐊᐃᒐᓐᒧᑦ  

ᑕᒪᐅᖓ ᑲᓇᑕᒧᑦ ᑎᑭᑦᑕᓯᓐᓇᓕᓚᐅᖅᑐᑦ 

ᐃᖃᓗᖕᓅᖅᓱᑎᓪᓗ. 

 

ᑕᐃᒫ ᐱᓇᓱᐊᕈᓯᐅᑉ ᓄᓐᖑᐊᓂᑦ 

ᑲᑎᒪᓂᖃᑦᑎᐊᖅᑲᐅᔪᒍᑦ ᐊᒻᒪᓗ 

ᐃᓕᑦᑐᒻᒪᕆᐅᓪᓗᖓ ᑖᒃᑯᓇᓐᖓᑦ. 

ᐋᓐᓂᐊᖅᑐᓕᕆᔨᒃᑯᓐᓂᑦ 

 

ᑕᐃᒪ ᐳᓛᕆᐊᓛᕈᒪᒐᓗᐊᖅᑐᖓ ᑖᒃᑯᓄᖓ 

ᐊᑯᑭᑦᑐᓄᑦ. ᐃᖃᓗᖕᓂᑦ ᓅᒃᒧ ᖃᖓᑕᔫᒃᑯᖅᑲᐃ 

ᐃᑲᕐᕌᒃ ᒪᕐᕈᐃᓐᓇᐅᓕᖅᑑᒃ ᐃᖏᕐᕋᓗᒍ. 

 

ᑖᒃᑯᐊ ᑐᓐᖓᓱᒃᑎᑉᐸᒃᑲ ᒪᓕᒐᓕᐅᕐᕕᖕᒧᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᑐᓐᖓᓱᒋᑦᓯ ᓄᓇᕗᒧᑦ. ᐃᓕᓴᖅᓯᓂᖅ 

ᒪᓕᒐᓕᐅᕐᕕᖕᒥ ᐳᓛᕆᐊᖅᓯᒪᔪᓂᑦ. ᒪᓕᒐᓕᐅᖅᑎ 

ᐊᕐᕕᐊᓄᑦ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑲᒪ ᒪᕐᕉᖕᓂ 

ᓂᕈᐊᖅᑕᐅᕕᒋᓯᒪᔭᕋᓂ ᐅᐱᒍᓱᒍᒪᓪᓗᖓ 

ᐅᓐᓄᐊᓕᒫᖅ ᐃᖏᕐᕋᖅᑲᐅᒐᓗᐊᖅᑎᓪᓗᒋᑦ 2:00-ᒥ 

ᑎᑭᓕᖅᑲᐅᖕᒪᑎᒃ.  

 

ᑖᓐᓇ ᑐᓐᖓᓱᒃᑎᒍᒪᒐᒃᑭᒃ ᒪᓕᒐᓕᐅᕐᕕᖕᒧᑦ ᑖᒃᑯᐊ 

ᐱᔨᑲᑖᖑᓂᐊᖅᑑᒃ ᑕᕝᕙᓂ ᒪᓕᒐᓕᐅᖅᑏᑦ 

ᑲᑎᒪᑎᓪᓗᒋᑦ ᐱᓇᓱᐊᕈᓯᐅᔪᒥᑦ ᑕᒫᓂ. ᒪᕐᕉᒃ 

ᖁᑦᑎᖕᓂᓖᒃ 11-ᒥ ᐃᓕᓐᓂᐊᖅᑏᒃ ᐊᕐᕕᐊᓂ 

ᓯᑎᐊᐸᓂ ᐊᐅᓚᔪᑦ ᓂᑯᕕᓪᓗᑎᑦ. 

 

>>ᐸᑦᑕᑐᑦᑐᑦ 

 

ᒥᔅ ᕖᑕ ᖄᕆᐊᒃ 

ᑐᓐᖓᓱᑦᑎᐊᕆᔅᓯᒃ ᐊᒻᒪᓗ ᖁᕕᐊᓱᖕᓂᐊᖅᑯᓯ 

ᑕᒫᓂ ᐃᖃᓗᖕᓃᓪᓗᓯ ᐊᒻᒪᓗ ᐃᓕᑦᑎᐊᕐᓗᓯ ᑕᒫᓂ 

ᒪᓕᒐᓕᐅᕐᕕᖕᒥ ᑲᑎᒪᑎᓪᓗᒋᑦ. ᖁᔭᓐᓇᒦᒃ. 

ᐅᖃᖅᑏ. 

 

>>ᐸᑦᑕᑐᑦᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑐᓐᖓᓱᒋᔅᓯ ᐃᖃᓗᖕᓄᑦ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ. ᒪᓕᒐᓕᐅᖅᑎ ᐸᖕᓂᖅᑑᒥ, ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ 

ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ 

ᓂᕈᐊᖅᑎᒋᓯᒪᔭᓐᓂᒃ ᐅᕙᓂ ᐳᓛᖅᑐᖃᕐᖓᑦ 

ᓄᓇᖅᑲᑎᓐᓂᒃ. ᑖᓐᓇ ᐊᑯᓂᒃ ᐃᓪᓗᓕᕆᔨᕐᑯᓐᓂ 

ᐃᖅᑲᓇᐃᔭᖃᑎᒋᖃᑦᑕᖅᐸᓚᐅᖅᑕᕋ 

ᐊᖏᔪᖅᑳᕆᕙᓚᐅᖅᑐᒍᓗ 

ᐃᖅᑲᓇᐃᔭᖅᑎᐅᕙᓚᐅᖅᑐᖅ ᐃᓪᓗᓕᕆᔨᒃᑯᑦ 

ᓴᓇᔨᖏᓐᓄᑦ ᐊᖏᔪᖅᑳᖑᖃᑦᑕᖅᑐᓂ. ᒫᓐᓇ 

ᓇᒻᒥᓂᖅ ᐱᓇᓱᑉᐸᓪᓕᐊᓕᕐᒥᒐᒥ ᑕᒫᓂ 

ᐃᖅᑲᓇᐃᔭᕆᐊᖅᓯᒪᒻᒥᔪᖅ ᑕᕝᕗᖓ ᐃᖃᓗᓐᓄᑦ. 

ᐃᓕᓴᕆᔪᒪᕙᕋ ᓄᓇᖅᑲᑎᒐ, ᓯᑏᕕ ᖄᐱᒃ. 

ᓇᖏᖅᓯᒋᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔩ, ᐊᒻᒪᓗ ᓱᓕ ᑖᓐᓇ ᓴᓂᐊᓃᑦᑐᖅ 

ᖃᐅᔨᒪᒻᒥᒐᒃᑯ, ᑕᑯᒐᓚᖃᑦᑕᖅᓯᒪᓪᓗᒍ, 

ᐱᖃᑎᒋᓪᓗᒍᓗ. ᑖᓐᓇ ᐊᑎᖓᓂᒃ 

ᑕᐃᓚᐅᖅᓯᒪᖏᑕᕋᓗᐊᕋ, ᒫᓐᓇ ᓯᕗᓪᓕᖅᐹᒥᒃ 

ᑕᐃᓂᐊᖅᑕᕋ, ᓕᐊᓂᒃᔅ. ᑖᓐᓇ 

ᓄᑭᓪᓚᐅᓯᕆᔨᐅᕙᑦᑐᖅ ᑕᒫᓂ ᓄᓇᑦᑎᓐᓂ 

ᓇᒧᑐᐃᓐᓇᖅ ᓴᓇᔭᖅᑐᕈᓘᔭᖅᐸᓐᓂᖓᓄᑦ 

ᖃᐅᔨᒪᔭᐅᒻᒪᑦ. ᐃᓕᓴᕆᔪᒪᕙᕋ ᓕᐊᓂᒃᔅ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑐᓐᖓᓱᒋᑦᑎ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ. 

 

ᐃᓕᓴᕆᔪᒪᒐᒃᑭᑦ ᑖᒃᑯᐊ ᐃᓕᓴᕆᔭᐅᕋᑖᖏᑦᑐᑦ 

ᑕᕝᕗᖓ. ᑐᓐᖓᓱᒋᑦᓯ ᑲᑎᒪᓂᑦᑎᓐᓄᑦ. 

ᑲᑎᒪᔾᔪᑎᒃᓴᓄᑦ ᐅᑎᕆᐊᕐᓗᑕ. 

 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 223 - 3(3): ᐅᖅᓱᐊᓗᒻᒧᑦ 

ᐊᑭᓕᐅᑎᒧᑦ ᐅᑎᖅᑎᑦᑎᒍᑎᒃ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔩ. 

ᐱᓗᐊᖅᑐᒥᒃᑕᐅᖅ ᑐᓐᖓᕼᐅᒃᑎᑉᐸᒃᑲ ᑖᒃᑯᐊ 

ᑲᓛᑦᖡᑦ ᓄᓇᖓᓐᓂᕐᒥᐅᑕᐅᔪᑦ. ᑕᐃᑯᖓ ᒪᕐᕈᖕᓄᑦ 

ᑎᑭᓚᐅᖅᕼᐃᒪᒐᒪ ᑕᐃᑯᖓ 

ᑲᔾᔮᕐᓇᓪᓗᐊᕕᑦᑎᐊᒥᐊᖅᖢᓂᓗ ᓄᓇᑦᑎᑉᓄᓪᓘᓐᓃᑦ 

ᐅᑎᕈᐅᐊᓐᖏᒥᐊᑕᐃᓐᓇᒥᐊᓚᐅᕋᒪ. 

 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐊᐱᖅᑯᑎᒐ 

ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᑦ. 

 

ᐅᖃᖅᑏ, ᑕᓐᓇ ᑮᓇᐅᔭᓕᕆᔨᒃᑯᑦ ᑲᒪᒋᔭᖃᕐᒪᑕ 

ᒐᕙᒪᒃᑯᑦ ᑖᒃᓯᓄᑦ ᐅᑎᕈᑎᒃᓴᓂᒃ. ᑕᒡᕘᓇ 

ᑲᒻᐸᓂᐅᔪᑦ ᐱᕙᓪᓕᐊᑎᑦᓯᔪᑦ ᐊᖏᖃᑎᒌᒃᓯᒪᔪᑦ 

ᐱᖃᑎᖃᑦᓱᑎᒃ ᒐᕙᒪᒃᑯᓐᓄᑦ ᐃᒪᓐᓇ 

ᐅᑎᕐᕕᐅᓗᐊᕋᓗᐊᕐᒪᑕ ᑖᒃᓰᔭᐃᔭᕐᓂᕐᒧᑦ. ᒐᕙᒪᒃᑯᑦ 

ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᑦ ᓴᖅᑭᑕᐅᓚᐅᕐᒪᑕ 

ᒪᓕᒐᓕᐅᕐᕕᒻᒥ ᒥᓂᔅᑕᖓᓐᓄᑦ ᑮᓇᐅᔭᓕᕆᔩᑦ 

ᐊᒃᑑᕙ 27, 2010.  

 

ᒥᓂᔅᑕ ᐅᖃᕈᓐᓇᖅᑲ ᐅᓪᓗᒥ ᖃᖓ ᑖᒃᑯᐊ 2010-

11 ᐊᕐᕋᒍᑕᒫᖅᓯᐅᑎᑦ ᐅᓂᒃᑳᑦ 

ᓴᖅᑭᑕᐅᒍᓐᓇᕐᓂᐊᕐᒪᖔᑕ. ᐅᖅᓱᐊᓗᐃᑦ  

ᑖᒃᓰᔭᐃᔭᕈᑎᓄᑦ ᐅᑎᕈᑎᒋᓚᐅᖅᑕᖏᑦ, 

ᐅᑎᕈᑎᒃᓴᖏᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᑮᓇᐅᔭᓕᕆᓂᕐᒧᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐊᐅᐸᓗᒃᑐᖅ. 

ᐄ, ᑖᓐᓇ ᐱᒻᒪᕆᐅᖕᒪᑦ ᓴᖅᑭᑎᑦᓯᖃᑦᑕᕆᐊᖃᕐᓂᖅ 

ᐊᔪᕐᓇᕈᓐᓃᑐᐊᕌᖓᑦ ᑕᒪᒃᑯᓂᖓ. ᑖᒃᑯᐊ 

ᖃᓄᐃᓕᖓᓕᕐᒪᖔᑕ ᖃᐅᔨᒋᐊᕐᓂᐊᖅᑲᕋ 

ᐅᓂᒃᑳᓕᐊᕆᔭᐅᒋᐊᓕᒃ. ᖃᖓ ᓴᖅᑭᓂᐊᕋᒃᑯ 

ᑕᒡᕗᖓ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐄ, ᑕᐃᒪ ᐋᒡᓃᒍ ᐄᒍᒃᑯᑦ 23, 2012, ᑖᒃᑯᐊ 

ᐊᔾᔨᖏᓐᓂᒃ ᐱᓚᐅᕋᒪ ᑎᑎᖅᑲᐃᑦ ᐊᔾᔨᖏᑦ. ᑖᒃᑯᐊ 

ᐋᒡᓃᒍ ᐄᒍᒃᑯᑦ ᑖᒃᓯᓄᑦ ᐅᑎᖅᑐᒃᓴᓂᒃ 

ᐱᔾᔪᑎᖃᖅᓱᓂ. ᐊᐱᕆᒍᒪᒐᒃᑯ ᑖᒃᑯᐊ 

ᐱᓕᕆᕕᐅᔪᐃᑦ ᐊᒻᒪᓗ ᑲᒻᐸᓂᕗᑦ 

ᐃᓕᓴᕆᔭᐅᖃᑦᑕᕋᓗᐊᕐᒪᖔᑕ ᑕᒪᒃᑯᐊ 

ᐱᕙᓪᓕᐊᑎᑦᓯᔪᑦ ᓄᓇᑦᑎᓐᓂ. 

 

ᑐᑭᓯᐅᒪᔭᒃᑯᓪᓕ ᑖᒃᑯᐊ ᐋᒡᓃᒍ ᐄᒍᒃᑯᑦ 

ᑐᒃᓯᕋᖅᓯᒪᒐᓗᐊᕐᒪᑕ ᐅᑎᕈᑎᒃᓴᓂᒃ 2010-ᒧᑦ. 

ᑐᒃᓯᕋᐅᑎᖓ ᐊᖏᖅᑕᐅᓚᐅᖏᒻᒪᑦ 

ᑮᓇᐅᔭᓕᕆᔨᒃᑯᑦ ᐱᓕᕆᕕᐊᓐᓄᑦ. ᑖᓐᓇ ᒥᓂᔅᑕ 

ᐅᓂᒃᑳᕈᓐᓇᖅᐹ, ᓱᖕᒪᑦ ᑖᒃᓱᒪ ᑲᒻᐸᓂᐅᑉ 

ᑐᒃᓯᕋᐅᑎᖏᑦ ᕿᐱᓗᒃᑕᐅᓚᐅᕐᒪᖔᑕ ᑕᒪᓐᓇ 

ᐋᖅᑭᑦᑎᐊᖁᓪᓗᒍ? ᖁᔭᓐᓇᒦᒃ ᐅᖃᖅᑏ. 

 



ᐊᐃᑉᐱᖅ, ᕕᕝᕗᕆ 21, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᐋᖅᑭᒃᑕᐅᖏᑦᑐᖅ ᓱᓕ, ᒪᒥᐊᓇᖅ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᕆᕙᕋ ᒥᔅᑕ 

ᐊᐅᐸᓗᒃᑐᖅ. ᖃᐅᔨᒪᔪᐃᓐᓇᐅᒐᑦᑎ 

ᐃᑲᔫᑎᖃᕐᓂᕐᒧᑦ ᐊᖏᕈᑎᑕᖃᕐᒪᑦ ᐊᓯᖏᓐᓂᓪᓗ 

ᐊᑎᓕᐅᖅᑕᐅᓯᒪᔪᓂᑦ ᑎᓕᐅᕈᑎᖃᖅᑐᑎᓪᓗ. 

ᐅᖃᐅᓯᖃᖅᑰᖅᑐᖅ ᐱᕙᓪᓕᐊᔪᓕᕆᓂᕐᒧᑦ 

ᑲᑐᔾᔨᓂᐅᔪᒥᒃ. ᑎᓕᐅᕈᑎᑕᖃᓚᐅᖅᑐᖅ ᑕᐃᓐᓇ. 

ᑕᐃᓐᓇ ᐅᓂᒃᑳᑦ ᐱᔭᐅᒋᐊᖃᖅᓯᒪᔪᑦ 

ᑭᖑᕙᓚᐅᖅᓯᒪᕗᖅ. ᑭᓯᐊᓂ ᐅᖃᕈᓐᓇᖅᑐᖓ 

ᑕᒪᓐᓇ ᐋᖅᑭᒃᑕᐅᖏᑦᑐᖅ ᓱᓕ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᑦᓯ 12, 2008-ᖑᑎᓪᓗᒍ ᑖᒃᑯᐊ ᐊᔾᔨᒌᑦ 

ᐊᖏᖃᑎᒌᒍᑏᑦ ᑖᒃᑯᓄᖓ ᓄᓇᕗᑦ ᒐᕙᒪᖏᓐᓄᑦ 

ᐊᒻᒪᓗ ᒥᑐᐹᖕᒃ ᐅᔭᕋᖕᓂᐊᑎᒃᑯᓐᓄᑦ 

ᓴᖅᑭᑎᑕᐅᓚᐅᕐᒪᑦ ᒪᓕᒐᓕᐅᕐᕕᒻᒥ. ᑕᒡᕘᓇ 

ᐊᖏᖃᑎᒌᒍᑎᑎᒍᑦ ᑖᒃᑯᐊ ᑲᒻᐸᓂᒃᑯᑦ 

ᓴᖅᑭᑦᑎᖃᑦᑕᕆᐊᖃᕐᒪᑕ ᐅᓂᒃᑳᓂᑦ ᐊᕐᕌᒍᑕᒫᑦ 

ᐱᓕᕆᐊᕆᓚᐅᖅᑕᒥᓄᑦ ᐃᒪᓐᓇ ᐱᓕᕆᐊᒥᓂᒃ.  

 

ᒥᓂᔅᑕ ᐅᖃᖃᑖᕐᒪᑦ ᑖᒃᑯᐊ ᐱᓕᕆᕖᑦ 

ᐅᓂᓯᖃᑦᑕᕆᐊᖃᒻᒪᑕ ᐅᓂᒃᑳᓂᑦ ᐊᕐᕌᒍᑕᒫᑦ, 

ᐊᐱᖅᑯᑎᒐᓕ ᒥᓂᔅᑕ ᐊᒻᒪᓗ ᑖᓐᓇ 

ᒥᓂᔅᑕᐅᖃᑎᖓ ᐱᕙᓪᓕᐊᔪᓕᕆᔨᒃᑯᓐᓄᑦ, ᑕᒪᒃᑯᐊ 

ᓴᖅᑭᑎᑕᐅᑦᓯᐊᖃᑦᑕᕆᐊᖃᕐᒪᑕ ᒪᓕᒐᓕᐅᕐᕕᒻᒥ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕆᕙᕋ ᒥᔅᑕ ᐊᐅᐸᓗᒃᑐᖅ 

ᐊᐱᖅᑯᑎᒋᕋᑖᖅᑕᖏᓐᓄᑦ. ᑕᐃᒪ, ᑖᒃᑯᐊ ᐅᓂᒃᑳᑦ 

ᓴᖅᑭᑎᑕᐅᑦᑕᐅᑎᒋᒐᓱᖃᑦᑕᕐᓂᐊᖅᐸᒃᑲ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᐊᐱᕆᔪᒪᒻᒥᒐᒃᑯᑦ ᒥᓂᔅᑕ, 

ᖃᐅᔨᔾᔪᑎᖃᕐᒪᖔᑦ ᓇᓪᓕᐊᓐᓄᑦ ᐊᓯᖏᓐᓄᑦ 

ᑲᒻᐸᓂᐅᔪᓄᑦ ᑕᒫᓂ ᓄᓇᕗᒻᒥ ᐊᐅᓚᔪᑦ ᑕᐃᒪ 

ᐊᖏᖃᑎᒌᒍᑎᓂᑦ ᐱᖃᑎᖃᕐᓂᐊᕐᒪᖔᑕ 

ᒐᕙᒪᒃᑯᓐᓂ ᐊᒻᒪᓗ ᑖᒃᓰᔭᕈᑎᕕᓂᕐᓄᑦ 

ᐅᑎᕐᕕᐅᒍᓐᓇᕐᓂᐊᕐᒪᖔᑕ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕆᕙᕋ ᒥᔅᑕ ᐊᐅᐸᓗᒃᑐᖅ 

ᐊᐱᖅᑯᑎᒋᕋᑖᖅᑕᖓᓐᓄᑦ ᒫᓐᓇ 

ᑭᐅᔾᔪᑎᒃᓴᖃᓐᖏᓐᓇᒪ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐅᐊᖕᓇᖓᓄᑦ ᑲᖏᖅᖠᓂᐅᑉ, ᒥᔅᑕ ᑰᓕ.  

 

ᐊᐱᖅᑯᑦ 224 - 3(3): ᑳᓐᑐᕌᒃᑎᑦᑎᓂᕐᒧᑦ 

ᐊᑐᐊᒐᖅ ᖃᖓᑕᓲᒃᑯᑦ 

ᑐᐊᕕᕐᓇᖅᑐᓕᕆᔾᔪᑎᓄᑦ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒃᓴᖃᕋᒪ 

ᑖᔅᓱᒧᖓ ᑐᕌᖅᑎᖦᖢᒋᑦ ᒐᕙᒪᓕᕆᔨᒃᑯᓐᓄᑦ 

ᐱᔨᑦᑎᕋᖅᑏᑦ, ᑖᒃᑯᐊ ᐱᓕᕆᐊᒃᓴᖃᓗᐊᓪᓚᕆᖕᒪᑕ 

ᑕᒪᒃᑯᓂᖓ ᓂᐅᕕᖅᑕᐅᖃᑦᑕᖅᑐᓂᑦ ᒐᕙᒪᒃᑯᓐᓂᑦ 

ᐊᒻᒪᓗ ᑳᓐᑐᕌᒃ ᒪᓕᒐᖏᑦᑕ ᒥᒃᓵᓄᑦ.  

 

ᐊᕐᕌᒍᑕᒫᑦᑎᐊᖅ ᓄᓇᕗᑦ ᒐᕙᒪᓐ 10-ᒥᓕᐊᓐ 

ᐅᖓᑖᓄᑦ ᑖᒃᑯᓄᖓ ᓲᕐᓗ  

ᑐᐊᕕᕐᓇᖅᑐᓕᕆᔾᔪᑎᓄᑦ ᖃᓂᒪᔪᓄᑦ 

ᓄᓇᕗᕐᒥᐅᓄᑦ ᐊᒻᒪᓗ ᐊᐅᓪᓚᖃᑦᑕᖅᑐᓄᑦ 

ᖃᓂᒪᔪᓄᑦ ᑎᖕᒥᓲᒃᑰᖅᑐᓄᓪᓗ 

ᑐᐊᕕᕐᓇᖅᑐᓕᕆᔾᔪᑎᓄᑦ ᐊᑐᖃᑦᑕᕐᒪᑕ.  

 

ᐊᕐᕌᓂᐅᓚᐅᖅᑐᖅ ᒐᕙᒪᒃᑯᑦ ᑖᒃᑯᐊ ᑳᓐᑐᕌᒥᒃ 

ᑐᓂᓯᓚᐅᖅᓯᒪᖕᒪᑕ ᐅᑯᓄᖓ 

ᑐᐊᕕᕐᓇᖅᑐᓕᕆᔾᔪᑎᓄᑦ ᑎᖕᒥᓲᓄᑦ ᕿᑎᕐᒥᐅᓄᑦ 

ᑕᐅᕙᓂ ᐱᓕᕆᓂᐊᖅᑐᓄᑦ ᐊᖅᓴᕐᓂᖅ 

ᖃᖓᑕᓲᖅᑎᒃᑯᓐᓄᒡᒎᖅ. 

 

ᑖᓐᓇ ᐊᐱᖅᑯᑎᒐ ᐅᓇ ᒥᓂᔅᑕᒧᑦ, ᒥᑭᔪᕈᓗᒃ ᑖᓐᓇ 

ᐊᐱᖅᑯᑦ ᐊᒻᒪ ᑐᑭᓯᓇᑦᓯᐊᓚᖓᔪᖅ. ᐊᖅᓴᕐᓂᖅ 

ᑎᖕᒥᓲᓕᕆᔨᖏᑦ. ᑖᒃᑯᐊ ᓚᐃᓴᓐᓯᖃᓪᓚᑦᑖᖅᐹᑦ 

ᑐᓂᔭᐅᓪᓗᑎᑦ ᐅᑯᓇᓐᖓᑦ Transport Canada. 

ᐄᓗᕝᕙ ᐋᒃᑲᓘᕝᕙ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ 

ᐱᓕᕆᐊᖃᖅᑐᖅ ᒐᕙᒪᒃᑯᑦ ᐱᔨᑦᓯᖁᑎᖏᓐᓄᑦ, 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐊᐱᖅᑯᑎᒋᔭᖓ 

ᑕᐃᑉᓱᒪᓂᖓ ᐋᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᑎᓪᓗᑎᑦ ᑳᓐᑐᕌ ᑐᓂᔭᐅᓚᐅᖅᑑᑉ ᒥᒃᓵᓄᑦ 

ᐊᐱᖅᑯᑎᒋᔭᐃᑦ. 

 

ᑖᒃᑯᐊ ᖃᐅᔨᒋᐊᕈᓐᓇᑦᓯᐊᖅᑕᒃᑲ ᑖᒃᑯᐊ 

ᖃᓄᐃᑦᑐᓂᑦ ᓚᐃᓴᖃᖅᑐᓗᒃᑖᖑᖕᒪᖔᑕ 

ᑎᖕᒥᓲᖃᖅᑐᓗᒃᑖᑦ ᓄᓇᕗᑦ ᐃᓗᐊᓂ. 

ᖃᐅᔨᒪᐃᓐᓇᕐᓇᓲᖏᓐᖏᒻᒪᑕ ᑕᒪᓐᓇ 

ᖃᐅᔨᑦᓯᐊᓚᐅᕐᓗᒍ ᐄᓘᓐᓃᑦ ᐅᕝᕙᓘᓐᓃᑦ 

ᐋᒃᑳᕈᓐᓇᑦᓯᐊᓛᖅᐸᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ.  

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐃᒻᒪᖃ 

ᐅᐱᓐᓂᐊᕋᓗᐊᖅᑐᒍᑦ ᑖᓐᓇ ᐊᖅᓴᕐᓂᒡᒎᖅ  

ᖃᖓᑕᓲᓕᕆᔩᑦ ᓇᓗᓇᐃᒃᑯᑕᖃᑐᐃᓐᓇᓪᓚᕆᖕᒪᑦ 

ᐱᔅᓂᔅ-ᖑᓂᕐᒥᓂᒃ ᑲᒻᐸᓂᐅᓪᓗᓂ ᐊᒻᒪᓗ ᐱᔅᓂᔅ-

ᖃᕐᓂᕐᒥᓂᒃ ᑖᒃᑯᓇᓐᖓᑦ ᐱᓕᕆᖃᑎᖃᖅᖢᓂ ᐃᐊ 

ᑎᓐᑎ Air Tindi. ᑖᓐᓇᒎᖅ ᐱᒋᔭᐅᓪᓗᓂ 

Discovery Air-ᑯᓐᓄᑦ ᐋᓐᑎᐅᕆᐅᒥᐅᑕᕐᓄᑦ. 

ᑕᒪᓐᓇ ᑐᑭᓯᓯᒪᒐᒃᑯ ᑖᓐᓇ ᐊᖅᓴᕐᓂᖅ 

ᖃᖓᑕᓲᓕᕆᔩᑦ ᑖᕙᓂᒎᖅ ᐱᓕᕆᓚᖓᔪᖅ. 

ᑎᖕᒥᓲᖃᖏᒪᓪᓘᓐᓃᑦ ᐊᑕᐅᓯᕐᒥᒃ. ᖃᓄᖅ ᒐᕙᒪᒃᑯᑦ 

ᑐᑭᒥᒃ ᐅᖃᕈᓐᓇᖅᐸᑦ ᑖᓐᓇ ᑳᓐᑐᕌᒃ 

ᐊᖏᔪᕐᔪᐊᒻᒪᕆᐊᓗᒃ ᑲᒻᐸᓂᒧᑦ ᑐᓂᔭᐅᔪᖅ 

ᐊᓖᓚᔪᑐᐃᓐᓇᕈᓗᒃᑯᑦ ᓴᖅᑯᒥᔪᖅ? ᑖᓐᓇᖃᐃ 

ᑭᐅᔪᓐᓇᖅᐸᐅᒃ ᐊᐱᖅᑯᑎᒐ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐱᓕᕆᐊᖃᖅᑐᖅ ᒐᕙᒪᒃᑯᑦ 

ᐱᔨᑦᓯᕋᐅᑎᖏᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑐᑭᓯᐊᖅᑰᖅᑑᒐᓗᐊᖅ, ᐃᓛᒃ 

ᑐᑭᓯᐅᒪᒐᑦᑕ ᑖᒃᑯᐊ ᒐᕙᒪᒃᑯᑦ ᐱᔨᑦᑎᕋᐅᑎᖏᓐᓄᑦ 

ᑳᓐᑐᓛᓂᒃ ᐱᓕᕆᐊᖃᖅᑐᖃᓕᕌᖓᑦ ᐃᑲᔪᓲᖑᖕᒪᑕ 

ᑖᒃᑯᓂᖓ ᑎᒥᐅᔪᓂᒃ ᒐᕙᒪᐅᑉ ᐃᓗᐊᓂ ᑳᓐᑐᓛᒥᒃ 

ᓴᖅᑭᑦᓯᔪᒪᓕᕌᖓᑕ. 

 

ᑖᒻᓇ ᐆᒃᑑᑎᒋᑉᓗᒍ, ᐋᓐᓂᐊᖅᑐᓕᕆᓂᐅᑉ 

ᑳᓐᑐᓛᖓ ᓴᖅᑭᒻᒪᑦ ᑐᐊᕕᕐᓇᖅᑐᓕᕆᓂᕐᒧᑦ 

ᐊᐅᓚᑎᑦᓯᖃᑦᑕᕐᓂᖅ. ᑖᑉᑯᐊ ᐋᓐᓂᐊᖅᑐᓕᕆᔨᒃᑯᑦ 

ᒥᓂᔅᑐᖓ ᑕᐃᑲᓂ ᐅᑉᓘᓚᐅᖅᑐᒥ ᐱᓕᕆᔨᖏᓪᓗ 

ᓴᖅᑭᑦᓯᔭᕆᐊᖃᓚᐅᕐᒪᑕ CGS-ᑯᑦ, ᐱᓕᕆᔨᖏᓪᓗ 

ᑳᓐᑐᓛᒃᑎᓕᕆᔨᑦᑎᓐᓄᑦ. ᑕᐃᑲᓂ 

ᓴᖅᑭᑕᐅᓚᐅᖅᐳᖅ 

ᐋᓐᓂᐊᖅᑐᓕᕆᔨᒃᑯᓐᓃᓐᖔᖅᖢᓂᒃ. ᐃᒪᓐᓇᐃᑦᑐᓂᒃ 

ᐅᑯᓂᖓ ᑕᕝᕙ ᕿᓂᖅᑐᒍᑦ ᑐᐊᕕᕐᓇᖅᑐᓕᕆᓂᐅᑉ 

ᒥᒃᓵᓄᑦ. ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ 

ᐱᓕᕆᔨᖏᓪᓗ ᑖᒃᑯᓂᖓ ᓴᖅᑭᑦᑎᐊᕆᐊᖃᓚᐅᖅᑐᑦ 

ᑖᒃᑯᐊ ᐃᒪᓐᓇᐃᑦᑐᓂᒃ ᕿᓂᖅᑐᒎᖅᓯᒪᔪᓂᒃ 

ᑐᐊᕕᕐᓇᖅᑐᓕᕆᓂᕐᒧᑦ ᑎᖕᒥᓲᒥᒃ ᕿᓂᖅᑐᒍᑦ. 

ᐅᑯᓂᖓ ᑕᕝᕙ ᐃᓗᓕᖃᕆᐊᖃᕐᓂᐊᖅᐳᖅ 

ᐃᒪᓐᓇᐃᑦᑐᓕᕆᔪᓐᓇᕆᐊᖃᕐᓂᐊᖅᐳᑦ ᐃᒪᓐᓇ 

ᓱᑲᑎᒋᔭᕆᐊᖃᕐᓂᖅᑰᖅᐳᑦ. ᑖᒃᑯᐊ 

ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓃᓐᖔᓚᐅᖅᑐᑦ.  

CGS-ᑯᑦ ᑳᓐᑐᓛᒃᑐᓕᕆᓂᕐᒧᑦ ᐃᑲᔪᖅᑎᖏᑦᑕ 

ᑖᒃᑯᐊ ᐃᑲᔪᓕᓚᐅᖅᐸᖏᑦ 

ᐋᓐᓂᐊᖅᑐᓕᕆᔨᕐᔪᐊᒃᑯᑦ ᖃᓄᖅ ᑕᒪᓐᓇ ᑳᓐᑐᓛᒃ 

ᑎᑎᕋᖅᓯᒪᓇᔭᕐᒪᖔᑦ. ᑕᐃᒪᓐᓇ ᑕᒡᕙ 

ᐱᓕᕆᓕᓚᐅᖅᐳᑦ. ᐊᒻᒪ ᑕᐃᑲᓐᖓᑦ ᑖᒃᑯᐊ 

ᐃᒃᓯᒃᓵᖅᑕᐅᒐᒥᒃ ᑖᒃᓱᒥᖓ ᑳᓐᑐᓛᒧᑦ ᐆᒃᑐᖅᑐᑦ 

ᑕᐃᒪ ᑕᑕᑎᕆᓕᓚᐅᖅᐳᑦ. ᖃᓄᖅ ᑕᒪᓐᓇ 

ᐊᐅᓚᑦᑐᓇᕐᒪᖔᕐᒥᔾᔫᒃ. 

 

ᑕᐃᑲᓂ ᑕᐃᑲᓐᖓᑦ ᐱᒋᐊᖅᖢᑎᒃ ᑕᐃᒪ 

ᓂᕈᐊᖅᓯᓕᓚᐅᖅᐳᑦ ᑖᒃᑯᐊ ᖃᓄᖅ ᓇᓕᐊᒃ 

ᓵᓚᒃᓴᖅᑐᒃᓴᐅᖕᒪᖔᑦ ᐆᒃᑑᑎᖏᑦ ᒪᓕᒃᖢᒋᑦ. 

ᑕᒪᓐᓇ ᑲᔪᓯᑎᑕᐅᑐᐃᓐᓇᓚᐅᖏᑦᑐᖅ CGS-ᑯᓐᓄᑦ 

ᐃᑲᔪᑐᐃᓐᓇᓚᐅᖅᑐᑦ ᐋᓐᓂᐊᖅᑐᓕᕆᔨᒃᑯᑦ 

ᑐᒃᓯᕋᐅᑎᒋᔭᖏᓐᓄᑦ. ᑖᒃᑯᐊᓗ ᑕᐃᑲᓂ ᐅᑉᓗᒥ 

ᒥᓂᔅᑑᓚᐅᖅᑐᖅ ᐋᓐᓂᐊᖅᑐᓕᕆᓂᕐᒧᑦ ᑕᒪᑐᒥᖓ 

ᐱᓕᕆᐊᖃᖃᑦᑕᐅᓚᐅᖅᑐᖅ ᓇᓗᓇᓐᖏᑦᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ. ᒥᔅᑕ ᑰᓕ.. 

 

ᑰᓕ: ᐄ, ᑖᒃᑯᐊ ᑐᐊᕕᕐᓇᖅᑐᓕᕆᔾᔪᑎᑦ ᑕᒫᓂ 

ᓄᓇᕗᑦᒥ, ᓇᓂᓕᒫᕐᖏᓛᖅ ᐃᓅᓯᕐᒧᑦ, ᑐᖁᒧᓪᓗ 

ᓄᓇᑦᑎᓐᓄᑦ ᑐᕌᖅᑐᓕᒫᑦ ᐅᕙᓂ 

ᐃᒃᐱᖕᓇᖃᑦᑕᕐᒪᑕ. ᐃᒪᓐᓇᐃᓕᖓᒐᒪ ᑖᓐᓇ 

ᐱᔾᔪᑎᑐᐊᓪᓚᕆᐅᓚᐅᖅᑐᖅ ᑐᓂᔭᐅᔾᔪᑕᐅᔪᖅ 

ᐅᓇᐅᖅᑰᖅᑐᖅ ᐃᓱᒪᒋᔭᐅᓕᕋᒥ ᑖᒃᑯᐊ ᑳᓐᑐᓛᑦ. 

ᖃᓄᖅ ᒐᕙᒪᒃᑯᑦ ᑐᑭᖃᖅᑎᑦᑎᕙᑦ ᑖᒃᑯᐊ 

ᐊᓖᓚᔪᑐᐃᓐᓇᕈᓗᖕᒥᒃ ᐱᖃᖅᑐᖅ ᓲᖅ 

ᑐᓂᔭᐅᔭᕆᐊᖃᖅᐸᑦ register-ᓯᒪᓂᑐᐃᓐᓇᑎᑦ 

ᒪᓕᒃᖢᒍ ᑳᓐᑐᓛᒃᑖᕋᓱᒃᑐᓄᑦ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᒐᕙᒪᒃᑯᓐᓄᑦ ᐱᔨᑦᑎᑦᓯᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᑳᓐᑐᓛᖑᔪᑦ 

ᓴᖅᑭᑕᐅᔭᕌᖓᑕ ᑖᓐᓇ ᐅᖃᐅᓯᕆᔭᖓ 

ᐋᓐᓂᐊᖅᑐᓕᕆᓂᕐᒧᑦ. ᑕᐃᒃᑯᐊ ᖃᐅᔨᒪᔭᖅᐳᓪᓕ 

ᓂᕈᐊᖅᖠᖅᑎᑦ ᑎᒥᑕᖃᓚᐅᕐᒪᑦ, 

ᐋᓐᓂᐊᖅᑐᓕᕆᔨᒃᑯᓐᓃᓐᖔᖅᑐᑦ ᕿᒥᕐᕈᓚᐅᖅᑐᑦ 

ᑕᒪᑐᒥᖓ ᑕᓪᓕᒪᐅᖅᑰᖅᑐᑦ, 

ᐋᓐᓂᐊᖅᑐᓕᕆᕝᕕᒦᖔᓚᐅᖅᑐᑦ. 

ᐱᓕᕆᔨᑦᑎᓐᓃᖔᖅᑐᖃᓚᐅᖅᑐᖅ ᐊᑕᐅᓯᕐᒥᒃ, 

ᖃᐅᔨᒪᔭᒻᓂᒃ. 

 

ᑖᒃᑯᐊ ᑳᓐᑐᓛᒥ ᐃᒃᖠᒃᓵᕈᑏᑦ ᓱᓇᓗᒃᑖᓄᑦ 

ᓴᖅᑭᑦᑕᕌᖓᑕ ᐅᒃᑯᐃᖅᑕᐅᓚᐅᕐᓇᑎᒃ ᓱᓕ 

ᕿᒥᕐᕈᔭᐅᕙᒌᓲᖑᖕᒪᑕ. ᐅᑯᐊ ᑕᕝᕙ ᕿᓂᖅᑕᕗᑦ 

ᑳᓐᑐᓛᑉ ᐃᓗᐊᓃᖁᔭᕗᑦ. ᐃᒪᓐᓇᐃᑦᑐᓕᕆᔪᓐᓇᖅᐸ 

ᓴᓐᖏᓂᖅᓴᐅᕗᖅ, ᐃᒪᓐᓇᐃᑦᑐᖅᑕᖃᓐᖏᑉᐸᑦ 

ᓴᓐᖐᓐᓂᖅᓴᐅᕗᖅ. ᓱᓇᓗᒃᑖᑦ ᒪᓕᒃᖢᒋᑦ 

ᑳᓐᑐᓛᖃᕐᓂᐅᑉ ᐃᓗᐊᓄᑦ, 

ᐅᒃᑯᐃᖅᑕᐅᓚᐅᕐᓇᑎᒡᓘᓐᓃᑦ ᓱᓕ.  

 

ᑖᒃᑯᐊ ᖃᐅᔨᓴᖅᑎᐅᔪᑦ ᑕᕝᕙᓂ 

ᐅᒃᑯᐃᕐᓂᐊᓕᖅᐸᑕ ᑕᒡᕙᓂ 

ᐋᓐᓂᐊᖅᑐᓕᕆᔨᓃᓐᖔᖅᑐᖅ ᐅᖃᐅᓯᕆᔭᖓ 

ᑲᑎᖕᒪᔨᐅᖃᑎᒋᔭᕐᒪᑦ ᒥᔅᑕ ᑰᓕ. 

ᐋᓐᓂᐊᖅᑐᓕᕆᔨᓐᓃᖔᖅᑐᖃᓚᐅᖅᑐᖅ 

ᑕᓪᓕᒪᐅᖅᑰᖅᑐᓂᒃ. ᐊᑕᐅᓯᕐᒥᒃ CGS-ᑯᓐᓂᑦ. 

ᑖᒃᑯᐊ ᐃᓱᒪᓕᐅᓚᐅᖅᐳᑦ ᐃᒪᓐᓇ ᑕᒡᕙ 

ᐅᖁᒪᐃᓐᓂᖅᑕᖃᕐᓂᐊᖅᐳᑦ ᐅᑯᐊ ᐃᒃᖠᒃᓵᕈᑏᑦ 

ᐅᒃᑯᐃᖅᑕᐅᖕᒪᑕ, ᕿᒥᕐᕈᔭᐅᖕᒪᑕ, 

ᓂᕈᐊᖅᓯᓕᓚᐅᖅᐳᑦ ᐅᑯᐊ ᑕᒡᕙ 

ᐱᔪᒥᔭᕐᓂᖅᐹᖑᕗᑦ ᐊᑕᐅᓰᓐᓇᑯᓗᖕᒥᒃ 

ᐱᑕᖃᓐᖏᒻᒪᑦ ᓇᓗᓇᓐᖏᒻᒪᑦ 

ᐊᒥᓱᑲᓪᓚᐅᓚᐅᖅᑐᒃᓴᐅᖕᒪᑕᓘᓐᓃᑦ ᑎᑎᕋᖅᑕᐅᔪᑦ 

ᑕᐃᑉᓱᒪᓂ ᐱᔭᐅᔭᕆᐊᖃᖅᑐᑦ ᑳᓐᑐᕌ ᑖᑉᓱᒪ 

ᒥᒃᓵᓄᑦ. 

ᐊᑕᐅᓰᓐᓇᑯᓗᖕᒥᒃ ᐆᒥᖓ ᐱᑕᖃᖅᐸᑦ ᑕᐃᒪ 

ᐱᓂᐊᖅᑰᖅᑐᖅᑕᖃᓐᖏᓚᐅᖅᑐᖅ ᓇᓗᓇᓐᖏᑦᑐᖅ. 

ᐊᒥᓲᓚᐅᕐᒪᑕ. 

 

ᑖᒃᑯᐊ ᑕᒡᕙ ᕿᒥᕐᕈᔭᐅᑉᓗᑎᒃ ᐊᒥᓱᕋᓛᖑᔪᖅ 

ᑎᒃᑯᐊᖅᑕᐅᓕᓚᐅᖅᐳᖅ, ᐅᑯᐊ ᐱᑎᑦᑕᐃᓕᓚᕗᑦ, 

ᐃᒃᑯᐊ ᐱᑎᑦᑕᐃᓕᓚᕗᒎᖅ-ᓐᖏᖅᑕᖃᓐᖏᑦᑐᖅ 

ᓇᓗᓇᓐᖏᑦᑐᖅ ᑕᐃᒪᓐᓇ 

ᐊᐅᓚᓂᖅᑕᖃᓲᖑᓐᖏᒻᒪᑦ ᒐᕙᒪᐅᑉ ᐃᓗᐊᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ.  

 

ᑰᓕ ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᖢᒍ ᒥᓂᔅᑕ 

ᐅᑯᓂᖓ ᐅᖃᕋᓱᖅᑲᐅᔪᒍᑦ ᑕᐃᒃᑯᐊ ᓲᕐᓗ ᐱᔅᓂᔅᒥᒃ 

ᐱᓕᕆᓂᐊᕈᑎᑦ ᓚᐃᓴᖃᑦᑎᐊᕆᐊᖃᕐᒪᑕ. ᑖᒃᑯᐊ 

ᑐᑭᖏᓐᓂ ᐅᖃᕋᓱᒃᑐᖓ ᐊᒻᒪ 

ᐱᓕᕆᐊᕆᖃᑦᑕᕐᓂᑯᖏᑦ ᓇᓗᓇᐃᖅᓯᒪᑦᑎᐊᕐᓗᑎᑦ 

ᐅᑯᐊ ᑕᕝᕙ ᐊᔪᓐᖏᑦᑐᑦ ᐊᓖᓚᔪᑐᐃᓐᓇᒃᑰᖏᑦᑐᖅ.  

 

ᐅᖃᖅᑎᑦᑎᔩ, ᐆᒥᖓ ᐊᐱᕆᔪᒪᓕᕐᒥᔪᖓ 

ᐊᖅᓴᕐᓂᖅ ᖃᖓᑕᓲᓕᕆᔨᑦ ᑐᓂᔭᐅᓚᐅᕐᒪᑦ ᑳᓐᑐᕌᒃ 

ᒥᓕᐊᖏᓐᓃᑦᑐᓂᒃ ᑖᒃᑯᐊ 

ᐋᖅᑭᒋᐊᕈᑎᑐᐃᓐᓇᕈᓗᐃᑦ NNI Policy-ᑰᖅᑐᑦ 

ᐋᖅᑭᒃᑕᐅᓂᖏᑦ ᒪᓕᒃᖢᒋᑦ. ᐅᖃᖅᑲᐅᔪᖓ  

ᓇᓗᓇᐃᑦᑎᐊᖅᖢᒍ ᑖᒃᑯᐊ ᑎᖕᒥᓲᑦ ᓲᕐᓗ ᑕᐃᒃᑯᐊ 

ᐊᐅᓪᓚᖃᑦᑕᕐᓂᐊᖅᑐᑦ 

ᐊᐅᓪᓚᖅᑎᑕᐅᖃᑦᑕᕐᓂᐊᖅᑐᓪᓕ 

ᐊᖅᓴᕐᓂᒃᑯᓐᓅᖏᑦᑐᖅ ᑭᓯᐊᓂ sub-contractor-

ᔪᓄᑦ Air Tindi ᐅᕝᕙᓘᓐᓃᑦ Discovery Air.  

 

ᒐᕙᒃᑯᖅᑲᐃ ᑖᓐᓇ ᐃᖢᐊᖅᓯᒋᐊᕐᓗᒍ 

ᐱᐅᓂᖅᓴᐅᓕᕐᓗᒍ ᑕᒪᑐᒥᖓ ᐃᓱᒪᔪᓐᓇᕐᓂᐊᖅᐸᑦ 

ᑳᓐᑐᕌᓂᑦ ᑐᓂᓯᓂᐊᕈᑎᑦ ᑲᒻᐸᓂᓄᑦ 

ᐱᔪᓐᓇᕐᓂᖃᓪᓚᑦᑖᖅᑐᓄᑦ ᓚᐃᓴᖃᖅᑐᓄᓪᓗ? 

ᐄᓘᕝᕙ ᐋᒃᑲᓘᕝᕙ ᑕᐃᒪᐃᓐᓂᐊᖏᒃᑯᑦᓯ, ᓲᖅ 

ᑕᐃᒪᐃᒍᒪᓐᖏᓚᓯ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᒐᕙᒪᒃᑯᑦ ᐱᔨᑦᑎᖅᑎᖏᓐᓄᑦ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᑕᒪᒃᑯᐊᖏᓛᒃ 

ᕿᓂᖅᑐᖅ ᑳᓐᑐᕌᑐᒃᓴᓂᒃ ᒐᕙᒪᒃᑯᓃᓐᖔᖅᑐᑦ 

ᐋᓐᓂᐊᖅᑐᓕᕆᔨᐅᒃᐸᑦ ᐃᓕᓐᓂᐊᖅᑐᓕᕆᓂᐅᒃᐸᑦ, 

ᑭᑑᒃᐸᑕ ᑭᑐᒥᐊᖑᑉᐸᑕ. 

 

ᑳᓐᑐᕌᓯᐅᖅᑐᑦ ᑕᕝᕙᓂ ᐅᖃᐅᓯᕆᔮ, 

ᐋᓐᓂᐊᖅᑐᓕᕆᓂᖅ, ᑖᒃᑯᐊ ᑎᒥᐅᔪᖅ 

ᐋᓐᓂᐊᖅᑐᓕᕆᔨᒃᑯᑦ ᕿᓂᕈᒪᓕᕋᒥᒃ 

ᑐᐊᕕᕐᓇᖅᑐᓕᕆᓂᕐᒥᒃ ᑎᖕᒥᓲᒃᑯᑦ 

ᐊᐅᓪᓚᖅᑎᑦᑎᖃᑦᑕᕐᓂᐊᖅᑐᓂᒃ 

ᐃᒪᓐᓇᐃᑦᑐᖃᖅᑐᓂᒃ ᑕᒡᕙ ᕿᓂᖅᑐᒎᓚᐅᕐᒪᑕ. 

ᑕᐃᒃᑯᐊ ᒪᓕᒃᖢᒋᑦ ᑖᒃᑯᐊ ᑕᒡᕙ 

ᕿᓂᖅᑕᐅᓚᐅᖅᑐᑦ.  

 

ᐃᒻᒪᖄ ᐅᖃᕋᔭᓚᐅᕐᓂᖅᐸᑕ ᑎᖕᒥᓲᖅᑎᑦ 

ᓇᖕᒥᓂᖃᑦᑎᐊᓪᓚᑦᑖᕐᓗᑎᑦ ᐅᖃᐅᓯᕆᔭᖓᑎᑐᑦ 

ᐃᒻᒪᖃ ᑕᐃᒪᓐᓇᐃᑐᓪᓚᑦᑖᑐᐃᓐᓇᑯᓗᖕᓂᒃ  



ᐊᐃᑉᐱᖅ, ᕕᕝᕗᕆ 21, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1560 

ᕿᓂᕋᔭᓚᐅᖅᑐᑦ. ᒥᓂᔅᑑᕝᕕᒋᓚᐅᕐᒪᒍ 

ᑐᑭᓯᐅᒪᑦᑎᐊᕐᓂᖅᓴᕆᔭᖓ ᖃᓄᖅ 

ᐃᓗᓕᖃᓚᐅᕐᒪᖔᑕ. ᑭᓯᐊᓂ ᑖᒃᑯᐊ 

ᐃᓗᓕᖃᕆᐊᖃᖅᐸᑕ ᐊᔾᔨᒌᓐᖏᑦᑐᓂᑦ 

ᕿᓂᖅᑕᐅᔪᓂᒃ ᒐᕙᒪᒃᑯᑦ ᐃᓗᐊᓂ ᓇᓗᓇᓐᖏᑦᑐᖅ 

ᐱᓕᕆᔨᕗᑦ ᒥᓂᔅᑕᓪᓗ ᑕᒪᑐᒥᖓ ᐅᔾᔨᖅᑐᑦᑎᐊᖅᑐᑦ 

ᐅᔾᔨᖅᑐᐃᓐᓇᑦᑎᐊᕐᓂᐊᖅᖢᑎᒡᓗ. 

 

ᐱᐅᓂᖅᐹᒥᒃ ᕿᓂᕆᐊᖃᓲᖑᒐᑦᑕ 

ᐋᖅᑭᒋᐊᕐᕕᑕᖃᕆᐊᖃᕐᓂᐊᖅᐸᑦ ᐅᕘᓇ 

ᐋᖅᑭᒋᐊᕐᕕᒃᑕᖃᕆᐊᖃᕐᓂᐊᖅᑐᖂᖅᑕᐅᒍᑦᑕ 

ᓇᓗᓇᓐᖏᑦᑐᖅ ᕿᓂᕈᓐᓃᔾᔮᖏᑦᑐᒍᑦ 

ᐱᐅᓂᖅᓴᐅᔪᒥᒃ. ᐱᐅᓂᖅᓴᓂᒃ ᐱᑕᖃᓱᖓᕌᖓᑦ 

ᐋᖅᑭᒋᐊᕈᑕᐅᓂᐊᖅᑐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᒥᔅᑕ ᑕᐹᕐᔪᒃ.  

 

ᐊᐱᖅᑯᑦ 225 - 3(3): ᓯᔾᔭᖅᐸᓯᕐᒥ 

ᖃᓗᔭᐅᔪᓐᓇᖅᑐᓂᑦ ᓈᓴᐃᓂᖅ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ, 

ᐅᖃᖅᑎᑦᑎᔩ, ᐊᐱᖅᑯᑎᒋᔪᒪᔭᕋ ᑖᒃᑯᓄᖓ 

ᒥᓂᔅᑕᒋᔭᐅᔪᒧᒃ ᐊᕙᑎᓕᕆᓂᕐᒧᑦ. ᑖᒃᑯᐊ 

ᐅᖃᐅᓯᕆᖅᑲᐅᔭᖏᓐᓂᒃ ᑐᑭᓯᒃᑲᓐᓂᕈᒪᓪᓗᖓ, 

ᓄᓇᕗᒻᒥ ᓯᒡᔭᖅᐸᓯᖕᒥ ᐱᔭᐅᔪᓐᓇᖅᑐᓄᑦ 

ᓇᐃᓴᐃᓂᖅ 2012-ᒥ ᖃᓄᐃᓕᖓᓕᕐᒪᖔᑦ, 

ᐅᖃᖅᑎᑦᑎᔩ.  

 

ᑕᕝᕙᓂ ᐅᖃᐅᓯᕆᓪᓗᓂᐅᒃ ᑕᕝᕙᓂ 

ᐊᕙᑎᓕᕆᔨᒃᑯᑦ 2007-ᒥ  

ᐱᒋᐊᓚᐅᖅᓯᒪᔪᕕᓂᐅᓐᓂᕐᒪᑕ ᐃᒡᓗᓕᖕᒥ 

ᖃᐅᔨᓴᓯᕆᐊᖅᖢᑎᒃ ᑕᒪᒃᑯᐊ ᓯᒡᔭᕐᒥᐅᑕᐃᑦ ᐆᒪᔪᑦ 

ᐱᓗᐊᓐᖑᐊᖅᖢᑎᒃ ᐊᒻᒪᓗ ᒫᓐᓇ ᖁᕐᓗᖅᑐᕐᓗ, 

ᐃᒡᓗᓕᒑᕐᔪᒃ, ᐃᒃᐱᐊᕐᔪᒃ, ᑭᒻᒥᕈᑦ, ᕿᑭᖅᑕᕐᔪᐊᖅ, 

ᓴᓂᑭᓗᐊᖅ, ᐅᖅᓱᖅᑑᖅ, ᐃᖃᓗᐃᓪᓗ, ᓇᐅᔮᓪᓗ, 

ᑖᒃᑯᐊ ᐃᓚᐅᖃᑕᐅᓯᒪᓕᖅᖢᑎᒃ. 

 

ᐅᖃᖅᑎᑦᑎᔩ, ᐅᓇ ᐊᐱᕆᐊᓪᓚᓚᐅᕐᓚᒍ ᑖᓐᓇ 

ᒥᓂᔅᑕᕆᔭᐅᔪᖅ ᐊᕙᑎᓕᕆᓂᕐᒧᑦ 2007-ᕙᒻᒥ 

ᖃᐅᔨᓴᓕᓚᐅᕐᕋᒥᒃ, ᑭᓱᒥᒃ ᖃᐅᔨᕚᓪᓕᖅᓯᒪᓕᖅᐸᑦ 

ᑕᒪᑐᒥᖓ ᐃᒪᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ ᐊᓐᓄᕌᖃᑎᒐ 

ᐊᐱᖅᓱᓐᖑᐊᑕᖅᓯᓐᓇᕐᒪᑦ. 

ᐊᓐᓄᕌᖃᑎᒋᔪᓐᓃᕐᓂᐊᖅᑕᒃᓴᕆᖕᒥᔭᕋᓗᐊᕋ. 

 

>>ᐃᓪᓚᖅᑐᑦ 

 

ᐅᖃᖅᑎᑦᑎᔩ, ᑕᐃᒪ ᐅᖃᖅᑲᐅᒐᒪ 

ᖃᐅᔨᓴᖅᑕᐅᓯᒪᓂᕋᖅᑐᒋᑦ ᑕᒪᒃᑯᐊ ᓯᒡᔭᒥᐅᑕᐃᑦ 

ᑭᓱᑐᐃᓐᓇᐅᖕᒪᖔᑕ. 

 

ᑕᐃᒃᑯᐊ ᖃᐅᔨᓴᖅᑕᐅᓂᑰᔪᑦ ᓄᓇᓕᖏᓐᓄᑦ 

ᐅᑎᖅᑎᑕᐅᓂᐊᕐᒪᑕ ᑭᓲᓐᓂᕐᒪᖔᑕ ᑕᐃᑲᓐᖓᑦ 

ᖃᐅᔨᔭᐅᔪᓐᓇᕐᓂᐊᖅᑐᑎᒃ. ᐊᒻᒪᑦᑕᐅᖅ ᑕᕝᕙᓐᖓᑦ 

ᐊᒡᓚᕕᑦᑎᓐᓃᓕᖅᐸᑕ. ᑕᒪᐅᓇ ᖃᕋᓴᐅᔭᒃᑯᓪᓘᓐᓃᑦ 

ᑎᑎᖅᑲᑎᒍᒃᑯᓪᓘᓐᓃᑦ 

ᖃᐅᔨᔭᐅᒋᐊᖃᑦᑕᕈᓐᓇᕐᓂᐊᕐᒪᑕ ᑭᓱᑦ 

ᓂᐅᕕᐊᒃᓴᐅᔪᓐᓇᖃᑦᑕᕐᓂᐊᕐᒪᖔᑕ, ᑭᓱᓪᓘᓐᓃᑦ  



ᐊᐃᑉᐱᖅ, ᕕᕝᕗᕆ 21, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1561 

ᑮᓇᐅᔾᔭᒃᓴᐅᑕᐅᔪᓐᓇᖃᑦᑕᕐᓂᐊᕐᒪᖔᑕ. ᐊᒻᒪᑦᑕᐅᖅ 

ᑭᓱᑦ ᑕᒪᐅᖓ ᐃᓕᖅᑯᓯᕐᒧᑦ ᐊᑐᕐᒪᖔᑕ. 

 

ᑭᓱᑕᖃᕐᒪᖔᑦ ᒫᓐᓇ ᖃᐅᔨᓇᓱᑐᐃᓐᓇᕋᑦᑕ ᑕᒫᓂ 

ᑭᓯᐊᓂ ᑭᓱᓪᓚᑦᑖᑦ ᖃᐅᔨᔭᐅᓯᒪᖕᒪᖔᑕ 

ᑭᐅᔪᓐᓇᖏᑦᑐᖓ ᒫᓐᓇ, ᐅᖃᕈᓐᓇᖏᑦᑐᖓ 

ᑕᐃᒃᑯᐊ ᓄᓇᓕᖏᓐᓄᑦ ᐅᑎᖅᑎᑕᐅᓯᒪᓗᑎᒃ 

ᖃᐅᔨᓴᖅᑕᐅᒃᑲᓐᓂᕆᐊᖃᖅᑐᑎᒡᓗ. 

 

ᐊᒻᒪᑦᑕᐅᖅ ᓄᓇᓕᖏᑦ ᖃᐅᔨᒪᒃᑲᓐᓂᕐᓂᐊᕐᒪᑕ 

ᑕᒪᒃᑯᓂᖓ ᑭᓱᑕᖃᕐᒪᖔᑦ ᓯᒡᔭᖅᐸᓯᐅᔪᒥ, 

ᐃᖃᓗᕈᔪᐃᑦ ᑕᒪᒃᑯᐊ ᐱᓗᐊᓐᖑᐊᖅᖢᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ 

ᐊᓐᓄᕌᖃᑏᒃ ᒥᓂᔅᑕᒋᔭᐅᔪᖅ ᐊᕙᑎᓕᕆᓂᕐᒧᑦ. 

ᐅᕙᓂ ᐅᖃᖅᓯᒪᖕᒪᑦ ᐅᖃᐅᓯᕆᖅᑲᐅᔭᖓ ᑕᒪᒃᑯᐊ 

ᓯᒡᔭᕐᒥᐅᑕᐃᑦ, ᐆᒪᔫᔪᒃᓴᐅᔪᑦ ᒫᓐᓇᒎᖅ 

ᓇᓗᓇᐃᖅᑕᐅᓇᓱᐊᕐᒪᑕ ᑲᑎᖅᓱᖅᑕᐅᓪᓗᑎᒃ 

ᖃᓄᑎᒋ ᐱᑕᖃᕐᒪᖔᑦ. ᐊᒡᓛᓪᓘᓐᓃᑦ 

ᓄᓇᓐᖑᐊᓕᐅᕋᓱᐊᖅᑐᒡᒎᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᒪᓕᒃᖢᑎᒃ. ᑖᒃᑯᐊᓪᓗ 

ᑐᖅᑯᖅᑐᖅᑕᐅᓂᐊᖅᖢᑎᒃ ᑕᕝᕗᖓ ᑲᑎᖅᓱᐃᕕᖕᒧᑦ, 

Database.  

 

ᐅᖃᖅᑎᑦᑎᔩ, ᐅᓇ ᐊᐱᕆᔪᒪᔭᕋ, ᓇᓃᑉᐸ ᑕᐃᓐᓇ 

ᑲᑎᖅᓱᐃᕕᒃ? ᓇᓂ ᐋᖅᑭᒃᑕᐅᓯᒪᕙ, ᐃᒡᓗᓕᒃᒦᑉᐸ,  

ᐃᖃᓗᖕᓃᑉᐸ, ᓇᓃᑉᐸ? ᖃᐅᔨᓴᖅᑕᐅᖁᔨᓇᔭᕈᒪ 

ᖃᐅᔨᓴᕈᒪᓇᔭᕈᒪ ᑕᒪᒃᑯᐊ ᐆᒪᔪᐃᑦ ᓯᔾᔭᕐᒥᐅᑕᐃᑦ 

ᐃᒪᕐᒥᐅᑕᐃᑦ ᓇᓂᓕ ᖃᐅᔨᓴᕈᓐᓇᖅᐳᖓ ᑖᒃᑯᓇᓂ 

ᓄᓇᓕᖕᓂ ᖃᐅᔨᓴᖅᑕᐅᓂᑯᕕᓂᕐᓂ. ᓇᑭᓪᓕ 

ᖃᐅᔨᒋᐊᕈᓐᓇᖅᐳᖓ? ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᑕᕝᕙᓂ Central Database-ᒥ 

ᐅᖃᖅᓯᒪᒐᑦᑕ ᑕᒫᓂ ᐅᖃᖅᓯᒪᑐᐃᓐᓇᕋᑦᑕ ᑕᕝᕙᓂ. 

ᑖᓐᓇ ᓇᒥᓪᓚᑦᑖᖅ ᑭᐅᔪᓐᓇᖏᓐᓇᒃᑯᑦ ᒫᓐᓇᐅᔪᖅ, 

ᑭᐅᔪᓐᓇᖅᓯᒍᒃᑯ ᐅᑎᕐᕕᒋᓛᖅᐸᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᑐᓴᕈᒪᑦᑎᐊᓪᓚᕆᒃᑲᑦᑕ ᑖᒃᑯᐊ ᑭᒡᒐᖅᑐᖅᑕᒃᑲ 

ᐃᒡᓗᓕᒥᓗ ᐊᒻᒪᓗ ᓴᓂᕋᔭᖕᒥᓗ, ᑕᒫᓂ ᐊᒥᑦᑐᕐᒥ. 

ᑭᒡᒐᖅᑐᖅᑕᒃᑲ ᐃᓱᒫᓘᑎᖃᕐᒪᑕ, ᓯᑯᓱᐃᓛᑉ 

ᐃᒪᖓᓂᒃ. ᑖᒃᑯᐊ ᐅᔭᕋᖅᓯᐅᕈᒪᔪᑦ Baffinland 

ᑕᕝᕙᓂ ᓴᖅᑮᒃᑲᓐᓂᖅᑲᐅᔪᑦ ᓄᓇᕗᒻᒥ 

ᐊᕙᑎᓕᕆᔩᑦ, ᑖᒃᑯᓄᖓ ᖃᐅᔨᓴᖅᑎᒃᑯᓐᓄᑦ. 

ᑕᒪᒃᑯᓄᖓ ᖃᓄᑎᒋ ᐊᕙᑎᒥᒃ 

ᐊᒃᑐᐃᓇᔭᕐᒪᖔᕐᒥᖕᓂᒃ ᐅᓂᒃᑳᑲᕐᓂᖅᓯᒪᔪᓂᒃ.  

 

ᐅᖃᖅᑎᑦᑎᔩ, ᐅᓇ ᒥᓂᔅᑑᔪᖅ ᐊᕙᑎᓕᕆᓂᕐᒧᑦ 

ᐊᐱᕆᒃᑲᓐᓂᕈᒪᔭᕋ ᑖᒃᑯᓇᓂ ᓲᕐᓗ 

ᑐᓴᖅᑎᑦᑎᓇᔭᖅᐸᑦ. ᖃᓄᑎᒋ ᐊᐃᕖᑦ ᑕᒫᓂ  

ᓯᑯᓱᐃᓛᑉ ᐃᒪᖓᓂ ᐅᓄᖅᑎᒋᕙᑦ, ᓇᓃᖃᑦᑕᖅᐸᑦ, 

ᐊᒻᒪᓗ ᐅᒥᐊᕐᔪᐊᖅ ᐱᖓᓱᐃᖅᓱᖃᑦᑕᕐᓗᒍ 

ᐅᑭᐅᒃᑯᑦ, ᐊᐅᔭᓕᒫᖅ, ᐅᑭᐅᓕᒫᖅ 

ᓄᖅᑲᓚᐅᖅᓯᒪᑎᓐᓇᒍ. ᑕᒪᒃᑯᐊᓗ ᐊᐃᕖᑦ ᖃᓄᑎᒋ 

ᐊᒃᑐᖅᑕᐅᓂᖃᕋᔭᖅᐸᑦ ᑖᒃᑯᐊ ᖃᐅᔨᓴᕈᑎᕕᓂᖏᑦ 

ᓲᕐᓗ ᓱᓕᒃᐸᑕ. ᖃᓄᕐᓕ ᑖᒃᑯᐊ 

ᐊᑐᖅᑕᐅᔪᓐᓇᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐊᕙᑎᓕᐅᑕᓕᕆᓂᕐᒧᑦ ᒥᓂᔅᑕ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ ᐅᓂᒃᑳᓕᐊᖑᓯᒪᔪᑦ 

ᖃᐅᔨᓴᖅᑕᐅᓂᑰᔪᓂᓛᒃ ᓄᓇᓕᖕᓄᑦ 

ᐅᑎᖅᑎᑕᐅᓯᒪᓕᖅᑑᒐᓗᐊᑦ ᑖᒃᑯᓄᖓ ᐃᒡᓗᓕᖕᒧᑦ 

ᐊᒻᒪᑦᑕᐅᖅ ᖁᕐᓗᖅᑐᒧᑦ. ᑕᐃᒃᑯᐊ ᓄᓇᓖᑦ ᐊᓯᖏᑦ 

ᐅᖃᐅᓯᕆᖅᑲᐅᔭᒃᑲ ᐅᑎᖅᑎᑦᑎᕕᐅᓯᒪᖏᒻᒪᑕ ᓱᓕ. 

ᐃᒡᓗᓕᖕᒥ ᑖᒃᑯᐊ ᐆᒪᔪᕐᓂᐊᖅᑎᒃᑯᓐᓂᑦ 

ᐱᓯᒪᔪᒃᓴᐅᕗᑦ ᐊᒻᒪᓗᑦᑕᐅᖅ ᐊᕙᑎᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓂᑦ ᐱᓯᒪᔭᐅᓪᓚᕆᒃᑐᑎᒃ, 

ᒍᓐᓇᖅᑐᑦ ᑖᒃᑯᐊ. ᑖᒃᑯᐊ ᑕᐃᑲᓃᓐᓂᖏᑉᐸᑕ 

ᖃᐅᔨᒋᐊᕈᓐᓇᖅᐳᒍᑦ ᑕᐃᒪᐃᑦᑐᓂᑦ ᐱᑕᖃᕐᒪᖔᑦ. 

 

ᖃᓄᕐᓗ ᑖᒃᑯᐊ ᐅᒥᐊᕐᔪᐊᑦ 

ᑕᐅᕗᓐᖓᖃᑦᑕᓕᖅᑎᓪᓗᒋᑦ ᖃᓄᐃᓕᖓᒐᔭᕐᒪᖔᑕ 

ᖃᐅᔨᔭᐅᓇᓱᒃᓯᒪᔪᓂᑦ ᐱᑕᖃᕐᒪᖔᑦ 

ᑐᓴᖅᑎᑦᑐᓐᓇᓛᖅᐸᕗᑦ ᐱᑕᖃᑦᑎᐊᓕᖅᐸᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐱᖓᔪᖓᓂᑦ ᑭᖑᓪᓕᖅᐹᕐᓗ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓂᕆᐅᓪᓚᕆᖕᓂᐊᖅᑐᒍᑦ ᐅᖃᖅᑎᑦᑎᔩ, ᑖᑦᓱᒪ  

ᒥᓂᔅᑕᐅᑉ ᓲᕐᓗ ᐅᖃᐅᓯᕆᓵᖅᑕᖓᓂᑦ 

ᓂᕆᐅᓪᓚᕆᖕᓂᐊᕋᑦᑕ. 

 

ᐅᑯᐊ ᐅᖃᐅᓯᕆᖅᑲᐅᔭᕋᓂ ᑭᖑᓪᓕᖅᐹᖓᓂᑦ 

ᓇᓗᓇᐃᖅᓯᒪᔪᑦ ᐅᖃᐅᓰᑦ ᐃᒪᐃᓕᖓᔪᑦ. ᐅᕙᒍᑦ 

ᓲᕐᓗ ᐸᓯᔭᒃᓴᐅᔭᕆᐊᖃᕋᑦᑕ ᑕᒪᒃᑯᐊ ᓲᕐᓗ 

ᖃᐅᔨᒪᑦᑎᐊᕆᐊᖃᕋᑦᑎᒍᑦ ᓴᐳᒻᒥᓗᑎᒍᓪᓗ ᐊᒻᒪ 

ᔭᒐᑦᑕᐃᓕᒪᔪᓐᓇᖁᓪᓗᒋᑦ ᑕᒪᒃᑯᐊ ᐃᒪᕐᒥᐅᑕᐃᑦ, 

ᓯᒡᔭᕐᒥᐅᑕᐃᑦ ᐱᓗᐊᖅᑐᒥᑦ. ᐃᓕᖅᑯᓯᑦᑎᓄᓪᓗ 

ᐊᒻᒪᓗ ᐃᓅᓯᑦᑎᓐᓄᑦ ᖃᐅᔨᒪᔭᑦᑎᓐᓄᑦ ᑐᕌᖓᖕᒪᑕ. 

 

ᐅᖃᖅᑎᑦᑎᔩ, ᑖᓐᓇᖃᐃ ᑖᒃᑯᐊ 

ᑐᑭᓯᑎᑦᑎᒍᓐᓇᕐᓂᐊᖅᐳᖅ ᑖᒃᑯᓂᖓ 

ᐱᓕᕆᖃᑎᖃᑦᑎᐊᕐᓂᐊᕐᒪᖔᑦ 

ᐱᕙᓪᓕᐊᔪᓕᕆᔨᒃᑯᓐᓂᑦ ᐱᓗᐊᖅᑐᒥᑦ ᑕᒪᒃᑯᐊ 

ᐅᒥᐊᕐᔪᐊᑦ ᐊᖅᑯᑎᖃᕈᒪᔪᖅ. 

ᓄᖅᑲᓚᐅᖅᓯᒪᖏᑦᑐᒥᑦ ᐅᑭᐅᖑᒐᓗᐊᒃᑯᑦ ᐊᐅᕖᑦ 

ᓄᓇᖓᑦᑎᒍᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐊᕙᑎᓕᐅᑕᓕᕆᓂᕐᒧᑦ ᒥᓂᔅᑕ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᑕᖃᕈᓐᓇᖅᐸᑕ ᑕᒪᒃᑯᐊ 

ᐱᓯᒪᔭᑐᐊᕆᓇᓱᒃᑲᔭᖏᒻᒥᔭᕗᑦ ᑭᒃᑯᑐᐃᓐᓇᕐᓄᑦ 

ᑐᓴᖅᑕᐅᑎᑦᑎᑦᑐᓐᓇᖅᐸᓪᓕᐊᓕᖅᑕᕗᑦ, ᑖᓐᓇ 

ᖃᐅᔨᓇᓱᒡᕕᐅᔪᓐᓇᖅᑐᖅ ᑕᕝᕙᓂ ᖃᐅᔨᓴᕐᕕᖕᒥ 

ᐃᖃᓗᖕᓂ ᐱᑕᖃᑦᑕᕐᒪᑦ ᐊᒻᒪᑦᑕᐅᖅ ᑖᒃᑯᐊ 

ᖃᐅᔨᓴᖅᑕᐅᕙᓪᓕᐊᔪᑦ ᑕᒫᓂ ᑕᖅᑭᐅᓂᐊᖅᑐᒥᑦ 

ᒫᑦᓯᒥᑦ ᐱᔭᕇᖅᑕᐅᓯᒪᔪᐃᓐᓇᐅᓇᓱᖕᓂᐊᕐᒪᑕ. ᑕᐃᒪ 

ᑕᒫᓐᖓᑦ ᑖᒃᑯᐊ ᐊᐱᖅᑯᓯᕆᔭᖏᑦ ᑭᐅᔾᔪᑎᒃᓴᓂᑦ 

ᕿᓂᖅᐸᓪᓕᐊᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᐊᐃᑉᐱᖅ, ᕕᕝᕗᕆ 21, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 

ᐱᖓᓐᓇᖓᓂ. ᒥᔅ ᐃᐊᓪ.  

 

ᐊᐱᖅᑯᑦ 226 - 3(3): ᕿᒥᕐᕈᓂᖅ ᐃᖃᓗᐃᑦ 

ᐊᖏᔫᑎᖁᑎᖏᓐᓂᑦ (ᐃᐊᓪ) 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓚᖓᔭᕋ ᒥᓂᔅᑕᒋᔭᐅᔪᒧᑦ ᓄᓇᓕᓐᓄᑦ 

ᒐᕙᒪᓕᕆᓂᕐᒧᓪᓗ. 

 

ᑕᕝᕙᓂ ᐊᕐᕌᒍ ᐱᒋᐊᓕᕋᑖᖅᑎᓪᓗᒍ ᑕᐃᒪ ᑕᒫᓂ 

city-ᒋᔭᑦᑎᓐᓂ ᐃᖃᓗᓐᓂ 

ᐃᒪᖃᓐᖏᑲᓴᓕᓚᐅᕐᒥᒐᑦᑕ ᓱᕋᒍᑎᔪᖃᖃᑦᑕᑎᓪᓗᒍ 

ᓱᓪᓗᓕᓐᓂᒃ ᒪᑯᓂᖓᓗ ᐱᑐᖃᐅᓗᐊᓕᖅᑎᓪᓗᒋᑦ 

ᑕᒪᒃᑯᐊ ᐃᒪᒧᑦ ᐃᖏᕋᔾᔪᑎᒋᔭᐅᕙᑦᑐᐃᑦ. ᑕᐃᒪ 

ᓯᕗᓪᓕᕐᒥᑦ ᓇᑯᕐᒦᖅᑳᕈᒪᔭᒃᑲ ᑕᐃᒃᑯᐊ 

ᐃᖅᑲᓇᐃᔭᑯᑖᒻᒪᕆᖃᑦᑕᓚᐅᖅᑐᐃᑦ ᑕᒪᑐᒥᖓ 

ᐃᑲᕐᕋᓂᓪᓗ ᐅᓄᖅᑐᒻᒪᕆᓐᓂ 

ᓯᓂᓚᐅᖏᒻᒪᕆᑦᑐᑎᓪᓘᓐᓃᑦ ᐃᓚᖏᑦ 

ᐃᖅᑲᓇᐃᔭᖃᑦᑕᓚᐅᖅᑐᐃᑦ ᐃᒪᖃᖅᑎᑦᑎᓇᓱᑦᑐᐃᑦ 

ᕿᓚᒥᐅᓂᖅᐹᒃᑯᑦ ᑕᕝᕙᓂ ᓄᓇᓕᓐᓂ 

ᐊᖏᕐᕋᕆᔭᐅᔪᓄᑦ ᓇᒻᒥᓂᕆᔭᐅᔪᓄᓪᓗ. 

 

ᐅᖃᖅᑎᑦᓯᔩ, ᔮᓄᐊᕆ 19-ᖑᑎᓪᓗᒍ ᑕᕝᕙᓂ 

ᐊᕐᕌᒍᒋᔭᑦᑎᓐᓂ ᒐᕙᒪᒃᑯᑦ ᐊᒻᒪᓗ ᓯᑎᒃᑯᑦ 

ᓇᓗᓇᐃᕆᓕᓚᐅᕐᒪᑕ ᑲᑐᔾᔨᓗᑎᒡᒎᖅ ᑕᐃᒪ 

ᖃᐅᔨᓴᕐᓂᐊᕐᒪᑕ ᑕᒪᑐᒥᖓ. ᑖᓐᓇᖃᐃ 

ᒥᓂᔅᑕᒋᔭᕗᑦ ᐅᓪᓗᒥ ᐅᖃᕈᓐᓇᖅᐸ 

ᖃᓄᐃᓕᖓᓕᕐᒪᖔᑦ ᑖᓐᓇ 

ᖃᐅᔨᓴᕐᓂᕆᓂᐊᓚᐅᖅᑕᖓ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᓄᓇᓕᖕᓂ ᒐᕙᒪᓕᕆᓂᕐᒧᑦ 

ᐱᔨᑦᓯᕋᕐᓂᕐᒧᓪᓗ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᑐᒥᖓ ᐊᐱᖅᓱᕋᕕᑦ. 

ᓯᕗᓪᓕᕐᒥᑦᑕᐅᖅ ᖁᔭᓕᖃᑕᐅᕙᒃᑲ ᑕᐃᒃᑯᐊ 

ᐱᓕᕆᕕᒡᔪᐊᓚᐅᖅᑐᑦ ᓂᒡᓚᓱᓕᕌᖓᑦ ᑭᓯᐊᓂ 

ᑕᒪᒃᑯᐊ ᖁᐊᓲᑦ ᖁᐊᖅᐸᓪᓕᐊᓕᓲᖑᖕᒪᑕ 

ᐊᔪᓕᕆᐊᓖᓪᓗ ᐊᔪᓕᖅᐸᒃᖢᑎᒃ. ᖁᔭᓐᓇᒦᖏᒃᑯᐊ 

ᑕᒪᑐᒥᖓ ᐱᓕᕆᐊᖃᓚᐅᖅᑐᑦ. 

ᑕᒪᑉᑕᓗᒃᑖᑦᑎᐊᖏᓛᒃ ᐃᖃᓗᖕᓃᑦᑐᑎᒍᑦ 

ᐃᒃᐱᒋᓚᐅᕋᑦᑎᒍ ᑕᐃᒪᓐᓇᐃᑦᑐᒃᑰᑎᓪᓗᒋᑦ.  

 

ᑕᐃᓐᓇ ᒫᓐᓇ ᐋᖅᑭᒃᓯᒪᓕᖅᑐᖅ 

ᐱᓕᕆᐊᖑᑦᑎᐊᒃᑲᓐᓂᕐᓂᖅᓴᐅᓂᐊᖅᖢᓂ. 

ᑐᑭᓯᐅᒪᔭᒃᑯᓪᓕ ᑖᒃᑯᐊ ᒫᓐᓇ ᓱᓕ 

ᖃᓄᐃᓐᓇᔭᖅᐱᑖᕈᑎᓂᒃ ᓱᓕ ᐱᓕᕆᐊᖃᖅᑐᑦ 

City-ᑯᑦ ᐊᒻᒪ ᐱᓕᕆᔨᒋᔭᕗᑦ ᑕᒪᑐᒪ ᒥᒃᓵᓄᑦ 

ᖃᓄᖅ ᐋᖅᑭᐅᒪᒃᑲᓐᓂᕈᓐᓇᕋᔭᕐᒪᖔᕐᒥᖕᓂᒃ 

ᖃᓄᕐᓗ ᐸᕐᓇᐃᔭᖅᓯᒪᓂᖅᓴᐅᓇᔭᕐᒥᓂᕐᒥᒃ ᓱᓕ 

ᑕᒪᑐᒥᖓ ᐅᖃᐅᓯᖃᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥ ᐃᓚᖏᐊᕈᑦ ᐊᐱᖅᑯᑎᒧᑦ, ᒥᔅ ᐃᐊᓪ.  

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᒥᓂᔅᑕ. ᑖᓐᓇ 

ᑐᓴᒐᒃᓴᕈᑕᐅᓚᐅᖅᑐᖅ ᓄᓇᕗᑦ ᒐᕙᒪᒃᑯᓐᓄᑦ City-

ᑯᓄᓪᓗ ᐅᖃᖅᓯᒪᓚᐅᕐᒪᑦ 

ᕿᒥᕐᕈᔭᐅᑦᑎᐊᖃᑦᑕᕆᐊᖃᕐᒪᒡᒎᖅ ᑕᒪᓐᓇ 

ᐃᖃᓗᐃᑦ ᓲᕐᓗ ᓱᓪᓗᓕᖁᑎᖏᑦ ᖃᓄᐃᑦᑐᓂᒃ 

ᓂᐅᕕᕆᐊᖃᕐᓂᐊᖅᐱᓯ 

ᐋᖅᑭᔅᓱᐃᒋᐊᖃᕐᓂᐊᖅᐱᓯᓗ ᒫᓐᓇᕈᓘᓂᐊᖅᑐᒥ 

ᑖᒃᑯᐊ ᐱᖁᑎᒋᔭᖅᐳᑦ ᐃᒪᖃᐅᑎᖃᕐᕕᒋᔭᖅᐳᑦ 

ᓄᓇᕗᒻᒥ ᐊᖏᓛᓂ ᓄᓇᓕᓐᓂ 

ᑲᒪᑦᑎᐊᕋᓗᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᓄᓇᓕᓐᓂ ᒐᕙᒪᓕᕆᔨᒃᑯᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓛᒃ ᑕᒪᓐᓇᐃᓛᒃ ᑐᐊᕕᕐᓇᖅᑐᖅ 

ᐊᑐᖅᑕᐅᓚᐅᖅᑎᓪᓗᒍ ᐅᔾᔨᕐᓇᖅᓯᓚᐅᕐᒪᑦ ᑕᕝᕙᓂ 

ᐃᖃᓗᖕᓂ, ᐃᓛᒃ ᓇᓂᓗᒃᑖᖅ ᓄᓇᕗᑦ ᐃᓗᐊᓂ, 

ᐱᖁᑏᑦ ᐱᑐᖃᐅᓂᕐᒧᑦ 

ᓱᕋᒃᓴᕋᐃᓐᓂᖅᓴᐅᓕᖅᐸᓪᓕᐊᖏᓐᓇᕐᒪᑕ. 

 

ᑖᓐᓇ ᑕᒪᑐᒥᖓ ᒥᒃᓴᐅᖏᒻᒪᑦ ᐃᖃᓗᐃᑦ. ᑕᐃᒪ 

ᑖᒃᑯᐊ ᐱᓕᕆᔨᒋᔭᕗᑦ ᐊᒻᒪ City-ᑯᑦ 

ᖃᐅᔨᓴᖅᑎᒋᔭᖏᑦ ᐱᓕᕆᔨᒋᔭᖏᑦ ᑕᒪᒃᑯᓂᖓ 

ᐊᐅᓪᓛᑦᑎᐊᕆᐊᖃᖅᑐᓂᒃ ᐱᓕᕆᐊᖃᖅᑎᒋᔭᖏᑦ. 

ᐱᓕᕆᖃᑎᒌᖕᓂᐊᖅᐳᒍᑦ ᑕᕝᕙᓂ ᑕᖅᑭᓂᑦ 

ᖃᐃᔪᓂᒃ ᕿᒥᕐᕈᒃᑲᓐᓂᕐᓗᑎᑦ ᓱᓇ ᐱᑐᖃᐅᔪᑦ  



ᐊᐃᑉᐱᖅ, ᕕᕝᕗᕆ 21, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1564 

ᐋᖅᑭᒋᐊᕆᐊᖃᖅᐸᑦ ᓱᓇ ᐊᓯᔾᔨᕆᐊᖃᖅᐸᑦ ᐊᒻᒪ 

ᓱᓇ ᖃᓄᐃᓐᖏᓚᑦ?  

 

ᑕᒪᓐᓇ ᐊᑐᖅᑕᐅᓚᐅᐱᓪᓚᖕᓂᐊᖅᑰᖅᑐᖅ ᑕᖅᑭᓄᑦ 

ᑕᕝᕙᓂ ᖃᐃᔪᓄᑦ. ᖃᐅᔨᒪᒐᑉᑕ ᐅᑭᐅᖑᑎᓪᓗᒍ 

ᐊᓃᖅᓲᔭᕐᓇᖏᑦᓱᓂ ᐊᒻᒪ ᐊᐳᒻᒧᑦ 

ᓴᐅᔭᐅᓯᒪᑎᓪᓗᒋᑦ ᑕᒪᒃᑯᐊ ᐱᖁᑎᑦ ᐊᒥᓱᑦ 

ᓴᒡᒐᕆᐊᖃᖅᑐᓪᓗ ᓴᒡᒐᖅᑕᐅᔪᖅᑕᖃᕆᐊᖃᕐᓂᖅᐸᑦ 

ᖁᐊᖑᓗᐊᖅᑐᓂᐅᖕᒪᑦ. 

 

ᓇᓗᓇᓐᖏᑦᑐᖅ ᑕᕝᕙᓂ ᑕᖅᑭᓂᑦ ᖃᐃᔪᓂᒃ 

ᑕᒪᓐᓇ ᕿᒥᕐᕈᓂᐅᓂᐊᖅᑐᖅ ᐊᑐᖅᑕᐅᓂᐊᖅᑐᖅ. 

ᐊᔪᕐᓇᕈᓐᓃᑐᐊᖅᐸᓪᓗ ᓇᓗᓇᐃᖅᓯᒪᔪᒥᒃ 

ᑕᑯᔪᒪᓐᓇᕐᓂᐊᖅᑐᖅ ᖃᓄᖅ ᑕᒪᒃᑯᐊ 

ᓇᓃᓕᕐᒪᖔᑕ ᖃᓄᕐᓗ ᐋᖅᑭᒋᐊᕆᐊᖃᕐᒪᖔᑕ 

ᐅᖃᐅᓯᖏᑦ ᒥᔅ ᐃᐊᓪ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐃᐊᓪ.  

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦyᔩ ᐊᒻᒪ ᖁᔭᓐᓇᒦᒃ, 

ᒥᓂᔅᑕ. ᑖᓐᓇᖃᐃ ᒥᓂᔅᑕ ᑕᒪᑐᒥᖓ ᐱᔭᕇᖅᐸᑕ 

ᑐᓴᕈᒥᓇᓚᖓᒻᒪᑦ ᓇᓗᓇᐃᕈᓐᓇᖅᐹ ᑕᕝᕗᖓ 

ᒪᓕᒐᓕᐅᕐᕕᒻᒧᑦ ᐅᖃᐅᓯᕆᔭᒥᓂᖏᓐᓂ 

ᑭᓱᓕᕆᓂᐊᓕᕐᒪᖔᑕ ᓯᕗᓂᔅᓴᑎᓐᓄᓘᓐᓃᑦ 

ᐱᔭᕇᖅᓯᒪᓕᕈᑎᑦ ᑐᓴᖅᑎᑦᑎᔪᓐᓇᖅᐸ? ᖁᔭᓐᓇᒦᒃ, 

ᐅᖃᖅᑎᑦyᔩ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᓄᓇᓕᓐᓂ ᒐᕙᒪᓕᕆᔨᒃᑯᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᑉᑯᐊ City ᐱᓕᕆᐊᖏᑦᑕ 

ᒥᔅᓵᓄᑦ ᐃᑲᔪᕋᑦᑎᒍ City-ᔪᖅ ᑖᒃᑯᐊᓗ 

ᐃᖃᓗᖕᒥᐅᑕᐃᑦ ᐊᖏᖃᑎᒌᒍᑎᖃᕐᕕᒋᓪᓗᑎᒍ 

ᖃᓄᖅ ᐊᐅᓪᓛᕐᓂᕆᔭᒥᓂᒃ ᓇᖕᒥᓂᖅ 

ᐱᓕᕆᐊᖃᓲᖑᖕᒪᑕ. ᐃᑲᔪᖅᑐᖅᐸᕗᑦ 

ᐃᑲᔪᖅᐸᕗᓪᓗ ᑕᒪᒃᑯᓂᖓ ᕿᓂᖅᑎᓪᓗᒋᑦ.  

ᓇᓗᓇᓐᖏᑦᑐᖅ ᑕᒪᓐᓇ 

ᐃᒪᓐᓇᐃᓕᐅᕆᐊᖃᖅᑐᒎᕈᑦ ᐅᕙᑉᑎᓃᖔᖅᐸᑦ 

ᐊᔪᕐᓇᓗᐊᕋᔭᖅᑐᒃᓴᐅᖏᑦᑐᖅ ᓴᖅᑭᕐᓂᖅ ᑭᓯᐊᓂ 

City-ᑯᓃᓐᖔᖅᐸᑦ ᐊᐅᓚᓐᖏᓐᓇᑦᑎᒍ ᑕᐃᒃᑯᐊ 

ᓴᖅᑭᑦᑎᓂᕆᔭᖏᑦ. 

ᐅᖃᖃᑎᒋᒃᑲᓐᓂᕈᓐᓇᕐᓂᐊᖅᐸᒋᑦ ᑕᒪᑐᒪ ᒥᒃᓵᓄᑦ 

ᑭᓯᐊᓂ ᐅᕙᒍᑦ, ᐄ ᐱᒋᓂᐊᕈᑉᑎᒍ ᐄ, 

ᐱᒋᔾᔮᖏᒃᑯᑉᑎᒍ ᐊᐅᓚᓂᖅ ᐊᔪᕋᒃᑭᑦ ᑕᐃᒃᑯᐊ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐃᐊᓪ.  

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ. ᒥᓂᔅᑕ ᖃᐅᔨᒪᒻᒪᑦ ᐃᓄᒃᓱᒃ 

ᐃᓕᓐᓂᐊᕐᕕᔾᔪᐊᖓ ᑕᐃᒪᓐᓇ 

ᒪᑐᔭᐅᓯᒪᖃᑦᑕᕆᐊᖃᓚᐅᕐᒪᑦ ᐃᒪᖅ ᐱᔾᔪᑎᒋᓪᓗᒍ. 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᐱᓕᕆᖃᑎᖃᕐᒪᖔᑕ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᓄᓇᓕᖕᓂ 

ᑲᑎᒪᔨᖏᓐᓂᒃ, ᐃᓕᓐᓂᐊᖅᑐᓕᕆᔨᒃᑯᓐᓂᒡᓗ 

ᑕᒪᓐᓇ ᐱᓕᕆᐊᕆᔭᐅᓂᖓᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᒐᕙᒪᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᕈᓐᓇᖅᑐᖓ ᑖᒃᑯᐊ 

ᓯᑎᒥᐅᑕᐃᑦ, ᐃᖅᑲᓇᐃᔭᖅᑎᕗᓪᓗ ᑳᓐᑐᓛᒃᑏᓪᓗ 

ᐱᓕᕆᔪᕐᔪᐊᒻᒪᕆᐊᓘᓚᐅᕐᒪᑕ ᐋᖅᑭᒃᓱᐃᓪᓗᑎᒃ 

ᓱᓪᓗᓂᒃ ᓱᕋᓚᐅᖅᑐᒥᒃ ᑕᕝᕙᓂ. ᑕᒪᓐᓇ 

ᐋᖅᑭᒃᓱᖅᑕᐅᓯᒪᓕᖅᑑᒐᓗᐊᖅ, ᐃᓛᒃ ᑖᓐᓇ 

ᓄᖅᑲᐅᑎᔭᐅᔾᔮᖏᑦᑑᒐᓗᐊᖅ. ᑕᐃᒪ ᓯᓚ 

ᖃᓄᐃᓐᖏᓕᖅᐸᑦ ᐊᐅᒡᔫᒥᒃᐸᓪᓗ ᓄᓇ ᑖᓐᓇ 

ᐃᓂᓕᐅᖅᑕᐅᒃᑲᓐᓂᕐᓂᐊᕐᒪᑦ 

ᐃᖢᐃᓕᐅᕈᑎᒋᔭᐅᓚᐅᖅᑐᖅ. ᒫᓐᓇᒧᑦ ᑎᑭᑦᑐᒍ 

ᑕᐃᒪ ᑕᒪᓐᓇ ᐋᖅᑭᒃᑕᐅᒍᑎᒋᓯᒪᔭᖓᖃᐃ ᑕᐃᒪᓐᓇ  



ᐊᐃᑉᐱᖅ, ᕕᕝᕗᕆ 21, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᒃᓱᖅᑕᐅᒃᑲᓐᓂᕐᓂᐊᖅᑐᖅ ᐊᐅᒃᓯᒪᓕᖅᐸᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᓄᒃ. 

 

ᐊᐱᖅᑯᑦ 227 - 3(3): ᓴᐳᒻᒥᔾᔪᑎᑦ ᓄᓇᕘᒥ 

ᖃᖓᑕᓲᒃᑯᕕᓐᓂ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᓱᕐᓂᐊᖅᑐᖓ ᒥᓂᔅᑐᖑᔪᒧᑦ 

ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ. 

 

ᐅᖃᖅᑎᑦᑎᔩ, ᒫᓐᓇᐅᔪᖅ ᒥᑦᑎᒪᑕᓕᖕᒥ 

ᖃᖓᑕᓲᓕᕆᓂᕐᒧᑦ ᐊᑲᐅᓈᖅᓯᒪᓪᓚᕆᖃᑦᑕᕋᑦᑕ 

ᑖᒃᑯᐊ First Air-ᑯᓪᓗ, Canadian-ᑯᓪᓗ ᑕᒪᕐᒥᒃ 

ᒥᑦᑎᒪᑕᓕᖕᒥ ᖃᐅᑕᒫᑦ ᓯᓂᒃᑕᖃᑦᑕᕐᒪᑕ ᐅᕙᓐᖓᑦ 

ᐃᖃᓗᖕᓃᓐᖔᖅᖢᑎᒃ, ᒥᑦᑎᒪᑕᓕᖕᒥ 

ᓯᓂᒃᑕᓚᐅᖅᖢᑎᒃ ᖃᐅᑎᓪᓗᒍᓕ ᐅᕗᖓ 

ᐃᖃᓗᖕᓄᑦ ᐅᑎᖅᖢᑎᒃ. ᓄᓇᖅᑲᑎᒃᑲᓗ ᑕᐅᓄᖓ 

ᑲᔪᓯᔪᒪᔪᑦ ᖃᓪᓗᓈᑦ ᓄᓇᖓᓄᓪᓘᓐᓃᑦ 

ᐊᓯᐊᓄᓪᓘᓐᓃᑦ ᐊᓐᖑᑎᔪᓐᓇᖃᑦᑕᕐᒪᑕ ᑕᒪᒃᑯᓄᖓ 

ᐊᓯᐊᓅᖓᐅᔪᓄᑦ.  

 

ᑭᓯᐊᓂ ᐅᖃᖅᑏ, ᖃᖓᕋᑖᒃᑯᑦ 

ᑐᓴᕐᓇᖃᑦᑕᓕᓚᐅᕐᒪᑦ ᐃᓱᒫᓘᑎᐅᔪᒥᓪᓗ 

ᐅᖃᐅᔾᔭᐅᖃᑦᑕᕐᓇᓕᓚᐅᒪᑦ 

ᓇᓗᓇᐃᖅᑕᐅᓯᒪᔪᖃᓕᖅᖢᓂᓗ ᑕᒪᒃᑯᐊ ᖃᖓᑕᓲᑦ 

ᐱᓕᕆᐊᖑᔪᖃᓚᐅᖅᓯᒪᖃᑦᑕᓕᖅᑐᕕᓂᐅᖕᒪᖔᑦ 

ᐅᓐᓄᐊᒃᑯᑦ ᑕᑉᐸᖕᓇ ᒥᑦᑕᕐᕕᒃ ᐃᓄᖃᓐᖏᑎᓪᓗᒍ. 

ᑕᒪᓐᓇ ᐃᓱᒫᓘᑎᒋᔭᐅᒻᒪᕆᖕᒪᑦ ᓄᓇᖅᑲᑎᑦᑎᓐᓄᑦ. 

ᑕᒪᓐᓇᓗ ᑲᔪᓯᒃᐸᑦ, ᐅᖃᖅᑏ, ᑖᒃᑯᐊ 

ᖃᖓᑕᓲᓕᕆᔩᑦ ᐃᒻᒪᖄ ᒥᑦᑎᒪᑕᓕᖕᒥ 

ᓯᓂᒃᑕᖃᑦᑕᕈᓐᓃᕈᒪᑐᐃᓐᓇᕆᐊᖃᕐᒪᑕ 

ᑕᐃᒪᐃᑉᐸᓪᓗ ᑕᒪᓐᓇ ᓄᓇᖅᑲᑎᓐᓄᑦ, 

ᑭᒡᒐᖅᑐᖅᑕᓐᓄᓪᓗ ᐃᓗᐊᖏᓪᓚᕆᓕᕐᓂᐊᖅᖢᓂ 

ᖃᖓᑕᖃᑦᑕᕐᓂᐅᔪᖅ ᒥᒃᑎᒪᑕᓕᖕᒥᑦ ᑕᒪᐅᖓ 

ᐊᓯᐊᓄᑦ. 

 

ᓯᕗᓪᓕᖅᐹᒥᒃ ᐊᐱᕆᔪᒪᔭᕋ ᒥᓂᔅᑕᖑᔪᖅ ᑕᒪᑐᒥᖓ 

ᑐᓴᐅᒪᑎᑕᐅᓕᖅᐲᑦ ᐃᓱᒫᓘᑕᐅᔪᒥᒃ. ᐊᒻᒪᓗ 

ᑐᓴᐅᒪᑎᑕᐅᓕᕐᓂᕈᕕᑦ 

ᖃᓄᐃᓕᐅᕆᐊᖅᓯᒪᓕᖅᐱᓯ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᖁᔭᓐᓇᒦᖅᐸᕋᓗ ᑲᑎᒪᔨᐅᔪᖅ ᐊᐱᕆᖕᒪᑦ. 

ᒫᓐᓇᐅᔪᖅ ᖃᐅᔨᒪᖏᑦᑐᖓ ᑕᐃᒪᓐᓇ 

ᖃᓄᖓᓴᖅᑕᐅᖃᑦᑕᕐᒪᖔᑕ ᑖᒃᑯᐊ ᒥᑦᑎᒪᑕᓕᖕᒥ 

ᖃᖓᑕᔫᑦ ᓄᖅᑲᖓᔪᑦ. 

ᑐᓴᖅᑎᑕᐅᒃᑲᓐᓂᕐᓂᐊᖅᑐᒃᓴᐅᕗᖓ ᐊᒻᒪᓗ 

ᖃᐅᔨᑎᓐᓂᐊᖅᐸᕋ ᑲᑎᒪᔨᐅᔪᖅ 

ᖃᓄᐃᓕᐅᕈᓐᓇᕋᔭᕐᒪᖔᑕ ᐃᑲᔪᕈᓐᓇᕋᔭᕐᒪᖔᑦᑕᓗ. 

ᐸᓖᓯᒃᑯᓐᓄᑦ ᑕᒪᓐᓇ ᑲᒪᒋᔭᐅᓂᐊᖅᑐᒃᓴᐅᖕᒪᑦ 

ᖃᓄᖓᓴᖅᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ 

ᖃᐅᔨᑎᓐᓂᐊᖅᐸᕋ ᑖᓐᓇ ᑲᒪᒋᓕᕈᒃᑯ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. 

ᑕᐃᔅᓱᒪᓂᒃᑲᓐᓂᐊᕐᔪᒃ ᐊᕐᕌᒍᓂᒃ ᖄᖏᖅᑐᓂ 

ᓄᓇᕗᑦ ᐃᓗᐊᓂ ᐃᓱᒫᓘᑎᑕᖃᖃᑦᑕᓕᓚᐅᕐᒥᖕᒪᑦ 

ᐃᓕᓐᓂᐊᕐᕕᖕᓂᓪᓗ 

ᐃᑭᑎᑕᐅᔪᖃᖅᑐᕕᓂᐅᓂᕋᖅᑕᐅᔪᖃᓚᐅᖅᑎᓪᓗᒍ. 

ᑕᒪᒃᑯᐊ ᒐᕙᒪᒃᑯᑦ ᐃᒡᓗᖁᑎᖏᑦ ᐱᓗᐊᖅᑐᒥᒃ 

ᐊᑦᑕᕐᓇᓐᖏᔾᔪᑎᒃᓴᓄᑦ 

ᐱᓕᕆᐊᖑᓇᓱᒃᐸᓪᓕᐊᓕᓚᐅᖅᓯᒪᖕᒪᑕ. ᓲᕐᓗ 

ᐃᓚᖏᖅᑲᐃ ᐊᔾᔨᓕᐅᕈᑎᓂᒃ, 

ᑕᐅᑐᐃᓐᓇᕈᑎᓂᒡᓘᓐᓃᑦ ᐋᖅᑭᒃᓯᕕᐅᑦᑕᖅᖢᑎᒃ. 

 

ᐊᒻᒪᓗ ᐅᕙᓂ ᐅᔾᔨᕆᒍᔅᓯᐅᒃ  

ᐅᖃᖅᑎᑦᑎᔩ, ᐅᓇ ᖃᖓᑕᓲᒃᑯᕕᒃ ᐃᖃᓗᖕᓃᑦᑐᖅ 

ᓈᒻᒪᑦᑎᐊᒻᒪᕆᖕᒪᑦ ᐊᑦᑕᕐᓇᔾᔭᐃᒃᑯᑎᓂᓪᓗ 

ᑕᕝᕙᓃᑦᑐᓂ ᓯᓚᑖᓂᓘᓐᓃᑦ ᒪᐅᓇᑐᐃᓐᓇᓘᓐᓃᑦ 

ᐃᓯᕋᓱᒋᐊᔅᓴᖅ ᓴᐱᕐᓇᑦᑎᐊᒻᒪᕆᒻᒪᑦ. ᐊᐱᕆᔪᒪᔪᖓ 

ᒥᔅᑕ ᒥᓂᔅᑕ ᐋᖅᑭᑦᑎᒪᔪᑲᖅᐹ ᒥᑦᑕᕐᕖᑦ 

ᖃᖓᑕᓲᒃᑯᕕᓪᓘᓐᓃᑦ ᐊᔾᔨᒌᒥᑦ ᒪᓕᒐᖏᓐᓂ 

ᐊᑦᑕᕐᓇᔾᔭᐃᒃᑯᑎᓄᑦ ᑕᒫᓂ ᓄᓇᓕᓐᓂ 

ᒥᑭᓐᓂᖅᓴᐅᔪᓂᑦ ᐊᑐᖅᑕᐅᔭᕆᐊᓕᓐᓂᒃ? 

ᐃᓚᐅᓪᓗᑎᑦ ᒪᑯᐊ ᐊᔾᔨᓕᐅᕈᑎᖃᕆᐊᖃᕐᓂᓘᓃᑦ 

ᐅᕝᕙᓘᓐᓃᑦ ᐊᕙᓗᓕᐅᖅᓯᒪᔭᕆᐊᖃᕐᓂᖏᑦ 

ᒥᑦᑕᕐᕕᐅᔪᑦ? ᖁᔭᓐᓇᒦᒃ. ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ. ᒥᔅᑕ ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᑖᓐᓇ ᑲᑎᒪᔨᐅᔪᖅ 

ᖁᔭᓐᓇᒦᖅᐸᕋ. ᐅᖃᖅᑏ, ᖃᐅᔨᒪᖏᑦᑐᖓ 

ᖃᓄᐃᓘᖅᑕᐅᕙᓪᓕᐊᖕᒪᖔᑦ ᑕᒪᓐᓇ ᒥᑦᑎᒪᑕᓕᖕᒥ 

ᑕᒪᓐᓇ ᑭᓯᐊᓂ ᑐᑭᓯᑎᑕᐅᑦᑎᐊᒃᑲᓐᓂᕈᒪ 

ᖃᓄᐃᓘᕈᑕᐅᓯᒪᓚᐅᖅᑐᓂᑦ 

ᓇᓚᐅᑦᑖᕋᓱᐊᔾᔮᖏᓐᓇᒪ ᑖᓐᓇ ᐊᐱᖅᑯᑎᒋᔭᖓ 

ᐅᑎᕐᕕᒋᓂᐊᖅᐸᕋ ᖃᐅᔨᒋᐊᓚᐅᖅᑳᕐᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑕᑉᑑᓇ. 

ᐊᐱᖅᑯᑦ ᑖᓐᓇ ᖃᐅᔨᒋᐊᓚᐅᕐᓗᓂᐅᒃ ᑭᐅᓂᐊᕐᒪᒍ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᖁᑦᑎᒃᑐᒥᑦ ᒪᓕᒐᓕᐅᖅᑎ. 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 228 - 3(3): ᐱᓕᕆᕕᖃᑎᒌᓂᑦ 

ᖃᐅᔨᓴᖃᑦᑕᓂᕐᒧᑦ ᑲᒪᔨᕋᓛᑦ 

ᓂᕿᑦᑎᐊᕙᓕᕆᔨᒃᑯᓐᓂᑦ ᐅᑭᐅᖅᑕᖅᑐᒥ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᒥᓂᔅᑕᒧᑦ ᑖᒃᑯᓄᖓ 

ᒐᕙᒪᐅᖃᑎᒌᓕᕆᔨᒃᑯᓐᓄᑦ. 

 

ᑖᒃᑯᐊ ᓂᕿᑦᑎᐊᕙᓕᕆᓂᕐᒧᑦ ᐱᔾᔪᑎᒋᓪᓗᒍ 

ᐅᑭᐅᑕᖅᑐᒥᑦ ᑖᒃᑯᐊ ᐱᓕᕆᖃᑎᒌᓪᓗ ᐃᑲᔫᓯᐊᓪᓗ 

ᖃᐅᔨᓴᖅᑎᖏᑕ ᑲᑎᒪᔨᕋᓛᖏᑦ. ᖃᐅᔨᒍᒪᒐᓗᐊᕋᒪ 

ᒥᓂᔅᑕᐅᑉ ᑲᑎᒪᔨᕋᓛᖏᑦ ᖃᓄᐃᓘᖅᓯᒪᓕᕐᒪᖔᑕ 

ᐅᓪᓗᒥᒧᑦ ᑎᑭᖦᖢᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᐅᓚᑦᑎᔩᑦ ᒐᕙᒪᐅᖃᑎᒌᓕᕆᔨᒃᑯᓪᓗ. ᒪᑖᒻ 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᐃᑲᔪᖅᑐᐃᖕᒪᑕᐃᓛᒃ ᑖᒃᑯᓂᖓ 

ᓂᕿᑦᑎᐊᕙᓕᕆᓂᕐᒥᑦ ᑲᓇᑕᒥ ᐱᓕᕆᐊᖑᔪᓂᑦ. 

ᐊᒻᒪᓗᑦᑕᐅᖅ ᖁᕕᐊᓱᒃᖢᑎᒃ ᓄᓇᕗᑦ ᒐᕙᒪᒃᑯᖏᑦ 

ᐃᓚᖏᓐᓂ ᐱᐅᓯᕙᓪᓕᐊᒐᓗᐊᕐᒪᑕ. ᓲᕐᓗᖃᐃ 

ᐆᒃᑑᑎᒋᓗᒍ increased accountability, ᑕᒪᓐᓇ 

ᐅᒃᐱᕆᔭᐅᔪᓐᓇᑦᑎᐊᖅᐸᓪᓕᐊᓂᖓ ᐅᕝᕙᓘᓐᓃᑦ 

ᑐᕌᕐᕕᐅᖃᑦᑕᖅᑐᑦ Intercoins ᑖᒃᑯᐊ 

ᐱᐅᓯᕚᓪᓕᖅᓯᒪᓕᖅᖢᑎᒃ ᐊᒻᒪᑦᑕᐅᖅ  

ᓇᓗᓇᐃᕆᓯᓯᒪᓪᓗᑎᑦ ᑖᒃᑯᓂᖓ ᑲᑎᒪᔨᐅᔪᓂᑦ 

advisory committee-ᐅᓂᕋᖅᑕᐅᔪᓂᑦ 

ᖃᓪᓗᓈᑎᑐᑦ ᓄᓇᕗᒻᒦᖔᖅᑐᒥᑦ 

ᐃᒃᓯᕙᐅᑕᖃᖅᖢᑎᒃ. ᑕᕝᕘᓇ ᐃᑲᔪᖅᐹᓪᓕᖅᑐᑦ. 

 

ᑭᓯᐊᓂᑦᑕᐅᖅ ᓇᓗᓇᖏᑦᑐᖅ ᖃᐅᔨᒪᖕᒪᑦ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᕋ ᐃᓱᒫᓘᑎᖃᕐᒥᔪᖅ 

ᐋᖅᑭᒋᐊᕆᐊᖃᖅᑐᓂᑦ ᑖᒃᑯᐊ ᓂᕿᑦᑎᐊᕙᓐᓂᒃ 

ᐅᑭᐅᑕᖅᑐᒥᐅᑦ ᒥᒃᓵᓄᑦ. ᐊᔾᔨᒌᖏᑦᑐᑦ 

ᓇᓗᓇᐃᖅᓯᒪᔭᐅᕙᓪᓕᐊᔪᑦ, ᓱᓕ ᑕᕝᕙᐅᖕᒪᑕ. 

 

ᒫᓐᓇᒧᑦ ᑕᐃᒃᑯᐊ ᐊᐱᖅᑯᑎᒋᕙᓪᓚᐃᖕᒪᒍ 

ᑲᑎᒪᔨᕋᓛᖑᔪᑦ ᓄᓇᕗᑦ ᒐᕙᒪᒃᑯᑦ ᐃᓗᐊᓃᑦᑐᑦ 

ᒫᓐᓇᒧᑦ ᖃᓄᐃᓘᖅᓯᒪᓕᕐᒪᖔᑕ, ᐃᓚᐅᖏᓐᓇᖅᑐᑦ. 

ᐃᓛᒃ, ᑕᒪᑐᒥᖓ ᖃᐅᔨᓴᐃᓐᓇᖅᑐᑦ 

ᖃᐅᔨᓴᖅᑎᐅᓪᓗᐊᑕᕐᒪᑕ ᑕᒪᒃᑯᓂᖓ monitorting 

committe-ᑎᑐᑦ ᖃᓪᓗᓈᑎᑐᑦ ᐅᖃᕋᔭᕋᒃᑯ 

ᑕᒪᑐᒥᖓ ᖃᐅᔨᓴᓪᓗᐊᑐᐃᓐᓇᖃᑦᑕᖅᑐᐃᑦ. ᑕᒪᓐᓇ 

ᖃᓄᐃᑉᐸᓕᐊᖕᒪᖔᑦ Nutrition North 

ᑲᓇᑕᒦᑦᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗᑦᑕᐅᖅ ᑭᐅᔭᐅᒐᒪ. ᑖᒃᑯᐊ ᑲᑎᒪᔨᕋᓛᑦ 

ᑲᑎᒪᔨᓐᖑᖅᑎᑕᐅᓚᐅᖅᑎᓪᓗᒋᑦ 

ᐊᐱᖅᑯᑎᒋᓚᐅᕋᒃᑯ ᑕᒪᓐᓇ ᑲᑎᒪᕕᐅᑉ ᐃᓗᐊᓂ 

ᖃᐅᔨᓴᕐᓂᐊᓚᐅᕋᓗᐊᕐᒪᑕ ᑎᑎᕋᖅᓯᒪᔪᓂᑦ 

ᑕᒪᒃᑯᓂᖓ ᐊᑭᒋᔭᐅᖃᑦᑕᖅᑐᓂᑦ ᓂᐅᕕᕐᕕᖕᓂ 

ᓂᕿᑦᑎᐊᕙᓐᓂᑦ. ᑕᐃᒪ ᓯᕗᓕᖅᑎ 

ᐅᖃᒃᑲᓐᓂᕈᓐᓇᖅᐹ ᖃᓄᐃᑦᑐᓂᑦ 

ᓄᐊᑦᑎᓯᒪᓕᕐᒪᖔᑕ ᖃᐅᔨᓴᕈᑕᐅᓯᒪᔪᓂᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ.  

ᒥᓂᔅᑕ ᐊᐅᓚᑦᑎᔩᑦ ᒐᕙᒪᐅᖃᑎᒌᓕᕆᔨᒃᑯᓪᓗ. ᒪᑖᒻ 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᓇᓗᓇᐃᖅᑕᐅᓯᒪᔪᑦ 

ᑕᐃᒃᑯᓇᓐᖓᑦ ᑲᑎᒪᔨᕋᓛᓂᑦ ᐱᔭᐅᓯᒪᓕᖅᑐᑦ 

ᖃᐅᔨᒍᒃᑭᑦ ᑐᑭᓯᑎᒋᐊᕐᓂᐊᕆᕙᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒫᓐᓇ ᐱᓯᒪᖏᓐᓇᒃᑭᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑐᒡᓕᐊ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗᑦᑕᐅᖅ ᖃᐅᔨᒍᒪᔪᖓ ᑖᓐᓇ ᓯᕗᓕᖅᑎ ᖃᖓ 

ᐅᕙᓐᓄᒃᑭᐊᖅ ᑭᐅᓛᖅᐸ? ᐃᒻᒪᖃ 

ᓄᐊᑦᑎᓚᐅᖅᓯᒪᖅᑰᕐᒪᑕ ᓄᓇᓕᖕᓃᖔᖅᓯᒪᔪᓂᒃ 

ᐊᑭᖏᓐᓂᓪᓗ ᓂᐅᕕᕐᕕᖕᒦᑦᑐᑦ ᑖᒃᑯᐊ 

ᐊᑭᑭᓪᓕᕙᓪᓕᐊᓂᐊᕐᒪᖔᑕ 

ᐊᑭᑦᑐᖅᐸᓪᓕᐊᓂᐊᕐᒪᖔᑕᓗ? ᖃᓄᕐᓗ 

ᓂᐅᕕᖅᑕᐅᒍᓐᓇᕋᔭᕐᓂᖏᓐᓄᑦ ᓂᕿᑦᑎᐊᕙᐃ 

ᑖᒃᑯᐊ ᓄᓇᓕᖕᓂ ᓂᐅᕕᕐᕕᖕᓂ. 

 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᓐᓂ 

ᖃᐅᔨᑎᑕᐅᕙᓪᓕᐊᒍᑎᒃᓴᓂᒃ ᐱᑕᖃᖁᔨᓯᒪᒻᒪᑕ 

ᑖᒃᑯᓄᖓ ᓂᕿᑦᑎᐊᕙᓕᕆᔨᒃᑯᓐᓄᑦ ᑲᓇᑕᒥ 

ᑐᓐᓂᐅᑕᐅᓂᐊᖅᑐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᐅᓚᑦᓯᔩ ᒐᕙᒪᐅᖃᑎᓕᕆᔨᒃᑯᓄᓪᓗ, 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ (ᑐᓵᔨᑎᒎᓕᖅᑐᖅ) 

ᑲᑎᒪᔨᕋᓛᑦ ᓄᓇᕗᑦ ᒐᕙᒪᒃᑯᖏᓐᓂ  

ᐋᓐᓂᐊᖃᕐᓇᖏᑦᑐᓕᕆᔨᓃᖔᖅᑐᑦ ᐊᒻᒪᓗᑦᑕᐅᖅ 

ᐊᐅᓚᑦᓯᔩ ᒐᕙᒪᐅᖃᑎᒌᓕᕆᔨᒃᑯᓐᓂᓪᓗ, 

ᑮᓇᐅᔭᓕᕆᔨᒃᑯᓐᓂᓪᓗ. ᑕᐃᒪᓐᓇ 

ᖃᐅᔨᓴᖅᑎᐅᓪᓗᑎᑦ ᑮᓇᐅᔭᓕᕆᔨᒃᑯᑦ ᑲᓇᑕᒥ, 

ᓂᕿᑦᑎᐊᕙᓕᕆᔨᒃᑯᑦ 

ᐊᑐᓕᖅᑎᑦᑎᕙᓪᓕᐊᓂᖏᓐᓄᑦ ᐱᒻᒪᕆᐅᔪᓂᒡᓗ 

ᓇᓗᓇᐃᖅᓯᓯᒪᓪᓗᑎᑦ ᓄᓇᕗᒻᒥᐅᑕᐅᔪᓄᑦ ᖃᓄᕐᓗ 

ᐋᖅᑭᑦᑕᐅᒋᐊᕈᓐᓇᕋᔭᕐᒪᖔᑦᑕ ᐃᖢᐃᓪᓕᐅᕈᑕᐅᔪᑦ. 

ᑕᒪᒃᑯᐊ ᐱᓕᕆᐊᕆᔭᐅᖦᖤᖅᐳᑦ ᑕᐃᒪᓐᓇ 

ᑖᒃᑯᓄᖓ ᑲᑎᒪᔨᕋᓛᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑕᖅᑭᐅᓯᒪᓕᖅᑐᓂᒃ ᒪᓕᒐᓕᐅᖅᑎᓂᒃ 

ᐱᓕᕆᖃᑎᖃᖅᓯᒪᒐᒪ ᓄᓇᑦᓯᐊᒥ ᐊᒻᒪᓗ ᔫᑳᓐ-ᒥ 

ᓂᕿᑦᑎᐊᕙᓕᕆᓂᖅ ᑲᓇᑕᒥ ᐱᔾᔪᑎᒋᓪᓗᒋᑦ. ᑕᐃᒪ 

ᒥᓂᔅᑕᖃᐃ ᐱᖓᓱᑦ ᑖᒃᑯᐊ ᓄᓇᓕᕐᔪᐊᑦ 

ᑲᑎᒪᓕᖅᐸᑕ ᐅᖃᐅᓯᖃᕈᓐᓇᕋᔭᖅᐸ 

ᓂᕿᑦᑎᐊᕙᓕᕆᔨᒃᑯᓐᓂᒃ ᑲᓇᑕᒥ ᐃᒪᓐᓇ 

ᖃᓄᐃᓕᖓᓂᐊᕐᒪᖔᕐᒥ ᑕᒪᕐᒥᒃ ᑲᑐᔾᔨᓗᑎᒃ 

ᐱᓕᕆᐊᕆᔭᐅᒍᑎᒃᓴᒥᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᐅᓚᑦᑎᔩᑦ ᒐᕙᒪᐅᖃᑎᓕᕆᔨᒃᑯᓪᓗ, 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᓂᕿᑦᑎᐊᕙᓕᕆᓂᖅ 

ᓂᕿᑦᑎᐊᕙᓂᑦ ᐱᔪᓐᓇᕐᓂᖅ ᑲᓇᑕᒥ Nutrition 

North Program-ᖑᓂᕋᖅᑕᐅᔪᖅ ᐊᔾᔨᒌᓐᖏᑦᑐᓂᒃ 

ᐱᓕᕆᐊᖑᖕᒪᑦ ᐊᒻᒪᑦᑕᐅᖅ ᖁᔭᒋᑦᑎᐊᕆᕙᕋ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᕋ ᐱᓕᕆᓯᒪᓪᓚᕆᖕᒥᖕᒪᑦ 

ᑕᒪᑐᒪ ᒥᒃᓵᓄᑦ ᑭᒃᑯᓕᒫᓂᒃ ᑭᒡᒐᖅᑐᖅᑕᒥᓂᓪᓗ 

ᓂᕈᐊᖅᑕᐅᕕᒋᓯᒪᔭᒥᓂᒃ ᑐᓴᐅᒪᑎᑦᑎᕙᓪᓕᐊᓪᓗᓂ.  

 

ᑖᒃᑯᐊ ᒫᓐᓇ ᓱᓕ ᖃᓄᐃᓕᒃᑲᓐᓂᕐᓂᐊᕐᒪᖔᖅ 

ᑭᓱᓗ ᓴᖅᑭᒃᑲᓐᓂᑦᓂᐊᕐᒪᖔᑕ  

ᓇᓗᓇᐃᖅᓯᒪᓪᓚᕆᓐᖏᒻᒪᑦ ᐃᓱᒫᓗᒋᔭᐅᔪᑦ 

ᓴᖅᑭᑉᐸᓪᓕᐊᓯᓐᓇᑎᓪᓗᒋᑦ ᖃᐅᔨᒪᖕᒪᑦ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᕋ.  

 

ᑕᕙᓐᖓᑦ ᖃᐅᔨᒋᐊᒃᑲᓐᓂᓚᐅᕐᓗᑕᖃᐃ 

ᖃᖓᑦᑎᐊᑲᓐᓂᖅ ᖃᐅᔨᓯᒪᖕᒥᒐᒪ ᑎᑎᕋᖅᓯᒪᔪᖅ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᑕᒪᑐᒪ ᒥᒃᓵᓄᑦ 

ᑭᒡᒍᓯᕆᔭᐅᔪᓂᒃ ᑐᓴᑦᑎᐊᒃᑲᓐᓂᓚᐅᕐᓗᖓ 

ᖃᓄᒃᑲᓐᓂᖅ ᐃᑲᔪᒃᑲᓐᓂᕈᓐᓇᕋᔭᕐᒪᖔᑦᑕ 

ᖃᓄᖅᑑᒃᑲᓐᓂᕈᓐᓇᕋᔭᖅᐳᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᐸᓐᓂᖅᑑᒥ ᒪᓕᒐᓕᐅᖅᑎ, 

ᒥᔅᑕ ᐅᓲᑖᐱᒃ.  

 

ᐊᐱᖅᑯᑦ 229 - 3(3): ᐊᑭᑐᓗᐊᓐᖏᑦᑐᒥᒃ 

ᐃᒡᓗᓕᕆᓂᖅ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑑᔪᒧᑦ 

ᐃᓪᓗᓕᕆᓂᕐᒧᑦ. ᓇᐃᑦᑐᑯᓗᒃ ᑭᐅᔪᒪᒍᓂᐅᒃ 

ᑭᐅᓂᐊᕐᖓᒍ. ᖃᓪᓗᓈᖑᖕᒪᓪᓗ ᖃᓪᓗᓈᑎᑐᑦ 

ᐊᐱᕆᓂᐊᖅᑕᕋ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᒡᓗᓕᕆᓂᕐᒧᑦ 

ᒥᓂᔅᑕᐅᔪᖅ ᐊᐱᖅᑯᑎᖃᕋᒪ ᓇᐃᑦᑐᑯᓗᖕᒥᒃ 

ᐊᒻᒪᓗᑦᑕᐅᖅ ᑭᐅᔭᐅᒍᒪᓪᓗᖓ. ᖃᓄᐃᑦᑐᓂᑦ 

ᑖᒃᑯᐊ ᐊᑭᑭᓐᓂᖅᓴᐃᑦ ᐃᒡᓗᐃᑦ ᖃᓄᖅ 

ᑐᑭᖃᖅᐸᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐃᒡᓗᓕᕆᔨᒃᑯᓐᓄᑦ, ᒥᓂᔅᑕ ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᖁᔭᓐᓇᒦᖅᐸᕋ ᐊᐱᖅᑯᑎᒋᔭᖓ  

ᑭᓯᐊᓂ ᑕᑭᔪᒻᒪᕆᐊᓗᖕᒥᒃ ᑕᐃᒪᓐᓇ ᑭᐅᓂᐊᖅᑰᕋᒪ. 

ᐃᒪᓐᓇ ᑕᐅᑐᒡᓗᒍ ᐊᑭᓕᖅᑐᖅᑕᐅᒍᓐᓇᖅᑐᒥᒃ 

ᑭᓇᑐᐃᓐᓇᕐᒧᑦ ᓄᓇᕗᒥᐅᑕᒧᑦ. ᑖᒃᑯᐊ 

ᐊᑐᖅᑐᐊᑎᑦᓯᓂᖅ ᓲᕐᓗ ᐃᖅᑲᓇᐃᔭᖅᑎᑦ ᐊᒻᒪᓗ 

ᑭᒃᑯᑐᐃᓐᓇᕐᓄᑦ ᐃᒡᓗᒋᔭᐅᕙᑦᑐᓄᑦ 

ᐊᓯᔾᔨᖅᐸᓪᓕᐊᒍᒪᒐᑦᑎᒍ ᑖᓐᓇ 

ᐊᑭᑭᓐᓂᖅᓴᐅᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐅᓲᑖᐱᒃ. 

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᔪᐃᓐᓇᐅᒐᑦᑕ ᓄᓇᕗᒥ ᓄᓇᓕᓕᒫᑦ 

ᖃᐅᔨᒪᖕᒥᖕᒪᑕ ᐊᑭᑐᓗᐊᖏᑦᑐᖕ ᐃᒡᓗ 

ᐃᓱᒪᓇᓲᖑᖕᒪᑦ ᐊᓯᖏᓐᓂᖕ ᐃᓅᓯᒃᑯᖕ 

ᐊᔪᕐᓇᕋᔭᓐᖏᑦᑐᖅ. ᐃᒻᒪᖄ ᓴᓇᔭᐅᔪᓐᓇᖅᑐᖅ 

ᑖᒃᑯᓄᖓ ᒐᕙᒪᑎᒃᑯᓐᓄᑦ ᐃᒻᒪᖄ ᑕᐃᒪᓐᓇ 

ᐊᑭᑐᓗᐊᖏᑦᑑᓂᕋᐃᓲᖑᕗᖅᑲᐃ ᑕᒪᒃᑯᓂᖓ. 

ᑕᐃᒪᓐᓇ ᑕᕝᕙ ᐊᐱᖅᓱᕈᒪᒐᔭᖅᐳᖓ ᓇᖕᒥᓂᖅ 

ᐊᑭᓖᒍᓐᓇᖅᑕᓐᓂᒃ ᓲᕐᓗᓕ ᐊᑐᖅᑐᐊᕋᒪ 

ᐃᒡᓗᓕᕆᔨᕐᔪᐊᒃᑯᓐᓂ̀ᖕ. ᓇᖕᒥᓂᖅ ᐅᕙᓐᓄᑦ 

ᐊᑭᑐᓗᐊᕆᖃᑦᑕᕋᑦᑎᒃᑯᒃ ᐊᑭᓕᕆᐊᖃᖅᖢᒍ ᑖᓐᓇ 

ᐊᑐᖅᑐᐊᕋᒐ. 

 

ᑭᐅᔭᐅᒍᒪᔪᖓ ᑕᕝᕙ ᖃᓄᕐᓕ ᑕᐃᒪ 

ᐋᖅᑭᒋᐊᖅᑕᐅᔪᒫᖅᐸ ᑖᓐᓇ ᐊᑭᓖᑎᑦᑎᔾᔪᑎ 

ᐊᑐᖅᑐᐊᖅᑐᓄᑦ ᐃᒡᓗᓄᑦ? ᖃᖓᓕ ᑕᐃᒪ 

ᐊᑭᓖᔾᔪᑎ ᐋᖅᑭᒃᑕᐅᒍᒫᖅᐸ 

ᐊᑭᑐᓗᐊᕈᓐᓃᖅᑎᒐᓱᐊᕐᓗᒍ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᓲᑖᐱᒃ. ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑕᐃᒪ ᐊᕐᕌᒍ ᓄᕐᖑᐊᓂ 

ᐱᑕᖃᕐᓂᐊᑐᒃᓴᐅᔪᖅ ᓄᑖᓂᒃ ᐊᑐᖅᑐᐊᕈᑎᓂᒃ. 

ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᐅᓲᑖᐱᒃ. 

 

ᐅᓲᑖᐱᒃ: ᐅᖃᖅᑎᑦᑎᔩ, ᒫᓐᓇ ᒫᓐᓇᐅᔪᖅ ᑕᒪᓐᓇ 

ᓯᕗᓂᑎᐊᑎᓐᓂ ᐋᖅᑭᒃᑕᐅᖁᓇᐅᒐᓗᐊᖅ. 

 

ᓄᓇᕗᒻᒥ ᐃᖅᑲᓇᐃᔮᓴᐃᑦ ᓴᖅᑭᕋᐃᒻᒪᑦ 

ᓄᓇᑦᑎᓐᓂ, ᓄᓇᓕᓕᒫᓂᐅᔪᔅᓴᐅᔪᖅ 

ᖃᐅᔨᒪᖏᓇᒃᑭᑦ ᐅᐸᖃᑦᑕᖏᓐᓇᒃᑭᑦ ᓄᓇᓖᑦ 

ᐊᓯᖏᑦ. ᓄᓇᑦᑎᓐᓂ ᐃᖅᑲᓇᐃᔮᓴᓂᒃ 

ᓴᖅᑭᖅᑐᖃᕋᐃᒻᒪᑦ ᐱᓇᓱᓐᖏᔾᔪᑕᐅᕙᑦᑑᑉ 

ᐃᓚᒋᓕᕐᖓᒍ ᐃᓪᓗᒨᖅᑲᐃᓂᖅ. 

 

ᐃᓪᓗᒨᖅᑲᐃᑎᑕᐅᑐᐃᓐᓇᕐᓗᑕ 

ᐃᖅᑲᓇᐃᔭᕆᐊᖃᓕᖅᑐᒎᖅᓯᒪᓐᓇᓕᕐᖓᑦ 

ᓄᓇᑦᑎᓐᓂ. ᐃᓪᓗᖃᓐᓂᐊᕋᑦᑕ, 

ᐃᓪᓗᖃᓐᓂᐊᕋᓗᐊᕐᓗᑕᐅᓐᓃᑦ. ᐊᖏᕐᕋᐅᔾᔭᕗᑦ 

ᑮᓇᐅᔭᐃᑦ ᐃᖅᑲᓇᐃᔭᕐᕕᑎᓐᓂᒃ ᐃᓪᓗᒨᖅᑕᑎᓐᓂᒃ 

ᒥᑭᓂᖅᓴᓪᓚᕆᐅᕙᓕᕐᖓᑕ. ᑕᒪᓐᓇ 

ᐊᐱᖅᑯᑎᒋᖅᑲᐅᕙᕋ ᑭᓇᒧᑦ ᑖᓐᓇ affordable 

housing ᑐᕌᖓᒻᒪᖔᑦ. 

 

ᑕᕝᕙ ᐅᓪᓗᒥᐅᔪᖅ ᐃᖅᑲᓇᐃᔮᑦᑎᐊᕙᒻᒥᒃ 

ᐃᖅᑲᓇᐃᔮᖅᑖᖅᑐᖃᕈᓂ ᐊᖏᕐᕋᖅᓯᒪᖏᒃᑲᓗᐊᕈᓂ 

ᓂᖏᐅᒃᑯᒥᓐᓂ, ᐃᑦᑐᒃᑯᒥᓐᓂᒥᐅᑕᐅᒐᓗᐊᕈᓂ 

ᑖᒃᑯᓂᖓ ᐃᓪᓗᒨᖅᓯᖃᑦᑕᖏᑦᑑᓐᓂᒃ 

ᓇᔪᖅᑎᖃᕋᓗᐊᕈᓂ 

ᐃᓪᓗᒨᖅᑲᐃᑎᑕᐅᓂᐅᓴᑐᐃᓐᓇᖅᑐᖅ. ᑕᒪᓐᓇ 

ᖃᖓᒃᑯᑦ ᐋᖅᑭᒋᐊᕋᔭᕐᒪᖔᑦᑎᐅᒃ 

ᐊᐱᖅᑯᑎᒋᖅᑲᐅᕙᕋ. 

 

ᐃᒪᐃᑦᑐᒥᓪᓕ ᑕᑯᔪᒪᖔᕋᓗᐊᕋᒪ ᒪᓐᓇ 

ᐃᓱᒪᒋᔭᐅᒍᓐᓇᕆᕚ ᑕᖅᑭᒥ ᐃᖅᑲᓇᐃᔭᖅᑑᒐᓗᐊᑦ 

ᑕᖅᑭᒥ ᐊᑭᓕᐅᑎᒋᔭᕆᐊᓕᖏᑦ  

ᑖᓐᓇᐅᖏᓐᓇᓕᕐᓗᑎᒃ. ᑕᐃᒪᐃᑦᑐᒥᒃ 

ᐃᓱᒪᓯᒪᒋᕕᓰ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ, ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᒪᒃᑯᐊ ᑕᕝᕙ ᐅᖃᐅᓯᐅᒍᓐᓇᖅᑐ̀ᖅ 

ᐊᒻᒪᓗ ᐊᑭᓖᑎᑦᑎᔾᔪᑎᖃᖅᖢᑕ ᓄᓇᕕᖕᒥ 

ᐊᒻᒪᓗᑦᑕᐅᖅ ᑲᑎᒪᖃᑎᒋᓂᐊᖅᑕᕗᓐ ᐃᒡᓗᓕᕆᔩᑦ 

ᒫᓐᓇ ᑎᑭᓯᒪᖕᒪᑕ ᐃᑉᐸᒃᓴᖅ ᑎᑭᓚᐅᕐᒪᑕ 

ᓄᓇᕕᖕᒥᐅᑦ ᐃᒡᓗᕆᓕᔨᖏᑦ. ᑭᒥᕐᕈᓂᐊᖅᑕᕗᑦ 

ᐊᑭᑐᓗᐊᕈᓐᓃᖅᑎᒐᓱᐊᕈᒪᓪᓗᒋᑦ 

 

ᐊᑭᓖᑎᑦᑎᔾᔪᑏᑦ ᐊᑐᖅᑐᐊᖅᑐᓄᑦ ᐃᒡᓗᓄᑦ 

ᖃᑦᑎᓂᒃ ᐃᓄᖃᕋᓗᐊᖕᒪᖔᑕ ᐃᒡᓘᑉ ᐅᓗᐊᓂ 

ᐃᓱᒫᓗᒋᓐᖏᓪᓗᒍ. ᑕᒪᕐᒥᓕᒫᕌᓗᒃ ᑮᓇᐅᔭᒃᓴᑎᖏᑦ 

ᐃᓱᒫᓗᒋᓐᓂᕐᓗᒋᑦ, ᐊᑕᐅᓯᖅ ᑖᓐᓇ 

ᐊᑐᖅᑐᐊᖅᑐᑐᐊᖅ, ᖁᔭᖕᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐊᓪ, 

ᑭᖑᓪᓕᖅᐹᒥᒃ ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᒥᓂᔅᑕ ᑕᒪᔅᓱᒥᖓ 

ᑭᐅᔪᓐᓇᕋᕕᓐᖓ ᐊᒻᒪᓗ ᑖᔅᓱᒥᖓ 

ᓂᕆᐅᖃᑎᒋᓂᐊᖅᑲᒃᑲ ᓄᓇᕗᒻᒥᐅᖑᖃᑎᒃᑲ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ 

ᐊᑐᖅᑐᐊᑦᑎᐅᖃᑎᒃᑲ. 

 

ᐅᓇ ᑭᖑᓪᓕᖅᐹᖑᓕᖅᑐᖅ ᒪᑯᐊ ᖃᓄᖅ ᐃᓪᓗᐃᑦ 

ᓴᓇᒪᓂᕆᕙᑦᑕᖏ ᒫᓐᓇᐅᓕᖅᑐᒧᑦ 

ᐅᖃᐅᑎᒋᓂᐅᓴᑐᓐᓇᕋᒃᑭᑦ 

ᐊᑲᐅᓐᖏᑦᑐᒦᑎᑦᑎᕙᓪᓕᐊᒐᑦᑕ. ᑕᐃᒃᑯᐊ 

ᓄᓇᑦᑎᓐᓂ ᐃᓪᓗᑦ ᓄᑖᑦ ᓴᓇᔭᐅᕙᓪᓕᐊᔪᑦ 

ᓱᕋᔅᓴᕋᐃᓂᔅᓴᐅᕕᔾᔪᐊᖃᑦᑕᓕᕐᖓᑕ ᑕᐃᒃᑯᓇᓐᖓᑦ  

ᐊᑯᓪᓕᕐᒥᒃ ᓴᓇᔭᐅᕙᓚᐅᖅᑐᓂᒃ 

ᐱᑐᖃᒻᒪᕆᐅᖏᑦᑐᓂᒃ, ᓴᓇᔭᐅᕙᓚᐅᖅᑐᓂᒃ 

ᓱᕋᔅᓴᕋᐃᓐᓂᔅᓴᓪᓚᕆᐅᕙᓕᕐᖓᑕ ᒪᑐᒧᖓ ᐅᖁᒻᒧᑦ 

ᐱᔭᐅᓂᔅᓴᐅᖃᑦᑕᓕᕐᖓᑕ ᓴᓇᒪᓂᖏᑦ 

ᐊᔾᔨᒋᒍᓐᓃᕐᒪᒋᑦ. 

 

ᑖᒃᑯᐊ ᐊᑭᑭᓈᖅᑕᐅᒐᓱᑐᐃᓐᓇᓂᖏᒃᑲᓗᐊᕐᒫᖔᑕ 

ᐊᐱᖅᑯᑎᒐ ᑕᒫᓂ ᓴᓇᔭᐅᖃᑦᑕᖅᑐᑦ ᐃᓄᓐᓄᑦ 

ᐃᓪᓗᒋᔭᐅᔪᖅ 

ᐊᑭᑭᑦᑐᕐᓂᐊᑐᐃᓐᓇᖏᒃᑲᓗᐊᕐᒫᖔᑕ. 

 

ᑕᒪᓐᓇ ᖃᐅᔨᒪᒻᒪᖔᖅᐱᐅᑉ ᒥᓂᔅᑕ ᑖᔅᓱᒥᖓ 

ᐊᐱᕆᓱᖓᓕᖅᑐᖓ, ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᓲᑖᐱᒃ, 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ ᒥᔅᑕ ᓯᐊᓪ. 

 

ᐊᖓᔪᖅᑳᑦ ᕗᕆᑦ ᓯᐊᓪ (ᑐᓵᔨᑎᒍ): ᑖᒃᑯᐊ 

ᐊᑭᑐᓗᐊᕈᓐᓃᖅᑎᒐᓱᒃᑕᕋᓗᐊᕗᑦ ᓴᓇᔭᐅᔾᔪᑎᖏᑦ 

ᑕᒪᒃᑯᐊ, ᐃᓛᒡᓕ ᓴᓇᒪᓂᕆᔭᖓ ᑕᒪᑐᒪ ᐃᒡᓗᑉ 

ᐊᑭᑦᑐᖅᐹᓕᖕᒪᑕ ᐊᓯᒐᓚᖏᖕᓂᒃ 

ᕿᓂᖃᑦᑕᕋᓗᐊᖅᑐᒍ ᓄᓇᕗᒻᒥ. ᓇᖕᒥᓂᖅ 

ᐃᒡᓗᑖᕈᑕᐅᖃᑦᑕᖅᐸᑕ ᐊᒻᒪᓗ ᓇᖕᒥᓂᖅ 

ᓴᓇᔭᐅᔪᓂᒃ ᐃᒻᒪᖄ ᐊᑐᖃᑦᑕᖔᕈᑎᑦ ᑕᐃᒫᒃ 

ᑭᒃᑯᑐᐃᖕᓇᕐᓄᑦ ᐊᑭᑐᓗᐊᓐᖏᓂᖅᓴᐅᒐᔭᖅᐳᑦ, 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ ᓯᐊᓪ, 

ᐅᖃᐅᓯᒃᑯᑦ ᐊᐱᖅᑯᑏᑦᒥᔅᑕ ᕋᒻᐴᑦ. 

 

ᐊᐱᖅᑯᑦ 230 - 3(3): ᓄᑖᖅ ᓄᓇᓯᐅᑎᓄᑦ 

ᓚᐃᓴ ᓄᓇᕘᒧᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑏ, 

ᐊᐱᖅᑯᑎᒃᓴᕋ ᑮᓇᐅᔾᔭᒃᓴᐅᑎᓄ 

ᐱᕙᓪᓕᐊᑎᑦᑎᔨᒃᑯᑦ ᐊᒻᒪᓗ ᐃᖏᕐᕋᔪᑎᓕᕆᔨᒃᑯᑦ 

ᒥᓂᔅᑕᖓ. 

 

ᐊᕐᕌᓂᐅᓚᐅᖅᑐᖅ ᐆᑦᑑᕙᒥ ᐊᐱᖅᑯᑎᒋᓚᐅᕋᒃᑯ 

ᑕᒪᓐᓇ ᐊᒋᒪᖃᑦᑕᐅᑎᒍᑕᐅᓂᕐᒪᖔᖅ ᓚᐃᓴᓐᒥᒃ 

ᐋᒃᑭᒃᓱᐃᒍᑕᓂᐊᖅᑐᓂ. ᑖᒃᑯᐊ ᓄᖅᑲᓚᐅᖅᑐᑦ 

ᐋᒡᒌᓯ 26-ᒥ 2011-ᒥ ᓄᖅᑲᓚᐅᖅᑐ. 

 

ᐊᐱᖅᑯᑎᒋᔭᕐᓄᑦ ᑭᐅᓪᓗᓂ, ᒥᓂᔅᑕ ᐅᖃᓚᐅᖅᑐ 

200-ᓂᒡᒎ ᑎᒍᓯᓚᐅᖅᑐᑦ ᐊᒻᒪᓗ ᓄᑖᖅ 

ᑎᑎᖅᑐᖅᑕᐅᔪᖅ ᓴᖅᑭᖅᑎᑕᐅᓂᐊᕐᓂᖓᓂᒃ 

ᒫᓐᓇᓵᒃᑯᑦ. ᒥᓂᔅᑕ ᑐᓴᖅᑎᑦᑎᒍᓐᓇᖅᐹ ᓇᓪᓕᐊᑦ 

ᑎᑎᖅᑐᒐᓕᐊᑦ ᓂᕈᐊᖅᑕᐅᓚᐅᕐᒪᖔᖅ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ, 

ᑮᓇᐅᔾᔭᒃᓴᐅᑎᓂᒃ ᐱᕙᓪᓕᐊᑎᑦᑎᔩᑦ ᐊᒻᒪᓗ 

ᐃᖏᕐᕋᔪᑎᓕᕆᔨ ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒋ): ᖁᔭᓐᓇᒦᒃ 

ᐅᖃᖅᑏ, ᐊᒻᒪᓗᑦᑕᐅᖅ ᖁᔭᓕᔭᕋ ᓴᓂᑭᓗᐊᕐᒥᐅ 

ᐱᒻᒪᕆᐅᔪᒥᒃ. ᐅᖃᖅᑏ, ᑖᓐᓇ ᓇᓄᓐᖑᐊᖓ 

ᓇᓗᓇᐃᒃᑯᑕᕆᔭᐅᖕᒪᑦ ᓄᓇᕗᒻᒥᐅᓄᑦ, ᑭᓯᐊᓂᓕ 

ᐊᑐᖅᑕᐅᒍᓐᓇᐃᓕᓚᐅᕐᒪ ᑕᒪᑐᒪᓂᐅᓂᖓᓂ 

ᑎᑎᕋᖅᓯᒪᓂᖓ ᒪᓕᒐᑎᒍ ᐃᓕᑕᕆᔭᐅᓯᒪᖕᒪᑦ 

ᐅᖃᖅᑏ. 

 

ᐅᖃᖅᑲᐅᔪᒍ 200-ᖏᓐᓂ ᐊᔾᔨᒌᓐᖏᑦᑐᓂᒃ 

ᑎᑎᖅᑐᒐᒃᓯᒪᔪᓂᒃ ᑎᒍᓯᓚᐅᖅᑐᒍ ᑕᐃᒪᓕ ᓯᑕᒪᓂᒃ 

ᓂᕈᐊᖅᓯᓚᐅᕆᓪᓗᑕ ᑖᒃᑯᓇᓐᖓᓂ ᐅᖃᖅᑎ 

ᐊᔾᔨᐅᖏᑦᑑᒐᑦᑕ ᑕᒫᓂ ᓄᓇᐅᓪᓗᑕ ᕿᓚᓈᕆᔭᕋ  



ᐊᐃᑉᐱᖅ, ᕕᕝᕗᕆ 21, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1571 

ᑕᐃᒫᒃ ᑐᓴᖅᑎᒃᑎᒍᒥᓇᕋᔭᖅᑐᖅ 

ᑕᑯᑎᑦᑎᔪᒥᓇᕋᔭᖅᑐᑦ ᐃᒻᒪᖃ ᑕᒪᑐᒪᓂ 

ᑲᑎᒪᓂᑦᑎᓐᓂ ᓴᖅᑭᑦᑎᒍᓐᓇᕐᓂᐊᖅᑐᖓ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ):  ᖁᔭᓐᓇᒦᒃ ᒥᓂᔅᑕ ᑕᑉᑑᓇ, 

ᐃᓚᒋᐊᕈᒪᕕᐅᒃ ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᑕᐃᒪ ᕿᓚᓈᖅᑐᒃᓴᐅᔫᒃ 

ᑲᑎᒪᔨᐅᖃᑎᒃᑲᒃ ᓄᑖᒥᒃ ᓚᐃᓴᓐᑖᕐᓂᐊᕋᑦᑕ. 

ᑕᐃᒪᖃᐃ ᖃᖓᓪᓚᕆᐅᓂᐊᕐᒪᖔᓐ ᖃᖓᓗ 

ᑐᓂᐅᖅᑲᖅᑕᐅᔪᓐᓇᖅᓯᓂᐊᕐᒪᖔᓐ 25-ᓄᑦ 

ᓄᓇᕗᒻᒥ ᓄᓇᓕᓐᓄᓐ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᐴᑦ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᒪᑐᒥᖓ ᐅᖃᓪᓚᒃᑎᓪᓗᑕ ᓱᓕ ᒫᓐᓇ 

ᓴᓇᔭᐅᑎᑦᑎᓕᖅᑐᓐ ᐅᓄᖅᓯᑎᑦᑎᓪᓗᑎᓪᓗ 

ᓴᓇᔭᐅᔪᓂᒃ ᑐᓴᖅᑎᑕᐅᓂᐊᖅᐳᒍᑦ ᑕᐃᒪ ᑕᒪᓐᓇ 

ᐃᓱᓕᓚᐅᖅᑳᖏᓐᓂᖓᓂ ᑲᑎᒪᓂᕆᔭᕗᓐ. 

ᓴᓇᔭᐅᓗᓂ ᑐᓂᐅᖅᑲᖅᑕᐅᓗᓂᓗ ᓄᓇᓕᖕᓄᑦ, 

ᐊᒡᒍᖅᑕᐅᓗᓂᓗ 25-ᓄᑦ ᑖᒃᑯᓄᖓ ᓄᓇᓕᖕᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᓄᑖᓐ ᓚᐃᓴᓐᔅ-ᖑᓂᐊᖅᑐᓐ ᐊᑭᑐᔪᒃᓴᐅᒋᕗᑦ 

ᒐᕙᒪᑎᒃᑯᓐᓄᑦ. ᓄᓇᓕᖕᒥᐅᑦ ᑐᓂᔭᐅᓂᐊᖅᐹᑦ 

ᐊᑭᓖᖏᓪᓗᑎᖕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, 

ᒥᔅᑕ  ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓕᔭᕋ ᒪᓕᒐᓕᐅᖅᑎ ᑖᓐᓇ 

ᐊᐱᖅᑯᑎᖓᓄᑦ. ᓚᐃᓴᓐᔅᑖᕈᑏᑦ 

ᐊᑎᓕᐅᖅᑕᐅᔾᔪᑏᓪᓗ ᓚᐃᓴᓐᔅᑖᖅᑐᓄᑦ 

ᐊᑭᓖᑎᑕᐅᓲᖑᖕᒪᑕ ᑕᐃᒫᔅᓴᐃᓐᓇᖅ. 

ᐊᑭᓖᑎᑕᐅᓂᐊᕐᒥᔪᓐ ᑖᒃᑯᓄᖓ ᐊᑐᖅᑐᓄᓐ 

ᓚᐃᓴᓐᔅᑖᖅᑐᓄᓐ. ᑭᓱᑐᐃᓐᓇᐃᓐ ᐊᓯᔾᔩᔾᔮᖏᒻᒪᑕ 

ᐊᑭᓖᑎᑦᑎᔾᔪᑕᐅᖃᑦᑕᖅᑐᑦ ᑎᑎᕋᕈᑕᐅᔪᓄᓐ 

ᒐᕙᒪᑎᒃᑯᓐᓂ`ᑦ ᑐᓂᐅᖅᑲᖅᑕᐅᓂᐊᕐᒥᖕᒪᑕ 

ᐊᓯᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᓱᓚᐅᖅᑐᖓ ᐊᑑᕙᒥ ᒥᓂᔅᑕ ᐅᖃᓚᐅᕐᒪᑦ 

ᒫᓐᓇ ᓚᐃᓴᓐᔅ ᐊᒥᓲᒍᓐᓃᕐᒪᑕ ᒫᓐᓇ ᓇᓄᓐᖑᐊᑦ 

ᑖᒃᑯᐊ ᓱᓕ ᓄᖑᖏᒃᑲᓗᐊᖅᐹᑦ 

ᐱᑕᖃᕐᓂᐊᕐᓂᕋᓚᐅᕐᒪᒋᑦ ᐃᓱᓕᓚᐅᖅᑳᖅᑎᓐᓇᒍ 

ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᒫᓐᓇ ᓈᒻᒪᓈᖅᓯᔪᒍᓐ ᑕᐃᓐᓇ ᓄᑖᖅ 

ᓄᐃᓚᐅᖅᑳᖏᓐᓂᖓᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᖃᐅᔨᒪᓚᐅᕆᔅᓯ ᐊᐱᖅᑯᑏᑦ ᐃᓱᓕᕐᒪᑕ. ᑕᕝᕙ 

ᑲᑎᒪᔾᔪᑎᒃᓴᓄᑦ ᐅᑎᑲᐃᓐᓇᖅᑕ. 7. ᑎᑎᖅᑲᑎᒍᑦ  

ᐊᐱᖅᑯᑏᓐ. 8-ᒥ, ᑭᐅᓯᔾᔪᑏᑦ ᑎᑎᖅᑲᓄᑦ 

ᐊᐱᖅᑯᑕᐅᓚᐅᖅᑐᓄᑦ. 

 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᕐᓄᑦ* 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 009 - 

3(3): ᐊᕙᑎᒥᒃ ᓴᐳᔾᔨᓂᕐᒧᑦ ᒪᓕᒐᕐᒥᒃ 

ᐊᑐᖅᑕᐅᓕᖅᑎᑦᑎᓂᖅ (ᑎᑎᕋᖅᑎ) 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑦᑎᔪᒪᔪᖓ ᐊᐱᖅᑯᑕᐅᓚᐅᖅᑐᒥᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ. 9. 

ᑭᐅᓯᔾᔪᑏᑦ ᒪᑐᐃᖅᓯᔾᔪᑕᐅᓚᐅᖅᑐᓄᑦ. 10. 

ᐊᑎᓕᐅᖅᑕᐅᓯᒪᔪᑦ ᑐᒃᓯᕋᐅᑏᓐ. 11. ᑭᐅᓯᔾᔪᑏᑦ 

ᑐᒃᓯᕋᐅᑕᐅᓚᐅᖅᑐᓄᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 11: ᑭᐅᔾᔪᑏᑦ 

ᐊᑎᓕᐅᕈᑕᐅᓯᒪᔪᓄᑦ 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 001 - 3(3): 

ᓴᓪᓕᓂ ᐋᓐᓂᐊᓯᐅᖅᑏᑦ ᐊᖓᔪᖅᑳᖓᑦ 

(ᑎᑎᕋᖅᑎ) 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᕝᕙ 

ᓴᖅᑭᑦᑎᔪᒪᔪᖓ 1-3 (3).  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. 11. 

ᑭᐅᓯᔾᔪᑏᓐ. 12. ᑲᑎᒪᔨᕋᓛᓐ ᐅᓂᒃᑳᖏᓐ 

ᐊᓯᖏᓐᓄᓪᓗ. 13. ᓴᖅᑭᑎᑕᐅᔪᓐ ᐅᓂᒃᑳᓐ. 

ᖁᑦᑎᑐᒥᐅᖅ, ᒥᔅᑕ ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 140 - 3(3): ᑎᑎᖅᑲᒃ 

ᑎᓯᐱᕆ 13, 2011 

ᓄᓇᖃᖅᑳᖅᑐᑎᓕᕆᔨᒃᑯᓐᓄᑦ 

ᓂᕿᑦᑎᐊᕙᓕᕆᓂᕐᒧᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓄᐊᓕᖓᔪᖅ (ᐃᐊᓕᐊᑦ) 

*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᑦ ᑭᐅᔾᔪᑎᒃ 

ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᒧᑦ 9 - 3(3). 

 

ᓴᖅᑭᑕᐅᔪᖅ ᑎᑎᖅᑲᒃ 141 - 3(3): ᑎᑎᖅᑲᒃ 

ᕕᕝᕗᐊᕆ 20, 2012: ᒪᓕᒐᓕᐅᖅᑏᑦ 

ᑲᓇᑕᐅᑉ ᐅᑭᐅᖅᑕᖅᑐᖓᓂᒥᐅᑕᐃᑦ 

ᑲᑐᔾᔨᓂᖃᖅᐳᑦ ᓂᕿᑦᑎᐊᕙᓕᕆᓂᕐᒧᑦ 

ᑲᓇᑕᐅᑉ ᐅᑭᐅᖅᑕᖅᑐᖓᓅᓕᖓᔪᒧᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐅᒪᔪᒃᓴᐅᕗᓯ ᑖᒃᑯᐊ Nutrition North-ᒥᐅᑦ 

ᐊᒻᒪᓗ ᐃᓄᓕᕆᔨ-ᑐᖃᒃᑯᑦ ᑲᑎᒪᖃᑎᖃᓚᐅᕐᒪᑕ 

ᐅᑭᐊᒃᓵᖅ ᑲᑎᒪᖃᑎᖃᓚᐅᕐᒪᑕ. 

 

ᐅᓪᓗᒥᑦᑕᐅᖅ ᓴᖅᑭᑦᑎᓂᐊᖅᐳᖓ 

ᑎᑎᕋᐅᓯᕆᓚᐅᖅᑕᓐᓂᒃ ᐃᓄᓕᕆᔨᑐᖃᒃᑯᓐᓄᑦ 

ᑲᑎᒪᔾᔪᑎᒋᓚᐅᖅᑕᓐᓂᒃ ᐅᓂᒃᑳᖅᖢᑕ 

ᑭᐅᓯᔾᔪᑎᒋᔭᖓᓂᓪᓗ ᐃᓚᓕᐅᑎᓪᓗᖓ. 

 

ᐊᐃᑉᐸᖓᓂ ᓴᖅᑭᑦᑎᔪᒪᒻᒥᔪᖓ ᐅᓂᒃᑲᐅᓯᐅᓯᒪᔪᒥᒃ 

ᑐᓴᕐᓇᖅᑐᒥᒃ ᑎᑎᕋᕐᒥᓪᓗ ᑐᓴᖅᑎᑦᑎᔾᔪᑎᒥᒃ. ᑖᓐᓇ 

ᓂᕿᑦᑎᐊᕙᖃᕈᑎᑦ ᐅᓂᒃᑳᑦ. 

 

ᑲᑎᒪᔨᐅᖃᑎᕗᑦ ᑖᒃᑯᐊ ᔫᑳᓐ-ᒥ ᓄᓇᕗᒻᒥᓗ 

ᓄᓇᑦᓯᐊᒥᓗ ᓚᐸᑐᐊᒥᓗ ᓂᐅᕙᓪᓛᒥᓪᓗ 

ᐃᓱᒫᓗᒋᔭᐅᔪᑦ. ᒐᕙᒪᑎᑐᖃᒃᑯᑦ ᒥᓂᔅᑕᖓᓐᓄᑦ 

ᑐᓂᔭᐅᓂᐊᖅᑐᖅ ᑎᑎᖅᑲᐃᑦ ᑖᒃᑯᐊ ᑕᕝᕙ 

ᑭᐅᔭᐅᔪᒫᖅᑐᒃᓴᐅᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

13-ᒦᑦᑐᒍᑦ. ᓴᖅᑭᑎᑕᐅᔪᑦ ᑎᑎᕋᖅᓯᒪᔪᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐲᑕᓴᓐ.  

ᓴᖅᑭᑕᐅᔪᖅ ᑎᑎᖅᑲᒃ 142 - 3(3): 2010-

2011 ᒐᕙᒪᒃᑯᑦ ᑮᓇᐅᔭᖏᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᑦᑐᖓ ᓴᖅᑭᑎᔪᓐᓇᕋᒪ 2010-11 

ᑮᓇᐅᔭᓕᕆᔾᔪᑎᕕᓂᖏᓐᓄᑦ ᐅᓂᒃᑳᖅ. ᑕᕝᕙ 

ᓯᕗᓪᓕᖅᐹᒥ ᐅᓂᒃᑳᖅ ᓴᖅᑭᑎᑕᐅᖕᒪᑦ. 

 

>>ᐸᑦᑕᑐᖅᑐᑦ 

 

ᖁᔭᓕᔪᒪᔪᖓ ᑖᒃᑯᐊ ᐃᖅᑲᓇᐃᔭᖅᑎᕗᑦ ᐊᒃᓱᐊᓗᒃ 

ᐱᓕᕆᓚᐅᕐᒪᑕ ᑕᒪᑐᒥᖓ ᐅᓂᒃᑳᒥᒃ 

ᐋᖅᑭᒃᓯᓪᓗᑎᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᕕᐊᓱᒋᑦᑎ ᒥᔅᑕ ᐲᑕᓴᓐ. 

13-ᒦᑦᑐᒍᑦ. ᓴᖅᑭᑎᑕᐅᔪᑦ ᑎᑎᕋᖅᓯᒪᔪᓂᒃ. 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ, ᒥᔅᑕ ᓯᐊᓪ.  

 

ᓴᖅᑭᑕᐅᔪᖅ ᑎᑎᖅᑲᒃ 143 - 3(3): 

ᐊᕐᕌᒍᑕᒫᖅᓯᐅᑏᑦ 2010-2011 

ᐃᒡᓗᓕᕆᔨᕐᔪᐊᒃᑯᑦ ᐅᓂᒃᑳᖓ (ᓯᐊᓪ) 

ᓴᖅᑭᑕᐅᔪᖅ ᑎᑎᖅᑲᒃ 144 - 3(3): 

ᐃᒡᓗᓕᕆᔨᕐᔪᐊᒃᑯᑦ 

ᑲᓐᑐᕌᑎᑦᑎᔾᔪᑎᕕᓂᖏᓐᓄᑦ ᐅᓂᒃᑳᖅ ᒫᑦᓯ 

31, 2011-ᒧᑦ (ᓯᐊᓪ) 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᕐᕉᓐᓂᒃ ᑕᕝᕙ ᓴᖅᑭᑎᓐᓂᐊᖅᑐᖓ. 

 

ᓯᕗᓪᓕᖅᐹᖅ ᐊᕐᕌᒍᑕᒫᖅᓯᐅᑏᑦ 2010-2011 

ᐃᒡᓗᓕᕆᔨᕐᔪᐊᒃᑯᑦ ᐅᓂᒃᑳᖓ. 

 

ᐊᒻᒪᓗᑦᑕᐅᖅ ᓴᖅᑭᑦᑎᒍᒪᖕᒥᔪᖓ 

ᐃᒡᓗᓕᕆᔨᕐᔪᐊᒃᑯᑦ ᑲᓐᑐᕌᑎᑦᑎᔾᔪᑎᕕᓂᖏᓐᓄᑦ 

ᐅᓂᒃᑳᖅ ᒫᑦᓯ 31, 2011-ᒧᑦ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᑖᒃᑯᐊ ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. ᒪᕐᕉᓐᓂᒃ 

ᓴᖅᑭᑎᑦᑎᒐᒃᓴᖃᕋᒪ. 

 

ᓴᖅᑭᑕᐅᔪᖅ ᑎᑎᖅᑲᒃ 145 - 3(3): 2010-

2011 ᐃᑦᑐᖅᓯᐅᑎᒃᓴᒧᑦ ᐊᐅᓚᑦᑎᓂᕐᒧᑦ 

ᐅᓂᒃᑳᖅ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 146 - 3(3): 2012-ᒥ 

ᒪᓕᒐᓕᐅᕐᕕᐅᒃ ᑲᑎᒪᓂᕆᓂᐊᖅᑕᖏᑦ 

(ᐅᖃᖅᑎ) 

ᑖᒃᑯᐊ ᑮᓇᐅᔭᓕᐊᖑᔪᑦ ᑖᒃᑯᐊ ᓴᖅᑮᒍᒪᒐᒃᑭᑦ 

ᐊᐅᓚᑦᑎᔪᑦ ᐅᓂᒃᑳᖏᑦ ᐃᓱᓕᑦᑐᑦ ᒫᑦᓯ 31, 

2011. 

 

ᐊᒻᒪᑦᑕᐅᖅ ᐱᑕᖃᕆᐊᖃᕐᒪᑦ ᓴᖅᑭᑎᑕᐅᒋᐊᖃᕐᒪᑦ 

3-(2) ᒪᓕᒐᓕᐅᕐᕕᐅᑉ 2012 ᑲᑎᒪᓂᒃᓴᖏᑦ 

ᑕᖅᑭᖅᓯᐅᑏᑦ.  

 

14. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᑦ. ᒥᔅᑕ 

ᐃᐊᓕᐊᑦ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 021 - 3(3): ᒪᓕᒐᓕᐅᕐᕕᒻᒥ 

ᑎᒃᑯᐊᖅᑕᐅᓃᑦ - ᖃᐅᔨᒃᑲᐃᒍᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᕕᕗᐊᕆ 23-ᖑᓕᖅᑲᑦ ᐆᒥᖓ 

ᐱᒋᐊᖅᑎᓛᕋᒪ: 

 

ᐱᒋᐊᖅᑎᑕᐅᕗᖓ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᓇᓄᓕᒻᒧᑦ, ᑖᓐᓇ ᒥᔅᑕ ᑕᒑᖅ ᑰᓕ 

ᑎᒃᑯᐊᖅᑕᐅᖁᓪᓗᒍ ᑲᑎᒪᔨᕋᓛᓄᑦ ᐊᒻᒪᓗ 

ᒐᕙᒪᒃᑯᑦ ᐅᐊᑦᑎᖏᓐᓄᑦ ᖃᐅᔨᓴᖅᑎᖏᓐᓄᑦ. 

 

ᑕᒪᓐᓇ ᓈᒻᒪᒃᓯᒃᐸᑦ ᐊᖏᖅᑕᐅᒍᒪᓂᐊᕋᒪ ᑖᓐᓇ  



ᐊᐃᑉᐱᖅ, ᕕᕝᕗᕆ 21, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᐊᓂᒍᒪᓪᓗᒍ ᐱᖁᔨᕗᖔᕈᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

14. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ, 

ᒥᔅᑕ ᓂᖏᐅᖓᓐ.  
 

ᐱᒋᐊᖅᑎᑕᖅ 022 - 3(3): ᑲᑎᒪᑯᑖᕐᓇᐅᑉ 

ᐃᑲᕐᕋᖏᑦ ᐊᒻᒪ ᐅᓪᓗᖏᑦ - ᖃᐅᔨᒃᑲᐃᒍᑦ 

(ᓂᖏᐅᖓᓐ) 

ᓂᖏᐅᖓᓐ: ᐅᖃᖅᑎᑦᑎᔩ, ᖃᐅᔨᒃᑲᐃᕗᖓ 

ᕕᕗᐊᕆ 23-ᖑᓕᖅᐸᑦ ᐅᑯᓂᖓ 

ᐱᖁᔨᕗᖔᕐᓂᐊᕋᒪ: 
 

ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕋᕐᔪᐊᒧᓪᓗ, ᐅᖃᖅᑎᑦᑎᔨ 

ᐱᔪᓐᓇᓂᖅᑖᖅᑎᑕᐅᖁᓪᓗᒍ ᑲᑎᒪᕐᔪᐊᕐᓇᐅᑉ 

ᐅᓪᓗᖏᑦ ᐊᒻᒪ ᐃᑲᕐᕋᖏᓐᓂ 

ᐅᖓᕙᕆᐊᖅᓯᔪᓐᓇᖁᓪᓗᒍ ᐃᑲᔪᖅᓯᓂᐊᕐᒪᑕ 

ᐱᔭᕇᖅᓯᒐᓱᐊᖅᑎᓪᓗᒋᑦ ᑲᑎᒪᔾᔪᑕᐅᔪᓂᒃ 

ᑲᑎᒪᕐᔪᐊᖅᑎᓪᓗᒋᑦ ᐅᑭᐅᒃᑯᑦ 2012-ᒥᒃ 

ᒪᓕᒐᓕᐅᖅᑏᑦ ᑲᑎᒪᔨᖏᑦ. 
 

ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. 14. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᓕᐅᕐᓂᐊᕐᓗᓂ. 15. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᓕᐅᕐᓂᐊᕐᓗᓂ ᓯᕗᓪᓕᖅᐹᒥ 

ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᔅᑕ ᕋᒻᐴᑦ.  
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 34 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐱᑦᑎᐊᕆᐊᖃᕐᓂᕐᒧᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖃᐅᔨᒃᑲᐃᕗᖓ ᓯᑕᒻᒥᐅᓕᖅᑲᑦ ᕕᕗᐊᕆ 23, 

ᐱᒋᐊᖅᑎᑦᑎᓂᐊᕋᒪ ᐱᖁᔭᒃᓴᖅ 34 

ᐋᖅᑭᒋᐊᖅᑐᒃᓴᖅ ᐅᒃᐱᕆᔭᐅᓂᕐᒧᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 15. 

ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᐊᕐᓂᕐᒥᒃ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᐊᕐᓗᑎᑦ ᒪᓕᒐᒃᓴᐃᑦ.  

ᒥᔅᑕ ᐃᐊᓕᐊᑦ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᖏᖅᑕᐅᒍᒪᒐᒪ ᑖᓐᓇ ᐱᓕᕆᐊᕆᑦᑕᐅᑎᒋᒍᒪᓪᓗᒍ 

ᐱᖁᔨᕗᖔᕈᑎᓕᐊᕋ ᐅᓪᓗᒥ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑖᓐᓇ ᒪᓕᒐᓕᐅᖅᑎ ᐊᖏᖅᑕᐅᒍᒪᖕᒪᑦ 

ᐱᓕᕆᐊᖃᕈᒪᓪᓗᓂ ᐱᖁᔨᕗᖔᕈᒻᒥᒃ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ ᑲᔪᓯᒋᐊᕆᑦ, 

ᒥᔅᑕ ᐃᐊᓕᐊᑦ.  

 

ᐱᒋᐊᖅᑎᑕᖅ 021 - 3(3): ᒪᓕᒐᓕᐅᕐᕕᒻᒥ 

ᑎᒃᑯᐊᖅᑕᐅᓃᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

 

ᐃᒪᐃᒻᒪᑦ ᑎᑎᕋᖅᓯᒪᔪᖅ 17 ᒪᓕᒐᓕᐅᕐᕕᒃ ᐊᒻᒪᓗ 

ᓯᕗᓕᖅᑏᑦ ᑲᑎᒪᔨᖏᑦᑕ ᒪᓕᒐᖓᑦ 

ᐱᑕᖃᖅᑎᑦᑎᖕᒪᑦ ᑎᒃᑯᐊᖅᑎᑦᑎᒋᐊᖃᖅᑐᑎᑦ 

ᑕᒪᒃᑯᓄᖓ ᐱᑕᖃᕆᐊᓕ; 

 

ᐊᒻᒪ ᐃᒪᐃᒻᒪᑦ ᒪᓕᒐᓕᐅᖅᑎᑦ 

ᑎᒃᑯᐊᖅᓯᒍᓐᓇᖅᓯᒻᒪᑕ; 

 

ᑕᐃᒪᐃᒪᑦ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ 

ᓇᓄᓕᒻᒧᑦ ᒪᓕᒐᓕᐅᖅᑎᒧᑦ, ᑖᓐᓇ ᑕᒑᖅ ᑰᓕ 

ᑎᒃᑯᐊᖅᑕᐅᖁᓪᓗᒍ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

ᐊᒻᒪᓗ ᑲᑎᒪᔨᕋᓛᖏᓐᓄᑦ ᒐᕙᒪᒃᑯᑦ 

ᐊᐅᓚᔾᔪᑎᖏᓐᓂ ᓇᐅᖅᓯᑐᖅᑎᓄᑦ. 

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑖᓐᓇ ᓈᒻᒪᓈᖅᑐᖅ ᐱᖁᔨᕗᖔᕈᑦ. 

ᓂᕈᐊᕈᒪᔪᖃᓕᕐᖓᑦ. ᑕᐃᒃᑯᐊ ᐊᖏᖅᑐᓕᒫᑦ? 

ᐊᑭᕋᖅᑐᖅᑐᖃᖅᐹ?  

 

ᑲᑎᒪᔩᑦ: ᐃᓚᖏᑦ ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᖁᔨᕗᖔᕈᑦ ᓈᒻᒪᑉᐳᖅ. ᐱᒋᐊᖅᑎᑕᒧᑦ. 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᓕᒫᑦ. ᐊᖏᓐᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᕗᑦ. 

 

16. ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ ᒪᓕᒐᒃᓴᐃᑦ 

ᐅᖃᓕᒫᖅᑕᐅᓂᖏᑦ. 18. ᑐᒡᓕᐊᓂ  



ᐊᐃᑉᐱᖅ, ᕕᕝᕗᕆ 21, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᐃᓱᒪᒃᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᖅᑎᓪᓗᒋᑦ 

ᒪᓕᒐᒃᓴᓂᑦ ᐊᒻᒪᓗ ᐊᓯᖏᓐᓂ. 

ᑲᑎᒪᔾᔪᑎᒃᓴᖃᓐᖏᓇᑦᑕ ᑲᑎᒪᑐᐃᓐᓇᖅᑐᓂᒃ. 

ᑖᒃᑯᐊ ᑭᖑᓪᓕᕐᒨᕐᓂᐊᕋᒪ ᑲᑎᒪᔾᔪᑎᒃᓴᓄᑦ. 20. 

ᑕᕝᕙᓂ ᐅᓂᒃᑳᖏᑦ ᑲᑎᒪᑐᐃᓐᓇᖅᑐᑦ. 21. 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 22. 

ᑲᑎᒪᔾᔪᑎᒃᓴᐃᑦ. ᒥᔅᑕ ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᖅᑲᐃᑎᑦᑎᒋᐊᖅᑯᖓ ᑲᑎᒪᓛᕐᒪᑕ ᑲᑎᒪᔨᕋᓛᑦ 

ᒪᓕᒐᒃᓴᓕᕆᓂᕐᒥᒃ ᖃᐅᑉᐸᑦ 9-ᒨᖅᐸᑦ ᐅᓪᓛᒃᑯᑦ 

ᓇᓄᒃ ᑲᑎᒪᕕᒻᒥ. 

 

ᑲᑎᒪᔾᔪᑎᒃᓴᐃᑦ ᕕᕝᕗᐊᕆ 22-ᒧᑦ: 

 

1. ᑐᒃᓯᐊᕐᓂᖅ 

2. ᑮᓇᐅᔭᖅᑐᕈᑎᒃᓴᓄᑦ ᒪᑐᐃᕈᑎᒃ 

3. ᐊᖓᔪᖅᑳᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

5. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

6. ᐃᓕᑕᖅᓯᓂᖅ ᐳᓛᖅᑎᓂᑦ 

7. ᐅᖃᐅᓯᒃᑯᑦ ᐊᐱᖅᑯᑎᑦ 

8. ᑎᑎᖅᑲᒃᑯᑦ ᐊᐱᖅᑯᑎᑦ 

9. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

10. ᑭᐅᔾᔪᑎᑦ ᒪᑐᐃᕈᑎᒧᑦ 

11. ᑭᐅᔾᔪᑏᑦ ᑮᓇᐅᔭᖅᑐᕈᑎᒃᓴᓄᑦ 

ᒪᑐᐃᕈᑎᒧᑦ 

12. ᐊᑎᓕᐅᕈᑕᐅᓯᒪᔪᑦ 

13. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

14. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

15. ᑎᑎᖅᑲᓂᑦ ᓴᖅᑭᑎᕆᓂᖅ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

17. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

18. ᐱᒋᐊᖅᑎᑕᐃᑦ 

19. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

22. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

23. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

24. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 

ᓄᖅᑲᓚᐅᓐᖏᓂᑦᑎᓐᓂ ᒪᓕᒐᓕᐅᖅᑏᑦ ᐊᓂᑐᐊᕈᒪ 

ᐊᓂᑦᑕᐃᓕᑲᐃᓐᓇᖁᓪᓗᒋᑦ, ᐃᓕᖅᑯᓯᓕᕆᔨᒃᑯᑦ 

ᒥᓂᔅᑕᖓᑦ ᓇᓗᓇᐃᖅᓯᓂᐊᕐᒪᑦ ᐳᓛᖅᑎᓂᑦ. 

 

ᓄᖅᑲᖓᑲᐃᓐᓇᕐᓂᐊᖅᐳᒍᑦ ᐱᖓᑦᑎᕐᒧᑦ ᕕᕝᕗᐊᕆ 

22, 1:30-ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 15:28-ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᕕᕝᕗᐊᕆ 21, 2012 



 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 213 - 3(3): ᐳᕙᓪᓗᖃᑦᑕᖅᑐᑦ ᖃᔅᓯᐅᓂᖏᑦ ᓄᓇᕘᒥ 

 

ᐊᐱᕆᓚᐅᖅᑐᖅ: ᐋᓚᓐ ᕋᒻᐴᑦ, ᒪᓕᒐᓕᐅᖅᑎ (ᑕᓯᐅᔭᕐᔪᐊᖅ) 

 

ᐊᐱᕆᔭᐅᔪᖅ: ᓯᕗᓕᖅᑎ ᐄᕙ ᐋᕆᐊᒃ, ᒥᓂᔅᑕ ᓯᕗᓕᖅᑎᓕᕆᓂᕐᒧᑦ ᒐᕙᒪᐅᖃᑎᒌᑦᑐᓕᕆᓂᕐᒧᓪᓗ 

 

ᐅᓪᓗᖓ: ᐅᑐᐱᕆ 28, 2011 

 

ᐊᐱᖅᑯᑎᒃ: 

 

ᒫᓐᓇᓵᖑᓚᐅᖅᑐᖅ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᕆᖓᒍᑦ ᕿᒥᕐᕈᓚᐅᕋᒪ, ᑕᑯᓚᐅᖅᓯᒪᓐᖏᑕᓐᓂᑦ ᑕᑯᓚᐅᕋᒪ. 

ᓄᑖᒥᒃ ᓇᕿᑦᑕᒐᖃᓚᐅᖅᐳᖅ ᑕᐃᔭᐅᔪᖅ “ᐋᖅᑭᒍᑎᐅᔪᒧᑦ ᑎᑎᖅᑐᕐᕕᒃ”. ᒥᓂᔅᑕᐅᔪᖅ ᐅᖃᕈᓐᓇᖅᐹ 

ᖃᖓᑭᐊᖓᐃ ᐃᓚᐅᑎᑕᐅᓕᓚᐅᕐᒪᖔᖅ ᑭᓱᒥᓪᓗ ᐱᔾᔪᑎᖃᒻᒪᖔᖅ? 

 

ᑭᐅᔾᔪᑎᒃ: 

 

“ᐋᖅᑭᒍᑎᐅᔪᒧᑦ ᑎᑎᖅᑐᕐᕕᒃ” ᐃᓚᔭᐅᓚᐅᖅᐳᖅ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᓄᑦ ᐱᓇᓱᐊᕈᓯᐅᓚᐅᖅᑐᒥ 

ᐅᑐᐱᕆ 27, 2011-ᒥ ᐊᒻᒪᓗ ᒫᓐᓇᐅᔪᖅ ᖁᕝᕙᖅᑎᕆᕙᓪᓕᐊᓂᐊᖅᑐᑕ ᐊᑐᖅᑕᐅᔪᓐᓇᖁᓪᓗᖑ. 

 

ᓄᓇᕗᑦ ᒐᕙᒪᒃᑯᖓᑦ ᕿᓂᖅᐸᓪᓕᐊᖏᓐᓇᕐᒪᑕ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᓄᓇᕗᒥᐅᓂᑦ 

ᐃᒪᓐᓈᖅᑐᐃᔪᓐᓇᖁᓪᓗᒋᑦ ᐅᖃᐅᓯᒃᓴᒥᓂᒡᓗ ᑐᓴᖅᑎᑦᑎᔪᓐᓇᖁᓪᓗᒋᑦ. 

 

ᐋᖅᑭᒋᐊᖅᓯᒪᔪᒪᓂᕐᒧᑦ ᕿᔪᖁᑎᑦ ᐱᔭᕆᐊᑐᓐᖏᓪᓗᓂ ᐊᑑᑎᖃᑦᑎᐊᕐᓂᐊᖅᑐᖅ ᐃᓄᓐᓄᑦ 

ᑐᓴᖅᑎᑦᑎᔪᓐᓇᖁᓪᓗᒋᑦ ᖃᓄᕐᓕ ᐃᓱᒪᓯᒪᒻᒪᖔᑕ ᓱᓇᓄᑦ ᐋᖅᑭᒋᐊᖅᓯᒍᑎᓂᑦ, ᐃᓱᒪᒋᓯᒪᔭᖏᓐᓂᒃ ᐊᒻᒪᓗ 

ᐅᖃᐅᓯᒃᓴᖏᓐᓂᒃ. 

 

ᖃᕆᓴᐅᔭᒃᑯᑦ ᑎᑎᕋᕐᕕᐅᔪᐃᑦ solutions@gov.nu.ca -ᒧᑦ ᖃᐅᔨᓴᖅᑕᐅᕙᑉᐳᑦ ᖃᐅᑕᒫᑦ. ᐅᖃᐅᓯᓕᐊᓕᒫᑦ 

ᐅᔾᔨᕆᔭᐅᓂᖃᑦᑎᐊᕐᓂᐊᖅᐳᑦ ᑐᓐᓂᕆᔭᐅᓗᑎᓪᓗ ᐱᓕᕆᕕᓪᓗᐊᑕᓄᑦ ᐃᓱᒪᒃᓴᖅᓯᐅᕈᑎᒃᓴᐅᓂᐊᕐᓗᑎᑦ 

ᐱᔨᑦᑎᑦᑎᐊᓂᖅᓴᐅᓇᓱᓐᓂᑎᓐᓂ ᐊᐅᓚᑦᑎᑦᑎᐊᓂᖅᓴᐅᓇᓱᓐᓂᑎᓐᓂᓗ ᓄᓇᕗᒻᒥ. 

 

ᑕᐃᒎᓯᖅ “ᐋᖅᑭᒍᑎᐅᔪᒧᑦ ᑎᑎᖅᑐᕐᕕᒃ” ᓇᓗᓇᐃᖅᓯᒍᑕᐅᕗᖅ ᓄᓇᕗᑦ ᒐᕙᒪᒃᑯᖓᑦ ᐱᔪᒪᓂᖃᕐᓂᖏᓐᓂᑦ 

ᐱᔭᕆᐊᖃᕐᓂᖏᓐᓂᓪᓗ ᐱᕚᓪᓕᕆᐊᖃᕐᓂᕐᒥᒃ ᐊᒻᒪ ᖃᐅᔨᒪᓗᑎᑦ ᐊᓯᖏᑦ ᖃᓄᖅᑑᕈᑎᒃᓴᖃᕐᒪᑕ ᐃᑲᔫᑎᒃᓴᓂᑦ. 

 

ᓄᓇᕗᒥᐅᓕᒫᑦ ᖃᐅᔨᒋᐊᖃᑕᐅᖁᔭᐅᕗᑦ www.gov.nu.ca -ᒧᑦ ᐋᖅᑭᒋᐊᕈᑎᒃᓴᐅᖁᔭᒥᓂᓪᓗ ᓇᒃᓯᐅᑎᓗᑎᑦ 

ᑕᐃᓐᓇ ᐊᖅᑯᑎᒋᓗᒍ ᑐᖑᔪᖅᑕᒥᒃ ᑕᖅᓴᓕᒃ “ᐋᖅᑭᒍᑎᐅᔪᒧᑦ ᑎᑎᖅᑐᕐᕕᒃ” ᓇᕿᑦᑕᒐᖅ. ᐃᑲᔪᕐᓂᓯᓐᓄᑦ 

ᓯᕗᒧᐊᕐᓂᐊᖅᐳᒍᑦ ᐱᒃᑲᐅᓂᕐᒧᑦ. 

 

mailto:solutions@gov.nu.ca
http://www.gov.nu.ca/


 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 219 - 3(3): ᐳᕙᓪᓗᖃᑦᑕᖅᑐᑦ ᖃᔅᓯᐅᓂᖏᑦ ᓄᓇᕘᒥ 

 

ᐊᐱᕆᓚᐅᖅᑐᖅ: ᐅᕌᓐ ᐃᐊᓕᐊᑦ, ᒪᓕᒐᓕᐅᖅᑎ (ᖁᑦᑎᒃᑐᖅ) 

 

ᐊᐱᕆᔭᐅᔪᖅ: ᐊᖓᔪᖅᑳᖅ ᑕᒑᖅ ᑰᓕ, ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

 

ᓈᓴᐅᑖ: 219-3(3) 

 

ᐅᓪᓗᖓ: ᐅᑐᐱᕆ 31, 2011 

 

ᐊᐱᖅᑯᑎᒃ: 

 

ᒥᓂᔅᑕ ᑐᓴᖅᑎᑎᑦᑎᒍᓐᓇᖅᐹ ᖃᔅᓯᐅᓯᒪᓕᕐᒪᖔᑕ ᐳᕙᒡᓗᓪᓚᑦᑖᖅᑐᑦ ᓄᓇᕗᒻᒥ? 

 

ᑭᐅᔾᔪᑎᒃ: 

 

ᐅᑐᐱᕆ 25, 2011 ᑎᑭᑦᑐᒍ, 62-ᖑᓚᐅᖅᐳᑦ ᐳᕙᓪᓗᓐᓇᕋᖅᑕᐅᔪᑦ ᓄᓇᕗᒻᒥ ᔭᓐᓄᐊᕆ 1, 2011 ᐱᒋᐊᖅᑐᒍ 

ᐊᒻᒪ 98 ᐳᓴᖏᑦ ᑖᒃᑯᐊ ᕿᑭᖅᑖᓗᒻᒦᓚᐅᖅᑐᑎᑦ. 

 

ᐳᕙᓪᓗᓐᓂᐅᔪᑦ ᐱᑕᖃᓐᓇᕋᖅᑕᐅᕙᑉᐳᑦ ᖃᐅᔨᔭᐅᑐᐊᕌᖓᑕ. ᐳᕙᓪᓗᓐᓂᐅᓇᕋᖅᑕᐅᔪᑦ ᐊᕐᕌᒍᖓᓂ 

ᖃᐅᔨᔭᐅᓂᖏᓐᓂ, ᐃᓕᖅᑯᓯᕆᔭᐅᔪᑎᒍᑦ ᐃᓄᓕᒫᖅᓯᐅᑎᓄᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᑲᓇᑕᒥ. ᐊᕐᕌᒍᑦᑎᓐᓂ 

ᒫᓐᓇᒧᑦ ᑎᑭᓪᓗᒍ 62-ᓂᑦ ᐳᕙᓪᓗᓐᓂᖅᑕᖃᓐᓇᕋᐃᓂᐊᖅᐳᒍᑦ. 

 



 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 009 - 3(3): ᐊᕙᑎᒥᒃ ᓴᐳᔾᔨᓂᕐᒧᑦ ᒪᓕᒐᕐᒥᒃ 

ᐊᑐᖅᑕᐅᓕᖅᑎᑦᑎᓂᖅ 

 

ᐊᐱᕆᓚᐅᖅᑐᖅ: ᒨᓯᓯ ᐊᐅᐸᓗᒃᑐᖅ, ᒪᓕᒐᓕᐅᖅᑎ (ᖃᒪᓂᑦᑐᐊᖅ) 

 

ᐊᐱᕆᔭᐅᔪᖅ: ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᒥᓂᔅᑕ ᐊᕙᑎᓕᕆᓂᕐᒧᑦ 

 

ᐅᓪᓗᖓ: ᐅᑐᐱᕆ 31, 2011 

 

ᐊᐱᖅᑯᑎᒃ: 

 

1. ᑕᕝᕙᓂ ᑐᑭᖏᓐᓂᒃ ᐃᓚᖓᓂ ᑎᑎᕋᖅᓯᒪᔪᒥ 12 ᐊᕙᑎ ᓴᐳᑎᔭᐅᓯᒪᓂᖓᓄᑦ ᐱᖁᔭᖅ ᐊᑐᖅᑐᒍ, 

ᖃᑦᑎᓐᓂᒃ ᐃᖅᑲᖅᑐᒐᒃᓴᓐᖑᖅᑎᑦᑎᓯᒪᔪᖃᓕᖅᐸᖅ ᐊᑯᓐᓂᖓᓂ ᐄᐳᕈᓪ 1, 1999 ᐊᒻᒪ ᐊᒃᑑᕝᕙ 31, 

2011, ᖃᓄᐃᑦᑐᓂᒃ ᓯᖁᒥᑦᑎᓪᓗᑎᒃ ᐱᖁᔭᕐᒥ? 

 

ᑭᐅᔾᔪᑎᒃ: 

 

ᐱᑕᖃᓐᖏ (0). 

 

ᐊᐱᖅᑯᑎᒃ: 

 

2. ᖃᓄᐃᓕᓂᖅᑕᖃᓚᐅᖅᐸ ᐊᑐᓂᑦ ᓯᖁᒥᑦᑎᓂᐅᔪᑦ? 

 

ᑭᐅᔾᔪᑎᒃ: 

 

ᐊᑑᑎᖃᓐᖏᑦᑐᖅ. 

 

ᐊᐱᖅᑯᑎᒃ: 

 

3. ᑭᖑᓪᓕᖅᐹᖓᓂᒃ ᖃᓄᐃᓕᔭᐅᓚᐅᖅᐸᑦ ᖃᓄᐃᓕᓂᐅᔪᑦ? 

 

ᑭᐅᔾᔪᑎᒃ: 

 

ᐊᑑᑎᖃᓐᖏᑦᑐᖅ. 

 

ᐊᐱᖅᑯᑎᒃ: 

 

4. ᐊᑯᓂᖓᓂᒃ ᐄᐳᕈᓪ 1, 1999 ᐊᒻᒪ ᐊᒃᑐᕝᕙ 31, 2011, ᖃᑦᑎᓂᒃ ᐊᑭᓖᑎᑕᐅᔪᖃᕆᐊᖃᓚᐅᖅᐸ ᑖᓐᓇ 

ᒪᓕᒐᖅ ᒪᓕᓪᓗᒍ ᐊᒻᒪ ᖃᑦᓯᐅᓚᐅᖅᐸᑦ ᐊᑐᓂᑦ ᐊᒻᒪ ᑕᐃᒃᑯᐊ ᖃᓄᐃᓕᔭᐅᓚᐅᖅᐸᑦ 

ᐊᑭᓖᑎᑕᐅᔭᕆᐊᖃᓚᐅᖅᑐᓄᑦ? 

 

ᑭᐅᔾᔪᑎᒃ: 

 

ᐊᑭᓖᒋᐊᖃᖅᑎᑦᑎᓂᖅᑕᖃᓚᐅᓐᖏᑦᑐᖅ ᑖᒃᑯᐊ ᐅᓪᓗᐃᑦ ᐊᑯᓐᓂᖏᓐᓂ. 


